
МУЛОЌОТУ МУЗОКИРОТИ САТЊИ ОЛЇ 
16 сентябр дар шањри Сеул дар доираи сафари 

расмии Президенти Љумњурии Тољикистон, Пешвои 
миллат муњтарам Эмомалї Рањмон дар Љумњурии Ко­
рея мулоќоту музокироти сатњи олии Тољикистон ва 
Корея баргузор гардид.

Дар мулоќоти сарони давлатњо муњтарам Эмомалї 
Рањмон ва муњтарам Ли Ље Мён масоили тањкиму тав­
сеа ва густариши муносибатњои њамкорї баррасї шуд.

Дар оѓози мулоќот Президенти кишвари мо муњта­
рам Эмомалї Рањмон ба љониби Корея барои даъват 
љињати анљом додани сафари расмї ва иштирок дар 
нишасти якуми Сарони давлатњо дар ќолаби «Осиёи 
Марказї – Љумњурии Корея» изњори сипос намуданд. 

Таќвияти муносибатњои дўстона бо Љумњурии Ко­
рея аз самтњои муњимми сиёсати хориљии Тољикистон 
арзёбї гардида, пайвандњои таърихї, муносибатњои 
деринаи дўстї ва арзишњои инсондўстии мардумони 
ду кишвар таъкид карда шуд.

Муколамаи фаъоли сатњи олї ва баланди байни­
давлатї омили таконбахши муносибатњои гуногунљан­
ба миёни ду кишвари дўст арзёбї гардид.

Ба таъкиди Пешвои миллат муњтарам Эмомалї 
Рањмон, миёни Љумњурии Тољикистон ва Љумњурии 
Корея заминаи муносиби њуќуќии робитањо фароњам 
мебошад.

Таъкид гардид, ки дар робитањои ду кишвар авла­
вият ба бахшњои тиљорату иќтисод, сармоягузорї, са­
ноат, энергетика, наќлиёту логистика, раќамикунонї, 
технология ва зењни сунъї, кишоварзї, муњољирати 
корї, њифзи муњити зист ва сайёњї дода мешавад.

Иштироки фаъоли доирањои соњибкорї, љалби сар­
мояи мустаќим ва технологияњои навини Љумњурии 
Корея ба Љумњурии Тољикистон зарур шумурда шуд.

Аз баргузории Форуми нахустини маъданњои 
муњимми Тољикистону Корея дар шањри Сеул дар 
моњи август ва муаррифии имкониятњои сармоягузорї 
ба бахши коркарди захирањои маъдании Тољикистон 
истиќбол карда шуд.

Иштироки фаъоли нињодњои дахлдор ва сармоя­
гузорони Корея дар амалисозии лоињањои стратегии 
Тољикистон ба манфиати кор дониста шуда, идомаи 
татбиќи марњилаи сеюми лоињаи «Рушди дењоти Тољи­
кистон», ки дар њамкорї бо Љумњурии Корея шуруъ аз 
соли 2021 амалї мегардад, муњим арзёбї гардид.

Президенти кишвари мо муњтарам Эмомалї 
Рањмон наќши Кореяро дар татбиќи барномањои иљти­
мої дар Тољикистон, омодасозии кадрњои баландихти­
сос ва рушди зарфиятњои инсонї тавассути барномањои 
таълимию академї ва људо намудани квотањои давла­
тии тањсилї ба шањрвандони мо муњим донистанд.

Дар ин зимн пешнињод гардид, ки теъдоди ин бур­
сияњо, бахусус, дар соњањои технологияњои иттилоотї, 
зењни сунъї, тиб, авиатсия ва муњандисї зиёд гардида, 
ба тавсеаи робитањои миёни ду кишвар дар соњаи сай­
ёњї ва ташкили парвозњои мустаќим миёни Тољикисто­
ну Корея бартарї дода шавад.

Дастгирии молиявии лоињаи сохтмони бинои асо­
сии «Маркази љумњуриявии илмии саратоншиносї», 
њамкорї дар доираи иќдоми муштараки кишварњо ва 
ташаббуси љониби Корея – «Дурнамои шарикии Осиёи 
Марказї – Корея дар самти зењни сунъї, илм ва техно­
логия» ва рушду тавсеаи њамкорї бо Љумњурии Корея 
дар бахши сайёњї, бахусус, дар самти рушди инфрасох­
тори соња аз мавзуњои муњимми мулоќоту музокироти 
сатњи олї буд.

Зимни мулоќот, њамчунин, таќвияти њамкорї дар 
самти мубориза бо пайомадњои таѓйирёбии иќлим, аз 
љумла, обшавии босуръати пиряхњо, татбиќи барно­
мањои экологї ва њифзи гуногунии биологї њам бар­
расї шуд. 

Дар љараёни музокирот мавзуъњои алоњидаи во­
баста ба авзои минтаќа ва љањон низ муњокима гардид.

Президенти Љумњурии Тољикистон, Пешвои мил­
лат муњтарам Эмомалї Рањмон дар анљоми музокиро­
ти сатњи олї аз Президенти Љумњурии Корея муњтарам 
Ли Ље Мён даъват намуданд, ки дар ваќти барояшон 
муносиб ба Тољикистон ташриф биёранд.

ИМЗОИ САНАДЊОИ НАВИ ЊАМКОРЇ МИЁНИ 
ТОЉИКИСТОН ВА КОРЕЯ

Дар шањри Сеул аз рўйи натиљаи мулоќоту музоки­
роти сатњи олии Тољикистон ва Корея 15 санади нави 
њамкорї ба имзо расид.

Аз ќабили:
- Созишнома миёни Њукумати Љумњурии Тољикис­

тон ва Њукумати Љумњурии Корея оид ба њамкорї ва 
ёрии миёнињамдигарї дар фаъолияти гумрукї;

- Ёддошти тафоњум миёни Хадамоти гумруки назди 
Њукумати Љумњурии Тољикистон ва Хадамоти гумру­
ки Љумњурии Корея оид ба њамкорї дар самти њифзи 
њуќуќи моликияти зењнї дар сарњад;

- Ёддошти тафоњум миёни Вазорати маориф ва 
илми Љумњурии Тољикистон ва Вазорати маорифи 
Љумњурии Корея оид ба њамкорї дар соњаи маориф;

- Ёддошти тафоњум миёни Вазорати рушди иќтисод 
ва савдои Љумњурии Тољикистон ва Вазорати молики­
яти зењнии Љумњурии Корея дар бораи њамкории ња­
маљониба дар соњаи моликияти зењнї;

- Ёддошти тафоњум оид ба њамкорї дар самти муќо­
вимат ба коррупсия миёни Агентии назорати давлатии 
молиявї ва мубориза бо коррупсияи Љумњурии Тољи­
кистон ва Комиссияи зиддикоррупсионї ва њуќуќњои 
шањрвандии Љумњурии Корея;

- Ёддошти тафоњум миёни Департаменти монито­
ринги молиявии Бонки миллии Тољикистон ва Воњиди 
кашшофии молиявии Љумњурии Корея оид ба њамкорї 
дар соњаи мубодилаи иттилоотии кашшофии молиявї 
дар бораи ќонунигардонии даромадњои бо роњи љино­
ят бадастоварда, љиноятњои асосии ба он алоќаманд ва 
маблаѓгузории терроризм;

- Ёддошти тафоњум миёни Вазорати саноат ва тех­
нологияњои нави Љумњурии Тољикистон ва Вазорати 
савдо, саноат ва захирањои Љумњурии Корея;

- Ёддошти тафоњум миёни Вазорати наќлиёти 
Љумњурии Тољикистон ва Вазорати замин, инфрасох­
тор ва наќлиёти Љумњурии Корея оид ба њамкорї дар 
соњаи маориф ва омодасозии кадрњо дар соњаи наќли­
ёт;

- Ёддошти тафоњум оид ба њамкорї дар соњаи роњи 
оњан миёни Вазорати наќлиёти Љумњурии Тољикистон 
ва Вазорати замин, инфрасохтор ва наќлиёти Љумњу­
рии Корея;

- Ёддошти тафоњуми њамкорї оид ба барќарор­
созии раќамии љангалњо ва амалиёти иќлимї миёни 
Агентии хољагии љангали назди Њукумати Љумњурии 
Тољикистон ва Хадамоти љангали Љумњурии Корея;

- Ёддошти тафоњуми њамкорї дар соњаи содирот 
миёни Агентии содироти назди Њукумати Љумњурии 
Тољикистон ва Агентии рушди тиљорат ва сармоягузо­
рии Корея (KOTRA);

- Созишномаи њамкории техникї миёни Хада­
моти назорати давлатии бехатарии корњо дар са­
ноат ва соњаи кўњкории назди Њукумати Љумњурии 
Тољикистон ва Агентии бехатарии мењнат ва сало­
матии Корея;

- Ёддошти тафоњум миёни Вазорати энергетика ва 
захирањои оби Љумњурии Тољикистон ва Корпоратси­
яи энергетикии Корея (KEPCO) оид ба њамкорї дар 
соњаи энергетика;

- Ёддошти тафоњум миёни Агентии хизмати давла­
тии назди Президенти Љумњурии Тољикистон ва Вазо­
рати мудирияти кадрњои Љумњурии Корея;

- Ёддошти тафоњум миёни Вазорати корњои дохи­
лии Љумњурии Тољикистон ва Агентии миллии Полит­
сияи Љумњурии Корея оид ба њамкорї.

Китоби тозанашри «Коллексияи Пешвои миллат дар Осорхонаи миллї» муаррифї шуд.

РОЊНАМО
Гар падар аз њаёт бањра дињад,
Устод аз наљот бањра дињад.

Камолиддин Биної 

КАЛОМИ ПЕШВО
Муњтарам ректори Дониш-

гоњи Корея, љаноби Донг-Ван 
Ким, профессорон, омўзгорон 
ва донишљўёни гиромї!

Дўстони азиз!
Барои ман имконияти дидо­

ри имрўза бо шумо ва сарфароз 
гардидан ба унвони Доктори 
фахрии яке аз донишгоњњои 
пешсафу маъруфи Љумњурии 
Корея боиси ифтихори хосса 
аст.

Ба роњбарият ва Шурои 
илмии донишгоњ, ки унвони 
баландро барои инљониб му­
носиб донистаанд, сипоси амиќ 
изњор менамоям.

Ман ин тасмимро боз як 
таъкиди алоќамандии ду киш­
вар ба рушду густариши муно­
сибатњои дўстона, њамчунин, 
арзишњои муштараки илмї ва 
фарњангии миллатњои куњан­
таърихи мо медонам.

Бо итминон метавонем би­
гўем, ки Донишгоњи Корея дар 
худ њамгироии усулњои бун­
ёдии мактабњои академиро бо 
тамоюлњои инноватсионии 
муассисањои тањсилоти олии 
замони муосир таљассум мена­
мояд. 

Ин боргоњи илму маъри­
фат, ки таърихи беш аз садсола 
дорад, бо дастовардњои таъли­
миву илмии худ ба њайси яке 
аз муассисањои пешрафтаи ил­
миву тањќиќотї ва тањсилоти 
олї дар минтаќаи фарохи Осиё 
ва пањнои љањон шуњрат пайдо 
кардааст.

Њозирини муњтарам!
Илму маърифат, адабиёт 

ва саъю талош ба сўйи дониш 
тайи њазорсолањо тањкурсии 
ташаккули тамаддуни босто­
нии миллати тољикро ташкил 
додааст. 

Мањз ба шарофати њамин 
халќи тољик ба љањониён му­
тафаккирони барљастаеро эњдо 
кардааст, ки осори онњо дар 
тўли асрњои зиёд таконбахши 
пешрафти илму фарњанги њам 
Шарќу њам Ѓарб гардидааст.

Ниёгони мо бо мероси ада­
биву фалсафї ва кашфиёти 
илмии худ дар самти илмњои 
даќиќ, аз љумла, риёзї, нуљум, 
табиатшиносї, тиб, кимиё, 
љуѓрофиё, зироату обёрї ва 
меъморї дар рушди тамаддуни 
башарї сањми назаррас гузош­
таанд.

Имрўз низ Њукумати Тољи­
кистон љињати ташаккули ша­
роити мусоиди илмиву таъ­
лимї дар кишвар чорањои 
зарурї меандешад.

Бар асари тадбирњои дар 
ин самт андешидашуда дар 35 
соли истиќлол теъдоди мак­
табњои олї дар кишвари мо 
аз 13 то ба 51 ва шумораи до­
нишљўён дар онњо аз њафтод 
њазор то ба дусаду сї њазор на­
фар расидааст.

Њамзамон бо ин, мо њаме­
ша кўшиш ба харљ медињем, ки 
барои љавонон шароиту имко­
ноти заруриро љињати тањсилу 
касбомўзї дар хориљи кишвар 
муњайё созем.

Њоло зиёда аз чил њазор на­
фар љавонони Тољикистон дар 
муассисањои тањсилоти олии 
ќариб панљоњ кишвари дунё, 
ба шумули Љумњурии Корея 
машѓули омўхтани илму дониш 
ва касбњои муосир мебошанд.

Мо њавасманди идомаи 
њамкорї бо Донишгоњи Ко­
рея ва дигар муассисањои тањ­

силоти олии кишвари шумо, 
њамчунин, тањкиму густариши 
табодули академї, татбиќи 
лоињањои муштараки илмї ва 
тањќиќотї њастем. 

Тавре ман иттилоъ дорам, 
яке аз вазифањои муњимми До­
нишгоњи Корея таълиму тарби­
яи мутахассисони баландихти­
сос оид ба масъалањои марбут 
ба муносибатњои байналми­
лалї мебошад.

Аз ин лињоз, мехоњам баъ­
зе андешањои худро доир ба 
марњалањои асосии рушди си­
ёсати хориљии Тољикистон ва 
раванди густариши робитањои 
дўстиву њамкорињои судманди 
кишвари мо бо Љумњурии Ко­
рея иброз намоям.

Дўстони гиромї!
Ба ин наздикї, 9 сентябр, 

Тољикистон 35-умин солгарди 
бузургтарин дастоварди таъ­
рихи навини худ – Истиќлоли 
давлатиро љашн гирифт.

Тайи ин давра масъалаи 
дарёфти мавќеи шоиста дар 
арсаи љањонї ба њайси субъ­
екти соњибихтиёри низоми 
робитањои байналмилалї дар 
назди давлати мо њамчун яке аз 
вазифањои муњимтарин ќарор 
дошт.

Дар ин замина, мо аз ибти­
до сиёсати хориљии мутавозину 
сулњомез ва созандаро роњан­
дозї намуда, имрўз онро дар 
заминаи усули «дарњои кушо­
да» бемайлон пеш мебарем. 

 Њамин тариќ, Тољикисто­
ни муосир, дар баробари касби 
љойгоњи сазовор дар арсаи бай­
налмилалї, дар њама гўшаю ка­
нори сайёра дўстони зиёд пай­
до кардааст.

Боиси хушњолист, ки Љум­
њурии Корея имрўз дар сафи 
дўстон ва шарикони наздику 
боэътимоди мо ќарор дорад.

Кишварњои моро анъа­
нањои неки њамёрї, ки бар пояи 
усулњои хайрхоњї ба якдигар, 
њусни тафоњум, эњтироми њам­
дигар ва эътимод бунёд ёфта­
анд, ба њам мепайванданд.

Соли оянда мо 35-солагии 
барќарории робитањои дипло­
матии кишварњоямонро љашн 
мегирем.

Тољикистон натиљањои 
амалии њамкорињои ду љониб­

ро, ки тайи ин давра ба даст 
омадаанд, баланд арзёбї ме­
кунад.

Дар ин росто, мехоњам аз 
наќши Агентии Корея оид ба 
њамкорињои байналмилалї 
(«КОЙКА») дар таќвияту тав­
сеаи пайгиронаи равандњои 
љории шарикии кишварњоямон 
бо изњори ќадрдонї алоњида 
ёдовар шавам.

Боиси ќаноатмандист, ки 
муносибатњои кишварњои мо 
имрўз фарогири њамкорињои 
босамар дар бахшњои сиёси­
ву иќтисодї, тиљоратї, њифзи 
муњити зист ва дигар соњањои 
мавриди таваљљуњи ду љониб 
мебошанд. 

Њамзамон бо ин, масъа­
лањои тањкиму тавсеаи роби­
тањои фарњангиву гуманитарї, 
бахусус, дар самти рушди за­
хирањои инсонї ва тандурустї 
мавриди таваљљуњи доимии мо 
ќарор доранд.

Мо азми ќатъї дорем, ки ин 
равандњоро мутобиќ ба манфи­
атњои муштараки кишварњоя­
мон боз њам вусъат бахшем.

Дирўз мо дар доираи сафа­
ри расмии инљониб бо Роњба­
рияти олии Љумњурии Корея 
атрофи њолати кунуниву дур­
намои њамкорињои кишварњо­
ямон музокироти пурмазмун 
доир карда, уфуќњои нави руш­
ди онњоро муайян намудем.

Бахшњои воќеии иќтисод, 
бахусус, саноат, аз љумла, са­
ноати сабук, хўрокворї ва кор­
карди маъданњо, энергетика, 
инфрасохтор, кишоварзї, њам­
чунин, соњањои сармоягузорї, 
технологияњои раќамї, иќтисо­
ди «сабз», муњољирати мењнатї 
ва сайёњї њамчун самтњои оян­
дадори њамкорї арзёбї гарди­
данд.

Зимни музокирот, дар маљ­
муъ, раѓбати ќавии љонибњо 
љињати пешбурди минбаъдаи 
шарикии њамаљониба таъкид 
гардид.

Аз ин нигоњ, мо, њамчунин, 
аз натиљањои аввалин саммити 
Муколамаи «Осиёи Марказї 
– Љумњурии Корея», ки дирўз 
баргузор шуд, истиќбол мена­
моем. 

Мувофиќањои дар ин ни­
шасти сатњи олї бадастомада, 

бешубња, дар раванди руш­
ди минбаъдаи њамкорињои 
дуљонибаву бисёрљонибаи 
кишварњои мо наќши муњим 
хоњанд дошт.

Кишвари мо дар њамкорї 
бо шарикони худ, аз љумла, 
Љумњурии Корея пайваста та­
лош дорад, то дар самти дарёф­
ти роњњои њалли масъалањои 
мубрами рўзномаи љањонї 
сањмгузор бошад.

Тайи дањсолањои охир љо­
меаи љањонї силсилаи ташаб­
бусњои кишвари моро дар 
соњањои обу иќлим, рушди 
устувор, амният, сулњу субот 
ва дигар мавзуъњои рўзмарра 
пазируфтааст ва чанде аз онњо 
имрўзњо мавриди татбиќ ќарор 
доранд. 

Ба ин наздикї бо пеш­
нињоди Љумњурии Тољикистон 
ќатъномаи Маљмаи Умумии 
Созмони Милали Муттањид 
оид ба эълон кардани «Дањ­
солаи тањкими сулњ ба хотири 
наслњои оянда барои солњои 
2027-2036» ќабул гардид.

Ин иќдом боз як далели рав­
шани идомаи талошњои давла­
ти мо дар роњи пешбурди рўз­
номаи љањонии сулњ мебошад.

Њозирини гиромї!
Маълум аст, ки робитањои 

гуманитарї ба тањкими дўс­
тиву њамдигарфањмї миёни 
халќњо њамаљониба мусоидат 
менамоянд. 

Ин њаќиќати бањснопазир, 
алалхусус, имрўзњо, ки замони 
рушди босуръати технология 
ва навоварињо мебошад, маъ­
нии амиќ касб мекунад.

Дар ин замина, мо ба тавсе­
аи њамкорињоямон бо кишвари 
шумо дар соњаи тањсилоти олї 
ва табодули академї ањаммия­
ти хос медињем.

Љониби Кореяи дўст њама­
сола барои тањсили љавонони 
Тољикистон дар донишгоњњои 
худ бурсияњои таълимї ва 
грантњо људо мекунад.

Таъсиси марказњои омўзи­
ши забони кореягї дар њашт до­
нишгоњи Тољикистон ва роњан­
дозии робитањои мустаќими 
њамкорї миёни муассисањои 
тањсилоти олии ду кишвар аз 
дастовардњои муњимми солњои 
охир дар ин самт мебошанд.

Мо иќдомњои хайрхоњонаи 
дўстонамонро дар Љумњурии 
Корея баланд ќадр мекунем ва 
хоњони идомаи тавсеаи роби­
тањои ду кишвар дар соњаи ма­
ориф њастем.

Њоло дар Љумњурии Корея 
аз кишвари мо беш аз 350 на­
фар донишљў, аз љумла, дар До­
нишгоњи Корея тањсил менамо­
янд ва шумораи хоњишмандони 
тањсил дар донишгоњњои ин 
кишвари дўст сол ба сол дар 
њоли афзоиш ќарор дорад. 

Ба ин манзур, мо алоќаман­
ди зиёд кардани шумораи бур­
сияњои тањсилотии Љумњурии 
Корея барои љавонони Тољи­
кистон њастем. 

Бовар дорам, ки густариши 
минбаъдаи њамкорињо миё­
ни кишварњои мо дар соњањои 
илму маориф барои тарбияи 
насли нави мутахассисони дар 
шароити муосир раќобатпазир 
пояњои устувор мегузорад.

Итминон дорам, ки дипло­
ми донишгоњњои Љумњурии 
Корея ба љавонони мо дарво­
заи наверо барои оянда боз 
хоњад кард.

Бо истифода аз фурсат, ме­
хоњам ба донишљўёне, ки аз 
Тољикистон дар таълимгоњњои 
кишвари ба мо дўсти Љумњу­
рии Корея тањсил мекунанд ва 
намояндагони онњо дар ин љо 
њузур доранд, бо чанд нуктаи 
мушаххас мурољиат намоям:

- шумо намояндагони насли 
љавони соњибмаърифат ва оян­
дасози Тољикистони соњибих­
тиёр њастед;

- умеду ормонњои мо аз 
шумо хеле зиёданд;

- њамеша дар ёд дошта бо­
шед, ки њар кадоми шумо дар 
хориљи кишвар, пеш аз њама, 
муаррифгари Тољикистони ба­
рои њамаи мо азиз, сафирони 
фарњанги миллати бостонии 
мо њастед;

- шумо бояд давомдињанда­
гони арзандаи кору пайкори 
аљдоди худ ва мероси волои 
ахлоќиву маънавии онњо бо­
шед;

- бо истифода аз бењтарин 
имкониятњое, ки ин љо бароя­
тон фароњам оварда шудаанд, 
донишу малакаи худро васеъ 
гардонед ва нозукињои касбу 
ихтисосњои интихобкардаатон­
ро њамаљониба аз худ намоед;

- забону фарњанг ва таљри­
баву дастовардњои беназири 
илмиву технологии мардуми 
Кореяро барои истифодаи са­
марабахш дар њаёт ва фаъоли­
яти минбаъдаатон амиќ омў­
зед!

Умед дорам, ки шумо дар 
оянда барои пешрафту шуку­
фоии Ватани азизамон хизмати 
арзанда хоњед кард.

Њељ гоњ фаромўш накунед, 
ки ояндаи кишвари мо дар дас­
ти шумо - љавонон - мутахас­
сисони соњибилму дорои сатњи 
баланди касбї аст!

Дар хотимаи сухани худ 
бори дигар ба њайати Дониш­
гоњи Корея барои њусни та­
ваљљуњ ва пазироии гарм ибро­
зи сипоси самимї менамоям.

Ба њамаи шумо, њозирини 
гиромї, сињатмандии комил ва 
комёбињои навин, ба мардуми 
дўсти Љумњурии Корея сулњу 
субот, шукуфої ва пешрафти 
пойдор орзумандам! 

Аз таваљљуњатон сипосгузо-
рам!

ЊАМКОРЇ ДАР СОЊАИ ТАЊСИЛОТИ ОЛЇ ВА 
ТАБОДУЛИ АКАДЕМЇ ТАВСЕА МЕЁБАД

Суханронии Асосгузори сулњу вањдати миллї – Пешвои миллат, 
Президенти Љумњурии Тољикистон муњтарам Эмомалї Рањмон дар Донишгоњи Корея 

17.09.2026, Корея

22 сентябр дар шањри Душанбе тањти унвони «Рўдакї – эњёгари андеша ва фарњанги миллї» конференсияи байналмилалї баргузор гардид.

ПАЁМИ ЊАФТА
Наравї то ба хизмати устод,
Илму ирфон куљо бигирї ёд?

Камолиддин Биної 

ИФТИХОР

17 сентябр дар доираи сафари 
расмї ба Љумњурии Корея Президен­
ти Љумњурии Тољикистон, Пешвои 
миллат муњтарам Эмомалї Рањмон 
дар Донишгоњи Корея бо устодону 
донишљўён мулоќоти самимї анљом 
доданд.

Дар оѓози мулоќот бо ќарори Шу­
рои илмии донишгоњ Пешвои миллат 
муњтарам Эмомалї Рањмон бо унвони 
Доктори фахрї сарфароз гардонда 
шуданд.

Зимни суханронї Роњбари давлат 
муњтарам Эмомалї Рањмон ба роњба­
рият ва Шурои илмии донишгоњ ба­
рои ба ин унвони баланд сазовор до­
нистанашон изњори сипос намуданд.

«Ман ин тасмимро боз як таъкиди 
алоќамандии ду кишвар ба рушду гус­
тариши муносибатњои дўстона, њам­
чунин, арзишњои муштараки илмї ва 
фарњангии миллатњои куњантаърихи 
мо медонам», - изњор доштанд Сарва­
ри давлат муњтарам Эмомалї Рањмон.

Таъкид гардид, ки илму маърифат, 
адабиёт ва саъю талош ба сўйи дониш 
тайи њазорсолањо тањкурсии ташак­
кули тамаддуни бостонии миллати 
тољикро ташкил додааст. Мањз ба ша­
рофати њамин мардуми тољик ба љањо­
ниён мутафаккирони барљастаеро 
эњдо кардааст, ки осори онњо дар тўли 
асрњои зиёд таконбахши пешрафти 
илму фарњанги њам Шарќу њам Ѓарб 
гардидааст.

Гуфта шуд, ки ниёгони мо бо ме­
роси адабиву фалсафї ва кашфиёти 
илмии худ дар самти илмњои даќиќ, аз 
љумла, риёзї, нуљум, табиатшиносї, 
тиб, кимиё, љуѓрофиё, зироату обёрї 
ва меъморї дар рушди тамаддуни ба­
шарї сањми назаррас гузоштаанд.

Президенти кишвар муњтарам 
Эмомалї Рањмон дар бораи тадбир­
њои Њукумати Љумњурии Тољикистон 

љињати ташаккули шароити мусоиди 
илмиву таълимї дар кишвар андеша­
ронї намуданд.

Аз љумла, таъкид шуд, ки дар за­
минаи тадбирњои дар ин самт амали­
шуда дар 35 соли истиќлол теъдоди 
мактабњои олї дар кишвари мо аз 13 
то ба 51 ва шумораи донишљўён дар 
онњо аз 70 њазор то ба 230 њазор на­
фар расидааст.

Роњбари давлат изњор доштанд, ки 
мо њамеша барои љавонон љињати тањ­
силу касбомўзї дар хориљи кишвар 
шароиту имконоти зарурї муњайё ме­
созем. Њоло зиёда аз 40 њазор љавони 
Тољикистон дар муассисањои тањси­
лоти олии ќариб 50 кишвари дунё, 
ба шумули Љумњурии Корея машѓули 
омўхтани илму дониш ва касбњои муо­
сир мебошанд.

«Мо њавасманди идомаи њамкорї 
бо Донишгоњи Корея ва дигар муасси­
сањои тањсилоти олии кишвари шумо, 
њамчунин, тањкиму густариши табоду­
ли академї, татбиќи лоињањои мушта­

раки илмї ва тањќиќотї њастем», - 
иброз доштанд Президенти кишвар 
муњтарам Эмомалї Рањмон. 

Зимни суханронї муњтарам 
Эмомалї Рањмон, њамчунин, доир ба 
марњалањои асосии рушди сиёсати 
хориљии Тољикистон ва раванди гус­
тариши робитањои дўстиву њамкории 
судманди кишвари мо бо Љумњурии 
Корея андешаронї намуданд.

Гуфта шуд, ки кишварњои моро 
анъанањои неки њамёрї, ки бар пояи 
усулњои хайрхоњї ба якдигар, њусни 
тафоњум, эњтироми њамдигар ва эъ­
тимод бунёд ёфтаанд, ба њам мепай­
ванданд. Соли оянда мо 35-солагии 
барќарории робитањои дипломатии 
кишварњоямонро љашн мегирем.

Дар ин зимн, наќши Агентии Ко­
рея оид ба њамкории байналмилалї 
(KOIKA) дар таќвияту тавсеаи пай­
гиронаи равандњои љории шарикии 
кишварњоямон таъкид гардид.

Пешвои миллат муњтарам Эмомалї 
Рањмон тањкиму тавсеаи робитањои 

фарњангиву гуманитарї, бахусус, 
самти рушди захирањои инсонї ва 
тандурустиро аз масъалањои муњимми 
муносибатњои ду кишвар номиданд.

Таъкид гардид, ки мо ба тавсеаи 
њамкорињоямон бо кишвари шумо дар 
соњаи тањсилоти олї ва табодули ака­
демї ањаммияти хос медињем.

Зикр карда шуд, ки љониби Кореяи 
дўст њамасола барои тањсили љавоно­
ни Тољикистон дар донишгоњњои худ 
бурсияњои таълимї ва грантњо људо 
мекунад. Њоло дар Љумњурии Ко­
рея аз кишвари мо беш аз 350 нафар 
донишљў, аз љумла, дар Донишгоњи 
Корея тањсил менамояд ва шумораи 
хоњишмандони тањсил дар дониш­
гоњњои ин кишвари дўст сол ба сол дар 
њоли афзоиш ќарор дорад.

Таъсиси марказњои омўзиши забо­
ни кореягї дар њашт донишгоњи Тољи­
кистон ва роњандозии робитањои мус­
таќими њамкорї миёни муассисањои 
тањсилоти олии ду кишвар аз дасто­
вардњои муњимми солњои охир дар ин 
самт арзёбї гардид.

Дар фароварди сухан Президенти 
кишвар муњтарам Эмомалї Рањмон 
изњори бовар намуданд, ки густариши 
минбаъдаи њамкорї миёни кишварњои 
мо дар соњањои илму маориф барои 
тарбияи насли нави мутахассисони 
дар шароити муосир раќобатпазир 
пояњои устувор мегузорад.

Дар сањни Донишгоњи Корея 
Пешвои миллат муњтарам Эмомалї 
Рањмон бо як гурўњ љавонони хушто­
леи даврони истиќлол, ки дар дониш­
гоњњои Корея тањсили илм доранд, 
суњбати самимї доир намуданд.

Роњбари давлат муњтарам Эмомалї 
Рањмон онњоро ба истифодаи самара­
ноки имконияти илмомўзї, аз худ кар­
дани забонњои хориљї ва риояи одобу 
интизоми баланд њидоят намуданд.

БОБОЉОН ЃАФУРОВ 
ВА СПИТАМЕН 

20 сентябр Президенти 
Љумњурии Тољикистон, Пеш­
вои миллат муњтарам Эмомалї 
Рањмон дар Љамъияти до­
рои масъулияти мањдуди 
«Анќо-Инвест» ба таври фо­
силавї 11 иншооти таъиноти 
гуногунро, ки бо сањми маќо­
моти давлатї ва соњибкорони 
мањаллї дар ноњияњои Бо­
бољон Ѓафуров ва Спитамен 
бунёд карда шудааст, маври­
ди бањрабардорї ќарор до­
данд. 

Корхонаи истењсоли па­
нелњои минералии композитии 
Љамъияти дорои масъулияти 
мањдуди «Зартахта» бо таъ­
сиси 30 љойи корї, муассисаи 
тањсилоти томактабии хусусии 
«Дурахши Истиќлол» барои 
таълиму тарбияи 240 кўдак, то­
лори варзишии «Њафткалон» 
бо 50 љойи нишаст ва осоиш­
гоњи «Марњабо» бо 30 кат дар 
шањраки Ѓафуров, дењоти Ёва, 
Ѓозиён ва Унљии ноњияи Бо­
бољон Ѓафуров дар доираи тад­
бирњои созандагию ободонї 
ба ифтихори љашни 35-солагии 
Истиќлоли давлатии Љумњу­
рии Тољикистон бунёд карда 
шудаанд, ки бо амалї гарди­

дани чунин иќдомоти шоиста 
рушди минбаъдаи соњањои са­
ноат, маориф, тандурустї ва 
варзиш дар мањалњо таъмин 
мешавад.

Зимни муаррифии имкони­
ят ва шароити фароњамгарди­
да ба Сарвари давлат муњта­
рам Эмомалї Рањмон иттилоъ 
доданд, ки дар давоми панљ 
соли охир бо сањми маќомоти 
давлатї, соњибкорони њиммат­
баланд ва ањолии созандаю 
бунёдкор дар марказ ва дењоти 
ноњияи Бобољон Ѓафуров, дар 
маљмуъ, 2745 иншооти гуногун 
мавриди бањрбардорї ќарор 
дода шуд ва иљрои наќшаи 
ќаблан пешбинишуда 137 фоиз 
таъмин гардид.

Дар шањраки Навкат, дењо­
ти ба номи Турсун Улљабоев, 
Куруш ва Истиќлоли ноњияи 
Спитамен бошад, ба таври фо­
силавї 7 иншооти гуногун, аз 
ќабили муассисаи тањсилоти 
томактабии №6 бо фарогирии 
300 кўдак, бунгоњи тиббї бо 
10 њуљраи корї, бинои шуъбаи 
маориф, маркази ташхису та­
бобатии Шараёни Варид бо 26 
кат ва 70 љойи корї, муассисаи 
тањсилоти миёнаи умумии №13 
барои 1350 хонанда дар ду 
баст, маркази саломатї бо 13 

њуљраи корї, коргоњи пойаф­
золбарорї ва мањсулоти дўзан­
дагии «Муњайё» бо таъсиси 40 
љойи корї ва иќтидори моњо­
наи истењсоли 1500 љуфт пой­
афзол ва 6 њазор дона либос 
мавриди бањрабардорї ќарор 
дода шуд.

Тибќи маълумоти масъ­
улин, аз соли 2022 то ин замон 
дар ноњияи Спитамен баъди 
бунёду навсозї зиёда аз 800 ин­
шооти гуногун мавриди бањра­
бардорї ќарор дода шудааст 
ва њоло корњои ободонию со­
зандагї идома дошта, бо амалї 
намудани наќшаю барномањои 
мукаммал барои сокинон ша­
роити созгори кору зиндагї 
фароњам оварда мешавад.

Дар 11 иншооте, ки Роњба­
ри давлат ба таври фосилавї 
дар ноњияњои Бобољон Ѓафу­
ров ва Спитамен ба истифода 
доданд, бештар аз 300 нафар 
бо кори доимї таъмин шуда­
анд.

***
20 сентябр дар идомаи сафа­

ри кории Президенти Љумњу­
рии Тољикистон, Пешвои мил­
лат муњтарам Эмомалї Рањмон 
ба вилояти Суѓд дар дењаи 
Њайдар Усмонови ноњияи Бо­
бољон Ѓафуров гимназияи ху­

сусии «Њаёт» мавриди истифо­
да ќарор дода шуд.

Ин муассисаи таълимї аз 
љониби соњибкорони мањаллї 
Абдухалил Розиќов, Љўрабой 
Азимов, Муродљон Љураев ва 
Нозим Ибрагимов бо сифати 
баланд ва дар муњлати кўтоњ 
сохта шудааст. Бинои нави му­
ассисаи таълимї аз 4 ошёна ибо­
рат буда, дорои 45 синфхона ва 
41 њуљраи ёрирасон мебошад.

Гимназия барои ба тањсил 
фаро гирифтани 1200 хонанда 
дар як баст пешбинї шуда, дар 
он шароити зарурї фароњам 
оварда шудааст.

Дар гимназия кабинетњои 
мусиќї, њунаромўзї, физика, 
химия, биология ва техноло­
гияњои иттилоотї ташкил гар­
дидаанд.

Таљњизонидани чунин синф­
хонањои фаннї имкон медињад, 
ки раванди таълим бо истифо­

да аз усулњои муосир ба роњ 
монда шуда, шавќу завќи хо­
нандагон ба омўзиши илмњои 
даќиќ, табиї ва технологияњои 
нав бештар гардад.

Зимни шиносої ба Пешвои 
миллат муњтарам Эмомалї 
Рањмон иттилоъ дода шуд, ки 
дар муассиса маљлисгоњ бо 
500 курсї, ошхона бо 200 љойи 
нишаст ва китобхонаи муосир 
сохта шудааст.

Иншооти ёрирасон имкон 
фароњам меоранд, ки дар гим­
назия барои баргузории чора­
бинињои таълимию фарњангї 
ва истифодаи васеи адабиёти 
таълимиву бадеї шароити му­
носиб муњайё бошад.

Њамзамон, бо мавриди ис­
тифода ќарор гирифтани гим­
назияи хусусии «Њаёт» 70 со­
кини мањаллї бо корї доимї 
таъмин гардиданд.

МУЛОЌОТ БО УСТОДОНУ ДОНИШЉЎЁНИ ДОНИШГОЊИ КОРЕЯ ВА
САРФАРОЗГАРДОНЇ БО УНВОНИ ДОКТОРИ ФАХРЇ

Ифтитоњи иншооти 
соњаи маориф дар Суѓд

(Давомаш дар сањ. 4)

Аз 22 то 24 октябри соли 2026 дар Осорхонаи миллии Тољикистон Намоишгоњи чордањуми байналмилалии «Китоби Душанбе» баргузор мегардад.

БУНЁДКОРЇ
Њурмати устод њар кї надошт,
Алами илм бар љањон нафрошт.

Камолиддин Биної 

(Аввалаш дар сањ. 3)

ФАЙЗИ ИСТИЌЛОЛ

АШТ
21 сентябр Президенти Љумњурии Тољикис­

тон, Пешвои миллат муњтарам Эмомалї Рањмон 
дар ноњияи Ашт тариќи фосилавї 7 иншооти гу­
ногунтаъйинотро мавриди истифода ќарор до­
данд.

Аз љумла, Пешвои миллат муњтарам Эмомалї 
Рањмон ба таври фосилавї бинои нави шуъбаи 
маорифи ноњияи Аштро низ ба истифода доданд.

Дар бинои нав, ки дар маркази ноњия ќомат 
афрохтааст, барои беш аз 50 нафар шароити му­
осири корї муњайё карда шудааст. Бинои нави 
шуъбаи маорифи ноњияи Ашт барои самарано­
кии фаъолияти кормандони соња заминаи зарурї 
фароњам меорад.

Дар идома Пешвои миллат муњтарам
Эмомалї Рањмон ба таври фосилавї муассисаи 
тањсилоти томактабиро дар дењаи Дўстии ноњияи 
Ашт мавриди истифода ќарор доданд.

Кўдакистон барои 180 нафар пешбинї гарди­
да, бо ба истифода додани он имконияти фароги­
рии кўдакони дења ба таълиму тарбияи томакта­
бї бештар мегардад.

Бунёди муассисаи мазкур бо ташаббуси 
соњибкори мањаллї Рањмонзода Зоир Абдусамад 
сурат гирифтааст. Бо бунёди иншооти нави соњаи 
маориф беш аз 20 сокини мањаллї бо кори доимї 
таъмин шуданд.

Дар ќатори иншооти бунёдгардида ва мав­
риди истифода ќароргирифта, майдони Нишони 
давлатии Љумњурии Тољикистон дар шањраки 
Шайдони ноњияи Ашт низ ба таври фосилавї ба 
истифода дода шуд. Иншооти мазкур бо маќса­
ди ободонї, зебо гардонидани муњити шањрак ва 
баланд бардоштани њисси ватандўстиву худши­
носии миллї бунёд гардида, ба симои меъмории 
он њусни тоза зам менамояд.

Майдони Нишони давлатии Љумњурии Тољи­
кистон бо тарњи замонавї ва унсурњои хоси 
фарњанги миллї бунёд шуда, барои баргузории 
чорабинињои муњимми љамъиятї, фарњангї ва 
сиёсї низ метавонад истифода шавад.

Њамчунин, Пешвои миллат муњтарам 
Эмомалї Рањмон бинои нави иловагии муассисаи 
тањсилоти миёнаи умумии №9 дар дењоти Ориёни 
ноњияи Аштро ба истифода доданд, ки он барои 
240 хонанда шароити мусоиди тањсилу тарбия 
фароњам меорад. Бинои мазкур бо маблаѓгузо­
рии Маќомоти иљроияи њокимияти давлатии ви­
лояти Суѓд бунёд гардидааст. Муассисаи нав до­
рои синфхонањои барњаво ва шароити замонавї 
буда, барои баланд бардоштани сифати таълиму 
тарбия заминаи муносиб фароњам месозад. 

ИСТИЌЛОЛ ВА ГУЛИСТОН

Президенти Љумњурии Тољикистон, Пешвои 
миллат муњтарам Эмомалї Рањмон дар идомаи 
сафари корї ба шањру ноњияњои вилояти Суѓд ба 
таври фосилавї 6 иншооти таъйиноти гуногунро 
дар шањрњои Истиќлол ва Гулистон ба истифо­
да доданд. Аз љумла, бинои навсозишудаи кў­
дакистони «Садбарг» дар шањраки Адрасмони 
шањри Гулистон дар њамин рўз тариќи фосилавї 
ба истифода дода шуд.

Ба Пешвои миллат муњтарам Эмомалї 
Рањмон иттилоъ дода шуд, ки ин муассисаи таъ­
лимии томактабї барои ба тарбия фаро гирифта­
ни 350 кўдак аз таъмири асосї бароварда шуда, 
дар он барои ташаккули барваќтї ва љалби кўда­
кон ба бозињои шавќовару зењнї шароити арзан­
да фароњам оварда шудааст.

Дар бинои таъмиршудаи кўдакистон 14 гурўњ 
фаъолият менамояд ва дар ин љо 55 нафар соњиби 
љойи корї доимї гардиданд.

Дар њудуди шањри Гулистон 11 муассисаи 
томактабї, аз он љумла, 1 хусусї мављуд буда, 
шумораи кўдакони дар онњо ба таълим фароги­
рифташуда 2087 нафарро ташкил медињад, ки 
нисбати соли гузашта 108 кўдак зиёд аст.

22 сентябр сафари кории Президенти Љумњу­
рии Тољикистон, Пешвои миллат муњтарам Эмо­
малї Рањмон ба шањру ноњияњои вилояти Суѓд 
дар шањри Хуљанд идома ёфт.

Сарвари давлат муњтарам Эмомалї Рањмон 
нахуст дар мањаллаи Навбањори шањри Хуљанд 
бинои хуштарњу замонавии кўдакистони хусусии 
«Хуршеди Истиќлол»-ро ба истифода доданд. 
Муассисаи нави томактабї дар масоњати 1300 
метри мураббаъ бунёд гардида, барои 600 кўдак 
пешбинї шудааст.

Кўдакистон аз љониби соњибкори мањал­
лї Рањим Раљабзода дар заминаи даст­
гирї аз иќдомњои созанда ва бунёдкоро­
наи Роњбари давлат муњтарам Эмомалї 
Рањмон ба истиќболи љашни бузурги миллї – 
35-солагии Истиќлоли давлатии Љумњурии Тољи­
кистон сохта шуда, бо шароити зарурї барои таъ­
лиму тарбияи кўдакон таъмин гардидааст.

Кўдакистон аз се ошёна иборат буда, дорои 
36 синфхона ва як ќатор њуљрањои ёрирасон мебо­
шад. Њамаи утоќњои муассиса бо шароити муосир 
барои таълиму тарбияи кўдакон таъмин гардида, 
мутобиќ ба талаботи имрўза љињозонида шудаанд.

Таълим дар кўдакистон бо забонњои тољикї, 
русї ва англисї ба роњ монда шуда, барои таъли­
му тарбияи кўдакон мураббияњои соњибтаљриба 
ба кор љалб гардидаанд. Дар маљмуъ, дар ин муас­
сиса беш аз 90 кас бо љойи кори доимї таъмин шу­
даанд. Бинои муассисаи томактабї бо таљњизоти 
муосири таълимї, техникї ва воситањои зарурии 
бехатарї таъмин буда, роњравњои дохилии он бо 
тасвирњои ќањрамонони афсонањо оро дода шуда­
анд.

Пешвои миллат муњтарам Эмомалї Рањмон 
зимни шиносої бо шароити фароњамгардида ба­
рои таълиму тарбияи кўдакон бо тарбиятгиранда­
гон суњбати самимї анљом дода, ба онњо туњфањо 
таќдим карданд.

Дар кўдакистон бо маќсади љалби кўдакону 
наврасон ба зебоипарастї, фарњангдўстї ва тарзи 
њаёти солим толорњои мусиќї ва варзишї таъсис 
дода шудаанд. Муассиса, њамзамон, дорои нуќтаи 
тиббї, њуљраи логопед ва ошхонаи барњаво мебо­
шад.

Президенти кишвар муњтарам Эмомалї Рањ­
мон зимни суњбат бо масъулону мураббияњо бинои 
хуштарњу замонавии кўдакистонро туњфаи арзиш­
манд ба истиќболи 35-солагии Истиќлоли давла­
тии Љумњурии Тољикистон маънидод карда, онњо­
ро даъват намуданд, ки барои тарбияи кўдакон 
дар руњияи ватандўстиву хештаншиносї аз шаро­
ити фароњамгардида самаранок истифода намуда, 
тамоми малакаю мањорати худро равона созанд.

Дар сањни кўдакистон 18 айвонча мутобиќ ба 
талаботи муосир барои баргузории машѓулиятњо 
сохта шуда, майдончаи варзишї барои бозии кўда­
кон ва гўшаи табиати зинда ташкил гардидааст.

Сарвари давлат муњтарам Эмомалї Рањмон
пас аз шиносоии пурра бо имконоти фароњам­
гардидаи таълиму тарбия дар кўдакистон ба 
таъсисдињандагони муассиса барои дастгирии 
ташаббусњои созандаю бунёдкоронаи Њукумати 
Љумњурии Тољикистон изњори ќаноатмандї на­
муда, амалисозии чунин иќдомњои наљибро оми­
ли муњим дар самти ноил гардидан ба њадафњои 
Стратегияи миллии рушди Љумњурии Тољикистон 
барои давраи то соли 2030 маънидод карданд.

22 сентябр Президенти Љумњурии Тољикистон, Пешвои мил­
лат муњтарам Эмомалї Рањмон дар шањри Хуљанд бинои нави 
муассисаи тањсилоти миёнаи умумии №26-и «Нури Рањмон»-ро 
мавриди бањрабардорї ќарор доданд.

Иншооти муосири таълимї дар доираи сиёсати маорифпар­
варонаи Њукумати кишвар ба ифтихори љашни муќаддас – 
35-солагии Истиќлоли давлатї бо риояи талаботи стандартњои 
байналмилалї ва тарњу унсурњои муосири меъморї бунёд гар­
дидааст.

Мактаби замонавї чорошёна буда, аз њисоби маблаѓњои буље­
ти Маќомоти иљроияи њокимияти давлатии вилояти Суѓд дар 
самти бењсозии фазои таълиму тарбия ва рушди соњаи илму мао­
риф сохта шуда, барои 4 њазор хонанда дар ду баст пешбинї шу­
дааст.

Корњои сохтмонї дар иншооти мазкур соли 2025 оѓоз гардида, 
дар муњлати як сол бо сатњу сифати баланд ба анљом расонида 
шуд.

Муассисаи нав дорои 73 синфхона буда, аз ин шумора 15-тоаш 
кабинетњои фаннии муљањњаз бо аёният ва лавозимоти зарурї, аз 
љумла, синфхонањои таълимии химия, биология, физика, геогра­
фия, математика, асосњои кор бо компютер, омўзиши забонњои 
хориљї ва њунаромўзї бо технология барои писарону духтарон ва 
омодагии њарбї мебошанд.

Дар иншооти таълимї барои инкишофи зењни кўдакон, аз худ 
кардани донишњои замонавї ва машѓул шудани онњо ба бозињои 
гуногуни шавќовар низ шароити хуб фароњам оварда шудааст.

Муассиса, њамчунин, дорои озмоишгоњњои таълимї, њуљрањои 
кории омўзгорон, китобхонањои анъанавию электронї, нуќтаи 
хизматрасонии тиббї, ошхона бо 200 љойи нишаст ва толори маљ­
лис бо 300 курсї мебошад.

Дар ин боргоњи илму маърифат 38 омўзгор ба таълиму тарби­
яи хонандагон машѓул буда, раванди таълим тавассути камерањои 
мушоњидавї назорат карда мешавад.

Дар муассисаи тозабунёд Осорхонаи Пешвои миллат низ таъ­
сис дода шуда, дар он аксњои 5 давраи зиндагї ва њаёту фаъолияти 
Роњбари давлат гирдоварї шудааст. Мављуд будани чунин осор­
хона дар муассиса бевосита ба баланд бардоштани њисси ватандў­
стии наврасону љавонон ва арљ гузоштан ба талошњои пайваста ва 
шабонарўзии Президенти кишвар муњтарам 

Эмомалї Рањмон дар рушду нумуъ ва пешрафти Тољикистони 
соњибистиќлол мусоидат хоњад кард.

Толори барњаво ва муљањњази варзишї, ки дар муассиса сохта 
шудааст, барои машќу тамрини футбол, волейбол, баскетбол, тен­
ниси рўйи миз ва шоњмот, бевосита ба тарѓибу ташаккули тарзи 
њаёти солим ва обутоб ёфтани хонандагон мусоидат мекунад.

Майдончаи варзишї аз бартарињои дигари мактаб дар самти 
рушди тарбияи љисмонї ва варзиш унвон мешавад. Фароњам 
овардани чунин шароит имкон медињад, ки хонандагон ваќти хо­
лигии худро босамар гузаронида, ба варзиш машѓул шаванд.

Президенти кишвар муњтарам Эмомалї Рањмон зимни шино­
сої бо шароити муњайёшуда дар иншооти таълимї ба сатњу си­
фати корњои сохтмонї бањои баланд дода, ба омўзгорон барои 
истифодаи оќилонаи имкониятњои мављуда ва тарбияи љавонони 
босаводу лаёќатманд дастуру њидоятњо доданд.

Зикр гардид, ки бо фароњам гардидани шароити мусоиди 
таълиму тарбия дар тамоми муассисањои таълимии умумии 
кишвар бояд дар мадди аввал сифати тањсилот ва дониш гузош­
та шавад.

Ба таъкиди Сарвари давлат муњтарам Эмомалї Рањмон, имрўз 
бе илму навоварї, технологияњои иттилоотиву коммуникатсионї 
ва ташаккули љањонбинии техникї ќадаме ба пеш гузошта наме­
шавад.

«Хуршеди
 Истиќлол» 

«Нури Рањмон»

«Ворисон»
22 сентябр Президенти Љумњу­

рии Тољикистон, Пешвои миллат 
муњтарам Эмомалї Рањмон дар 

идомаи сафари корї ба вилоя­
ти Суѓд дар шањри Хуљанд як 
ќатор иншооти нави истењсо­
ливу иљтимоиро ба таври фо­

силавї ба истифода доданд. Аз 
љумла, дар соњаи маориф муас­
сисаи тањсилоти миёнаи хусусии 

«Ворисон» барои 550 хонанда ва 
муассисаи тањсилоти томакта­
бии хусусии «Ворисон» барои 150 
кўдак мавриди истифода ќарор 
гирифтанд.

www.president.tj

Муассисаи давлатии «Тољикфилм» доир ба сарнавишти Борбади Марвазї филми њунарї ба навор мегирад.

НАВИД
Њурмати илму устоду китоб
Лозими ин рањ аст аз њама боб.

Камолиддин Биної 

ЊАФТАИ ВАЗОРАТ

17 сентябри соли 2026 дар Вазорати 
маориф ва илми Љумњурии Тољикис­
тон вохўрии муовини якуми вазири 
маориф ва илм бо намояндагони шир­
кати Eductrade баргузор гардид.

Дар вохўрї масъалањои густариши 
њамкорињои муштарак дар самти руш­
ди соњаи маориф, баланд бардоштани 
сифати тањсилот, раќамикунонї, исти­
фодаи технологияњои зењни сунъї ва 
омодагї ба иштирок дар бањодињии 
байналмилалии PISA-2029 мавриди 
баррасї ќарор гирифтанд.

Зимни вохўрї муовини якуми ва­
зири маориф ва илм ба Иттињоди Ав­
рупо ва консорсиум тањти роњбарии 
ширкати Eductrade барои дастгирии 
пайваста ва сањми назаррас дар рушди 
соњаи маорифи Љумњурии Тољикистон 
изњори сипос намуда, наќши лоињаи 
«Барномаи дастгирии тањсилоти боси­
фат II»-ро дар раванди ислоњоти соња 
ва баланд бардоштани сифати тањси­
лот муњим арзёбї намуд.

Таъкид гардид, ки иштироки 
Љумњурии Тољикистон дар бањодињии 
байналмилалии PISA-2025 яке аз ќа­
дамњои муњим дар самти њамгирої 
бо стандартњои байналмилалии арзё­
бии сифати тањсилот ба њисоб рафта, 

дар ин раванд дастгирии техникї ва 
машваратии лоиња ањаммияти муњим 
дошт. Дар ин замина, омодагии ња­
маљониба љињати иштироки Тољи­
кистон дар PISA-2029 њамчун яке аз 
самтњои муњимми њамкорињои мин­
баъда муайян карда шуд.

Њамчунин, масъалањои раќамику­
нонии соњаи маориф ва истифодаи им­
кониятњои зењни сунъї дар фаъолияти 
сохторњои соња мавриди таваљљуњ ќа­
рор гирифтанд. Зикр гардид, ки раќа­
микунонии иќтисодиёт ва соњањои 
иљтимої яке аз самтњои афзалиятноки 
сиёсати давлатии Љумњурии Тољикис­
тон ба њисоб рафта, солњои 2025-2030 
бо ташаббуси Пешвои миллат, Пре­
зиденти Љумњурии Тољикистон муњта­
рам Эмомалї Рањмон «Солњои рушди 
иќтисоди раќамї ва инноватсия» эъ­
лон гардидааст.

Дар ин замина, Вазорати маориф 
ва илм љињати омўзиши имкониятњои 
истифодаи технологияњои муосир ва 

зењни сунъї дар фаъолияти дохилии 
вазорат корњои тањлилї ва омўзиши­
ро ба роњ мондааст. Зикр гардид, ки 
дар марњалаи аввал автоматизатсияи 
таќрибан дањ раванди афзалиятноки 
фаъолияти вазорат пешбинї шуда, 
њадафи он содагардонии корњои так­
рорї, коркарди босуръати маълумот 
ва њуљљатњо, коњиш додани сарбории 
кормандон ва баланд бардоштани са­
маранокии фаъолияти онњо мебошад.

Яке аз масъалањои муњимми ди­
гар такмили низоми кор бо мурољи­
атњои шањрвандон арзёбї гардида, 
таъкид шуд, ки истифодаи дурусти 
технологияњои раќамї ва зењни сунъї 
метавонад ба баррасии босуръати му­
рољиатњо ва пешнињоди љавобњои са­
риваќтї ва босифат мусоидат намояд.

Дар идомаи вохўрї масъалаи тањия 
ва татбиќи «Консепсияи омодагї ба 
љорї намудани зењни сунъї барои ни­
зоми маорифи Љумњурии Тољикистон» 
баррасї гардида, љонибњо зарурати 

тањияи механизми воќеї ва амалиша­
вандаи истифодаи зењни сунъиро, ки 
ба шароит ва талаботи низоми мао­
рифи кишвар мутобиќ бошад, таъкид 
намуданд.

Њамзамон, ба масъалаи баланд 
бардоштани малакањои раќамии кор­
мандон, омода намудани мутахассисо­
ни соњавї ва ташаккули фарњанги ду­
русти истифодаи технологияњои зењни 
сунъї таваљљуњи махсус зоњир карда 
шуд.

Дар вохўрї иттилоъ дода шуд, ки 
дар доираи лоиња баргузории семина­
ри омўзишї оид ба зењни сунъї ба наќ­
ша гирифта шуда, дар он масъалањои 
раќамикунонї ва истифодаи техноло­
гияњои зењни сунъї дар самтњои гуно­
гун баррасї хоњанд шуд.

Дар фарљом љонибњо омодагии 
худро љињати тањкими њамкорињо дар 
самтњои тањияи консепсия, автома­
тизатсияи равандњои афзалиятнок, 
баланд бардоштани иќтидори мута­
хассисон ва омодагї ба иштирок дар 
PISA-2029 баён намуда, таъкид кар­
данд, ки татбиќи ташаббусњои мушта­
рак ба рушди минбаъдаи низоми мао­
рифи Љумњурии Тољикистон мусоидат 
хоњад кард.

16 сентябри соли 2026 дар Вазорати маориф ва илми Љумњу­
рии Тољикистон вобаста ба масъалањои омода намудани мута­
хассисон дар дохил ва хориљи кишвар љаласаи корї баргузор 
гардид.

Дар љаласа муовини Сарвазири Љумњурии Тољикистон 
Мансурї Дилрабо Сайдулло, муовинони вазири маориф ва 
илм, намояндагони сохтору идорањои дахлдор, роњбарони му­
ассисањои тањсилоти олии касбї ва дигар масъулони соња ба 
таври њузурї ва маљозї иштирок намуданд.

Муовини Сарвазири Љумњурии Тољикистон Дилрабо Ман­
сурї ќайд кард, ки омода намудани мутахассисони баландих­
тисос дар дохил ва хориљи кишвар яке аз масъалањои муњимми 
рушди соњањои иљтимоиву иќтисодии мамлакат ба њисоб рафта, 

дар ин самт њамоњангсозии фаъолияти сохторњои дахлдор ва 
истифодаи самараноки имкониятњои мављуда зарур мебошад.

Дар идомаи љаласа масъалањои марбут ба низоми омодасо­
зии кадрњои баландихтисос, ба роњ мондани тањсили мутахас­
сисон дар муассисањои тањсилоти олии касбии дохил ва хориљи 
кишвар, инчунин, таќвияти њамкорињои байниидоравї дар 
самти тайёр намудани кадрњо мавриди баррасї ќарор гириф­
танд.

Зимни љаласа таъкид гардид, ки дар шароити муосир омода 
намудани мутахассисони дорои донишу малакаи касбии љавоб­
гў ба талаботи бозори мењнат ва ниёзњои рушди кишвар ањам­
мияти муњим дорад. Дар ин замина, истифодаи имкониятњои 
муассисањои тањсилоти олии касбї, рушди њамкорињои байнал­
милалї ва фароњам овардани шароити мусоид барои тањсили 
шањрвандони Љумњурии Тољикистон дар муассисањои таълимии 
хориљї аз самтњои муњимми омодасозии кадрњо арзёбї гардид.

Њамзамон, масъалањои такмили механизмњои интихоби 
довталабон барои тањсил дар хориљи кишвар, муайян намуда­
ни самтњои афзалиятноки омодасозии мутахассисон, мутобиќ 
намудани ихтисосњо ба талаботи рушди иќтисодиву иљтимоии 
кишвар ва истифодаи самараноки неруи кадрї баррасї шуданд.

Дар идомаи љаласа роњбарони муассисањои тањсилоти олии 
касбї оид ба имкониятњои муассисањо, самтњои омодасозии 
кадрњо, њамкорињои байналмилалї ва масъалањои марбут ба 
рушди тањсилоти касбї маълумот пешнињод намуданд.

Дар фарљоми љаласа љињати такмили низоми омода наму­
дани мутахассисон дар дохил ва хориљи кишвар, тањкими ња­
моњангсозии фаъолияти сохторњои дахлдор, баланд бардош­
тани сифати тањсил ва омода намудани кадрњои љавобгў ба 
талаботи рушди кишвар ба масъулон дастуру супоришњои му­
шаххас дода шуд.

18 сентябри соли 2026 дар Ва­
зорати маориф ва илми Љумњу­
рии Тољикистон љаласаи ситоди 
онлайнии вазорат тањти раёсати 
вазири маориф ва илми Љумњу­
рии Тољикистон Рањим Саидзода 
баргузор гардид.

Дар кори љаласа прокурори 
калони раёсати назорати иљрои 
ќонунњо оид ба ноболиѓон ва ља­
вонон, мушовири адлияи дараљаи 
I Р. Холов, кормандони дастгоњи 
марказии вазорат, роњбарони 
муассисањои тобеъ, сардорону 
мудирони сарраёсат, раёсат ва 
шуъбањои маориф, инчунин, ди­
ректорони муассисањои тањси­
лоти миёнаи умумии кишвар ба 
таври њузурї ва маљозї иштирок 
намуданд.

Вазири маориф ва илм таъкид 
кард, ки рушди соњаи маориф 
њамеша дар маркази таваљљуњи 
Асосгузори сулњу вањдати мил­
лї – Пешвои миллат, Президенти 
Љумњурии Тољикистон муњтарам 
Эмомалї Рањмон ќарор дошта, 
бо дастгирии пайвастаи давлату 
Њукумат барои рушди соња, ба­
ланд бардоштани сатњу сифати 
тањсилот, бунёду азнавсозии му­
ассисањои таълимї ва тањкими 
заминаи моддиву техникии онњо 
имкониятњои зарурї фароњам 
оварда шудаанд.

Вазир таъкид намуд, ки имрўз 
аз њар як роњбар ва корманди 
соњаи маориф муносибати масъу­
лиятнок, ташаббускорї ва иљрои 
босифати вазифањои хизматї 
таќозо мегардад. Моро зарур аст, 
ки пеш аз ба миён омадани муш­
килот, сабабњои онро муайян 
намуда, барои пешгирї ва бар­
тараф намудани онњо чорањои 
зарурї андешем. Њар як роњбар 
бояд фаъолияти муассисаи худ­
ро тањти назорати доимї ќарор 
дода, нагузорад, ки масъалањои 
одии ташкилию идоракунї ба 
мушкилоти љиддї табдил ёбанд.

Сипас тибќи рўзномаи љала­
са масъалањои мубрами соња ва 
вазъи фаъолияти муассисањои 
тањсилоти умумии љумњурї мав­
риди баррасї ќарор гирифтанд.

Дар љаласа, пеш аз њама, 
масъалаи муносибати дуруст ва 
фарњанги муошират бо шањрван­
дон, аз љумла, падару модарон, 
хонандагон ва дигар мурољи­
аткунандагон таъкид гардид. 

Зикр шуд, ки њар як мурољиати 
шањрванд бояд бо масъулият, 
эњтиром ва дар доираи талаботи 
ќонунгузорї баррасї гардида, 
барои њалли масъалањо роњњои 
ќонунї ва муассир истифода ша­
ванд.

Њамзамон, масъалаи таъмини 
хонандагон бо китобњои дарсї 
мавриди таваљљуњи љиддї ќарор 
гирифта, ба масъулин супориш 
дода шуд, ки вазъи таъминоти 
муассисањои таълимиро пайвас­
та назорат намуда, дар мавриди 
норасоии китобњо сари ваќт чо­
рањои зарурї андешанд.

Вазир ба масъалаи истифодаи 
самараноки технологияњои муо­
сири таълимї низ таваљљуњ наму­
да, таъкид кард, ки воситањои тех­
никии дар муассисањои таълимї 
мављудбуда бояд дар раванди 
таълим воќеан истифода шаванд. 
Истифодаи тахтањои электронї, 
технологияњои раќамї ва дигар 
имкониятњои муосир бояд ба ба­
ланд бардоштани сифати дарс ва 
фаъолнокии хонандагон мусои­
дат намояд.

Дар идомаи љаласа ба таъли­
му тарбия ва корњои тарбиявї 
таваљљуњи махсус зоњир гардид. 
Зикр шуд, ки муассисаи таълимї 
танњо макони таълим набуда, дар 
ташаккули љањонбинї, ахлоќ, 
фарњанги муошират, масъулият­
шиносї ва њисси ватандўстии 
хонандагон наќши муњим дорад. 
Аз ин рў, корњои тарбиявї бояд 
мунтазам ва њадафмандона ба 
роњ монда шаванд.

Масъалаи омодагї ба мавси­
ми зимистон низ баррасї гарди­
да, роњбарони сохторњои дахл­
дор вазифадор шуданд, ки вазъи 
омодагии муассисањои таълими­
ро сари ваќт санљида, масъалањои 
марбут ба гармидињї, таъмини 
сўзишворї ва дигар шароити за­
руриро пеш аз фарорасии фасли 
зимистон њал намоянд.

Дар бахши дигари љаласа 
масъалаи омодагї ва иштироки 
хонандагон дар озмунњои љум­
њуриявии «Илм – фурўѓи маъ­
рифат», «Шоњномахонї» ва 
«Фурўѓи субњи доної китоб аст» 
мавриди баррасї ќарор гирифт. 

Таъкид шуд, ки љалби хонанда­
гон ба озмунњо бояд бо назар­
дошти шавќу завќ ва ќобилияти 
онњо сурат гирифта, омодагии 
иштирокчиён босифат ва шаф­
фоф ба роњ монда шавад. Ба 
масъулин супориш дода шуд, ки 
њангоми баргузории даврањои 
озмунњо ба риояи принсипњои 
шаффофият, адолат ва объективї 
таваљљуњи љиддї зоњир намоянд.

Дар идомаи љаласа проку­
рори калони раёсати назорати 
иљрои ќонунњо оид ба ноболиѓон 
ва љавонон, мушовири адлияи да­
раљаи I Р. Холов вобаста ба рио­
яи ќонунгузорї дар самти њифзи 
њуќуќу манфиатњои ноболиѓон, 
масъулияти муассисањои таъ­
лимї дар таълиму тарбияи хо­
нандагон ва пешгирии њолатњои 
номатлуб андешаронї намуд.

Њамчунин, сардори раёсати 
тањсилоти миёнаи умумии вазо­
рат Ш. Асомиддинзода оид ба 
вазъи фаъолияти муассисањои 
тањсилоти умумї, масъалањои 
ташкили раванди таълим, назо­
рати сифати дарсњо, таъминоти 
хонандагон бо китобњои дарсї ва 
иљрои супоришњои дахлдор маъ­
лумот пешнињод намуд.

Дар фарљоми љаласа вази­
ри маориф ва илм бори дигар 
ба роњбарони сохторњои соња 
таъкид намуд, ки њар як масъа­
ла бояд дар сатњи худ сари ваќт 
баррасї ва њал карда шавад. Мо 
бояд кўшиш намоем, ки ба кам­
будињои пешгиришаванда роњ 
надињем, мушкилотро пеш аз 
љиддї шудан муайян ва бартараф 
намоем ва фаъолияти худро боз 
њам љоннок созем.

Вазир масъулинро вазифадор 
намуд, ки иљрои супоришњои до­
дашударо тањти назорати ќатъї 
ќарор дода, љињати баланд бар­
доштани сифати таълим, тањкими 
интизоми дохилии муассисањо, 
бењтар намудани хизматрасонї 
ба шањрвандон, таъмини китоб­
њои дарсї, истифодаи самарано­
ки технологияњои муосир, омо­
дагї ба зимистон ва иштироки 
шаффофу босифати хонандагон 
дар озмунњои љумњуриявї чо­
рањои мушаххас андешанд.

Таваљљуњ ба омода намудани 
мутахассисони варзида

Баррасии масоили муњим

Рушди њамкорї бо ширкати Eductrade 
ва истифодаи зењни сунъї

Аз 21 то 26 октябр дар шањри Душанбе Љашнвораи њаштуми байналмилалии театрњои лухтак бо номи «Чодари хаёл» баргузор мешавад.

НАВИД
Бе илм амал чун дирами ќалб бувад, зуд
Расво шаваду шўра бурун ораду зангор.

Носири Хусрав 

САБЌАТИ БЕЊТАРИНЊО
21 сентябри соли 2026 дар 

толори фарњангии Маркази 
кўдакон ва наврасони шањри 
Душанбе маросими ифтитоњи 
даври сеюми Озмуни љумњу­
риявии «Шоњномахонї» бар­
гузор гардид.

Дар маросими ифтитоњ на­
мояндагони Вазорати маориф 
ва илми Љумњурии Тољикис­
тон, дастгоњи Раиси шањри 
Душанбе, муовинони раисони 
ноњияњои пойтахт, њайати ња­
камон, омўзгорон, иштирок­
чиёни озмун ва масъулони 
соњаи маориф њузур доштанд.

Муовини якуми вазири 
маориф ва илми Љумњурии 
Тољикистон Њомид Њо­
шимзода оид ба ањаммияти 
омўзиши мероси адабї ва 
фарњангии миллї, бахусус, 
«Шоњнома»-и Њаким Абулќо­
сим Фирдавсї дар тарбияи 
маънавии насли наврас ва ља­
вон таъкид намуд.

Ќайд гардид, ки Озмуни 
љумњуриявии «Шоњномахо­
нї» имсол бори аввал дар 
сатњи љумњурї баргузор гар­
дида, њадафи он љалби беш­
тари ањолї, махсусан, насли 
наврасу љавон ба омўзишу 
мутолиаи «Шоњнома» ва 
арљгузорї ба мероси адабию 
фарњангии миллї мебошад.

Тибќи маълумоти пеш­
нињодшуда, дар шањри Ду­
шанбе дар даври якуми озмун 
58 њазору 210 нафар иштирок 
намуда, 6 њазору 453 нафар 
ба даври дуюм роњ ёфтанд. 
Дар натиљаи даври дуюм 155 
нафар иштирокчї, бо дарна­
зардошти љойњои ифтихорї, 
ба даври сеюми озмун роњхат 
гирифтанд.

Даври сеюми озмун аз 21 
то 29 сентябри соли 2026 дар 
«Маркази кўдакон ва навра­
сони шањри Душанбе» баргу­
зор мегардад.

***
Дар шањри Њисор даври 

сеюми Озмуни љумњурия­
вии «Шоњномахонї» миёни 
ноњияњои Файзобод, Вар­
зоб, Шањринав, Рўдакї ва 
шањрњои Њисору Роѓуну 
Вањдат ва Турсунзода оѓоз 
гардид.

Дар маросими ифтитоњ 
раиси шањри Њисор Љаббор 
Носирзода иштирок ва сухан­
ронї намуд.

Зимни баромади худ таъ­
кид кард, ки баргузории чу­
нин озмунњои сатњи љумњурия­
вї барои баланд бардоштани 
маърифати фарњангї, таќви­
яти завќи китобхонї ва арљ­
гузорї ба мероси адабии 
ниёгон, бахусус, осори беза­
воли Абулќосим Фирдавсї 
ањаммияти муњим дорад. Ў 
иштирокчиён, омўзгорон ва 
масъулонро барои љалби беш­
тари наврасону љавонон ба 
чунин озмунњои маърифатї 
ва фарњангї даъват намуда, 
ба њамаи иштирокчиён баро­
ру комёбї орзу кард.

Дар даври сеюми озмун 
бењтарин иштирокчиён аз 
шањру ноњияњои зикршуда 
барои санљиши донишу мањо­
рати худ иштирок намуда, аз 
ашъор ва достонњои «Шоњно­
ма» ќироат ва донишу мањо­
рати худро нишон медињанд. 

***
Дар Вилояти Мухтори 

Кўњистони Бадахшон даври 
вилоятии Озмуни љумњурия­
вии «Шоњномахонї» оѓоз гар­
дид.

Дар маросими ифтитоњи 
даври вилоятии озмун намо­
яндаи Вазорати маориф ва 

илми Љумњурии Тољикистон, 
роњбарияти маќомоти иљрои­
яи њокимияти давлатии вило­
ят, масъулони соњаи маориф, 
омўзгорон, иштирокчиёни 
озмун, падару модарон ва ди­
гар шахсони масъул иштирок 
намуданд.

Таъкид гардид, ки Озму­
ни љумњуриявии «Шоњнома­
хонї» бо ташаббус ва иќдоми 
беназири Асосгузори сулњу 
вањдати миллї – Пешвои 
миллат, Президенти Љумњу­
рии Тољикистон муњтарам 
Эмомалї Рањмон роњандозї 
гардида, он барои љалби беш­
тари насли наврас ба мутоли­
аи осори гаронбањои адабиёт, 
таќвияти њисси худшиносиву 
ватандўстї ва арљгузорї ба 
мероси фарњангии ниёгон за­
минаи мусоид фароњам мео­
рад.

Озмуни омўзгор њамчун як 
иќдоми беназир ба баланд бар­
доштани маърифати фарњан­
гї, таќвияти завќи китобхонї, 
рушди ќобилияти суханварї 
ва азбар намудани осори ада­
бии ниёгон мусоидат намуда, 
дар шинохти арзишњои миллї 
ва фарњангии хонандагон наќ­
ши муњим дорад.

***
Даври сеюми озмун дар ви­

лояти Суѓд низ оѓоз гардид. 
Дар маросим муовини раиси 

вилояти Суѓд Зайнура Азимї, 
директори Маркази љумњури­
явии муассисањои тањсилоти 
иловагии Вазорати маориф ва 
илми Љумњурии Тољикистон 
Муяссара Давлатзода, сардо­
ри раёсати маорифи вилоят 
Гулсара Мирзозода, њайати 
њакамон, намояндагони соњаи 
маориф, омўзгорон ва ишти­
рокчиёни озмун иштирок на­
муданд.

Таъкид гардид, ки озмуни 
мазкур ба тарѓиби осори беза­
воли Абулќосим Фирдавсї, 
бахусус, «Шоњнома», рушди 
фарњанги китобхонї, тањкими 
худшиносии миллї ва эњти­
ром ба арзишњои таърихию 

фарњангии миллат равона шу­
дааст.

Дар идомаи чорабинї ба 
иштирокчиёни озмун барои 
иштироки фаъол барору ком­
ёбї орзу карда шуда, наќши 
чунин чорабинињо дар рушди 
љањонбинї, маърифати маъ­
навї ва баланд бардоштани 
завќи китобхонии насли нав­
рас муњим арзёбї гардид.

Дар даври вилоятии озмун 
аз шањру ноњияњои вилояти 
Суѓд зиёда аз 460 нафар ишти­
рок намуда, барои роњхат ба 
даври љумњуриявї байни њам 
раќобат менамоянд.

***
21 сентябри соли 2026 дар 

Донишгоњи давлатии Бохтар 
ба номи Носири Хусрав ма­
росими кушодашавии даври 
вилоятии Озмуни љумњурия­
вии «Шоњномахонї» баргузор 
гардид.

Дар он муовини раиси ви­
лояти Хатлон Анзурат Абду­
саломзода, сардори раёсати 
маорифи вилояти Хатлон Зиё­
дулло Абдулзода, мудирони 
шуъбаву бахшњои маориф, 
намояндагони њайати комис­
сия ва дигар шахсони масъул 
аз шањру ноњияњои вилоят, 
инчунин, довталабони озмун 
иштирок намуданд.

Дар оѓоз муовини раиси 
вилояти Хатлон суханронї 

намуда, оид ба њадаф ва ањам­
мияти баргузории озмуни 
љумњуриявии «Шоњномахонї» 
андешаронї кард.

Зикр гардид, ки «Шоњно­
ма»-и Абулќосим Фирдавсї 
асари бузурги адабї буда, 
дар он таърихи пурифтихор, 
љањонбинї, арзишњои ахлоќї, 
ќањрамонї, ватандўстї ва фар­
њанги чандинњазорсолаи мил­
лати тољик инъикос ёфтааст. 
Аз ин рў, ташвиќи мутолиа 
ва аз бар намудани достонњои 
«Шоњнома» барои шинохти 
таъриху фарњанги миллї ва 
тањкими њисси худшиноси­
ву ватандўстии насли наврас 
ањаммияти хос дорад.

Сипас, сардори раёсати ма­
орифи вилояти Хатлон доир 
ба омодагии довталабон ва 
раванди баргузории даври ви­
лоятии озмун маълумот пеш­
нињод кард.

Ќайд гардид, ки дар даври 
имсолаи озмун довталабон аз 
шањру ноњияњои вилояти Хат­
лон иштирок намуда, баъди 
гузаштани марњалањои якум 
ва дуюм ба даври вилоятї 
роњ ёфтаанд. Дар ин раванд, 
барои муайян намудани дов­
талабони воќеан арзанда, ки 
дорои донишу малака, ќоби­
лияти ќироат, дарки мазмун 
ва шинохти амиќи «Шоњно­
ма» мебошанд, корњои зарурї 
ба роњ монда шудаанд.

Гуфта шуд, ки ташаббу­
си Пешвои миллат муњтарам 
Эмомалї Рањмон дар маври­
ди роњандозии озмуни «Шоњ­
номахонї» дар љалби насли 
наврасу љавон ва умуман, 
ќишрњои гуногуни љомеа ба 
омўзиши мероси адабию таъ­
рихии миллат ањаммияти бу­
зург дорад. 

Дар идомаи маросим на­
мояндагони њайати комиссия 
ва дигар шахсони масъул низ 
суханронї намуда, вобаста ба 
тартиби баргузории озмун, 
талабот, шартњои иштирок 
ва бахшњои он маълумоти за­
рурї пешнињод карданд.

Даври сеюми «Шоњномахонї»

Боздиди вазир аз рафти баргузории озмун 

Душанбе: 157 нафар ба даври 
нињої роњхат гирифтанд

Вазири маориф ва илми Љумњурии 
Тољикистон Рањим Саидзода дар шањри 
Хуљанд аз рафти баргузории даври се­
юми Озмуни љумњуриявии «Шоњно­
махонї» боздид намуд. Зимни боздид 
вазири маориф ва илм бо љараёни баргу­
зории озмун, сатњи омодагии иштирок­
чиён ва шароити фароњамовардашуда 
барои гузаронидани даври сеюми озмун 
аз наздик шинос шуд.

Дар идомаи боздид вазири маориф 
ва илм бо падару модарони иштирок­
чиёни озмун суњбати самимї анљом 
дода, аз ташаббусњои беназири Асосгу­
зори сулњу вањдати миллї – Пешвои 
миллат, Президенти Љумњурии Тољи­
кистон муњтарам Эмомалї Рањмон дар 
самти ташкил ва баргузории озмунњои 
љумњуриявї ёдовар шуда, онњоро яке аз 
омилњои муњимми баланд бардоштани 
маърифату босаводї дар љомеа арзёбї 
кард.

Вазири маориф ва илм ба падару 
модарон барои зањмату талошњои пай­
вастаашон дар тарбияи фарзандони до­
нишманд, соњибмаърифат ва худшинос 
миннатдорї баён намуда, иброз дошт, 

ки иштироки фарзандон дар чунин чо­
рабинињои маърифативу фарњангї ба­
рои рушди љањонбинии онњо заминаи 
мусоид фароњам меорад.

Њамзамон, вазири маориф ва илм 
бо иштирокчиёни озмун суњбат намуда, 
аз сатњи омодагї, донишу љањонбинї 
ва донистани «Шоњнома»-и Њаким 
Абулќосими Фирдавсї огоњ гардида, 
иштирокчиёнро ба мутолиаи бештар, 

азхудкунии амиќи мазмуну муњтавои 
осори адабї ва њифзи арзишњои миллию 
фарњангї ташвиќ намуд.

Дар идомаи боздид вазири маориф 
ва илм бо аъзои њайати њакамон низ 
суњбат анљом дода, таъкид намуд, ки 
яке аз муњимтарин шартњои баргузо­
рии озмун таъмини шаффофият, адолат 
ва риояи меъёрњои муќарраргардидаи 
бањогузорї мебошад. Аз њайати њака­
мон даъват намуд, ки њангоми бањогузо­
рии донишу мањорати иштирокчиён ба 
сатњи омодагї, донистани «Шоњнома», 
мазмуну муњтавои достонњо, ќироати 
ифоданок, љањонбинї ва дигар талаботи 
дар Низомномаи озмун муайянгардида 
таваљљуњи љиддї зоњир намоянд.

21 сентябри соли 2026 дар Лит­
сейи ба номи Умари Хайёми ноњияи 
Сино маросими љамъбасти даври 
шањрии Озмуни љумњуриявии «Илм 
– фурўѓи маърифат» баргузор гар­
дид.

Даври шањрии озмун аз 14 то 17 
сентябр дар муассисаи тањсилоти 
миёнаи умумии №15-и ноњияи Сино 
баргузор гардида, иштирокчиён аз 
рўйи номинатсияњои математика, 
физика ва астрономия, химия, био­
логия, география, технологияњои 
иттилоотї, зењни сунъї ва барно­
масозї ва ихтироъкорї ва навоварї 
донишу малака ва ќобилияти худро 
санљиданд.

Дар маросими љамъбаст муовини 
вазири маориф ва илми Љумњурии 
Тољикистон Илњомуддин Иброњим­
зода, муовини Раиси шањри Душан­
бе Рањмиддин Саломзода, намо­
яндагони сохторњои соњавї, аъзои 
њайати њакамон, омўзгорон ва ишти­
рокчиёни озмун иштирок намуданд.

Озмуни љумњуриявии «Илм – 
фурўѓи маърифат» ба рушди шавќу 
раѓбати хонандагону донишљўён ба 
илмњои табиї, даќиќ ва риёзї, тав­
сеаи фаъолияти ихтироъкориву на­
воварї, омўзиши технологияњои муо­
сир ва зењни сунъї, инчунин, тањкими 
тафаккури илмї равона гардидааст.

Таъкид шуд, ки дастгирии љаво­
нони соњибистеъдод, фароњам овар­
дани имкониятњои мусоид барои 
рушди истеъдод ва омода намуда­
ни кадрњои љавони дорои донишу 
љањонбинии илмї яке аз самтњои 
муњимми сиёсати давлатї ба њисоб 
меравад.

Тибќи натиљањои даври шањрии 
озмун, 157 нафар иштирокчї барои 
иштирок дар марњалаи нињоии Оз­
муни љумњуриявии «Илм – фурўѓи 
маърифат» роњхат гирифтанд.

Дар фарљоми чорабинї ѓолибон 
ва љоизадорони даври шањрии оз­
мун бо љом, диплом ва мукофотњои 
пулї ќадрдонї гардиданд.

Аз 16 то 20 октябр дар шањри Душанбе даври сеюми Озмуни љумњуриявии «Тољикистон – Ватани азизи ман» баргузор мегардад.

ТЕХНОЛОГИЯ ВА ЗАМОН
Илмро љуз, ки амал банд надидаст њаким,
Илмро кас натавонад, ки бибандад ба таноб.

Носири Хусрав 

МУЌАДДИМА
Дар шароити рушди босуръати 

технологияњои иттилоотию комму­
никатсионї раќамикунонї ба яке аз 
омилњои асосии дигаргунсозии љомеа 
ва иќтисоди муосир табдил ёфтааст. 
Имрўз раќобатпазирии давлатњо на 
танњо аз захирањои табиї ва имкони­
ятњои иќтисодї, балки пеш аз њама, аз 
сатњи рушди сармояи инсонї, дониш, 
малака ва ќобилияти истифодаи тех­
нологияњои муосир вобаста мебошад.

Сармояи инсонї аз низоми маориф 
оѓоз меёбад. Аз ин рў, раќамикунонии 
соњаи маориф бояд њамчун як раванди 
фарогир ва дарозмуддат баррасї гар­
дад. 

Дар Љумњурии Тољикистон солњои 
охир барои ташаккули муњити раќа­
мии соњаи маориф тадбирњои муњим 
амалї гардида, як ќатор платформањо 
ва системањои раќамї тањия ва маври­
ди истифода ќарор гирифтаанд. Кон­
сепсияи гузариш ба тањсилоти раќамї 
дар Љумњурии Тољикистон барои дав­
раи то соли 2042, Барномаи љорї на­
мудани технологияњои иттилоотию 
коммуникатсионї дар муассисањои 
тањсилоти умумї барои солњои 2024-
2028 ва Барномаи миёнамуњлати руш­
ди иќтисоди раќамї дар Љумњурии 
Тољикистон барои солњои 2026-2030 
самтњои муњимми ин равандро муайян 
менамоянд.

Бояд таъкид намуд, ки раќамику­
нонии маориф танњо бо харидорї ва 
насби компютер, тахтаи электронї 
ё пайваст намудани муассиса ба ин­
тернет мањдуд намешавад. Раќами­
кунонї, пеш аз њама, таѓйир додани 
муносибат ба раванди таълим ва идо­
ракунии он мебошад.

ПЛАТФОРМАЊОИ РАЌАМЇ –
ЗАМИНАИ НАВИ ТАЪЛИМ

Яке аз самтњои муњимми раќамику­
нонии соњаи маориф ташкили муњта­
вои босифати раќамї мебошад. Дар 
ин самт Платформаи «Китобхонаи 
электронї» ањамияти махсус дорад. 
Платформа бо маќсади фароњам овар­
дани дастрасии осон ба захирањои 
раќамии таълимї тањия гардида, дар 
он китобњои дарсї, бадеї, маводи ау­
диої, видеої ва дигар воситањои таъ­
лимї дар шаклњои электронии EPUB 
ва PDF љой дода шудаанд.

Мављудияти чунин захирањо им­
кон медињад, ки раванди омўзиш бо 
доираи китоби дарсии чопї мањдуд 
нашуда, омўзгор метавонад маводи 
иловагиро дар љараёни дарс истифода 
барад ва хонанда бошад, имкони так­
мил додани донишњои худро низ пай­
до намояд.

Платформаи раќамии таълимии 
«Сандуќчаи зулбиё» низ барои рушди 
тањсилоти томактабї наќши муњим 
дорад. Он дар њамкорї бо шарикони 
рушд тањия шуда, барои мураббиён ва 
волидони кўдакони синни то шашсо­
ла маводи таълимї, методї, бозињо, 
машѓулиятњо, китобњои бадеї, маќо­
лањо ва дастуру тавсияњоро пешнињод 
менамояд.

Њамзамон, платформаи «Мак­
таб-мобайл» имкониятњои омўзиши 
раќамии хонандагон ва такмили их­
тисоси омўзгоронро васеъ менамояд. 
Платформа видео, китобњои электро­
нии дарсї ва маводи интерактивиро 
дастгирї намуда, њам дар шакли он­
лайн ва њам офлайн фаъолият карда 
метавонад.

Чунин имкониятњо, махсусан, ба­
рои рушди тањсилоти фарогир, даст­

рас намудани маводи таълимї ба мин­
таќањои дурдаст ва ташкили омўзиши 
мустаќилонаи хонандагон муњим ме­
бошанд.

EMIS – ГУЗАРИШ БА 
ИДОРАКУНИИ МАЪЛУМОТМЕЊВАР

Яке аз дастовардњои муњимми 
раќамикунонии идоракунии соња таљ­
дид ва љорї намудани Системаи итти­
лоотии идораи соњаи маориф - EMIS 
мебошад.

Низоми мазкур имкон фароњам ме­
орад, ки маълумоти муассисањои таъ­
лимї, хонандагон, омўзгорон, даво­
мот, натиљањои тањсил, љадвали дарсї, 
захирањои кадрї, њисоботи оморї ва 
фаъолияти молиявї дар муњити ягона 
љамъоварї ва тањлил карда шавад.

Ањаммияти асосии чунин низом 
дар он аст, ки ќарорњои идоракунї ме­
тавонанд бештар бар асоси маълумо­
ти воќеї ва тањлили нишондињандањо 
ќабул карда шаванд. Ин равиш ба 
коњиши њуљљатгузории коѓазї, баланд 
гардидани шаффофият ва самарано­
кии идоракунї мусоидат мекунад.

Барои санљиши амалии низоми 
нав татбиќи озмоишии EMIS дар му­
ассисањои таълимии шањрњои Тур­
сунзода, Њисор, Вањдат ва ноњияи Те­
мурмалик роњандозї гардидааст. Дар 
минтаќањои озмоишї барои раёсату 
шуъбањои маориф ва муассисањои 

таълимї таљњизоти зарурии компю­
терї дастрас гардида, зиёда аз 400 
нафар корманди соњаи маориф аз омў­
зишњои махсус гузаронида шудаанд.

Натиљањои мониторинги татбиќи 
озмоишї нишон медињанд, ки исти­
фодаи EMIS ба такмили идоракунии 
муассисањои таълимї, коњиши гарди­
ши њуљљатњои коѓазї, баланд гарди­
дани шаффофият ва омодасозии њисо­
ботњои тањлилї мусоидат намудааст.
РАЌАМИКУНОНЇ ВА ТАЊКИМИ 

РОБИТАИ МАКТАБ БО ОИЛА
Яке аз талаботи муњимми мактаби 

муосир тањкими њамкории муассисаи 
таълимї бо волидон мебошад. Дар ин 
самт, замимаи мобилии «MaktabDG» 
имкониятњои нав фароњам меорад.

Тавассути он волидон метаво­
нанд маълумотро оид ба давомот, 
натиљањои тањсил, вазифањои хонагї, 
љадвали дарсї ва дигар масъалањои 
марбут ба таълиму тарбияи фарзанд 
ба таври фаврї дастрас намоянд.

Баланд бардоштани сифати тањ­
силот бе низоми муосири арзёбї им­
коннопазир аст. Дар ин раванд плат­
формаи раќамии «Донишсанљ» барои 
арзёбии дастовардњои таълимии хо­
нандагон ва мониторинги сифати тањ­

силот тавассути тестњо ва олимпиа­
дањои фаннї пешбинї шудааст.

Платформа имкон медињад, ки сан­
љиш, арзёбї, тањлил ва љамъбасти на­
тиљањои таълимї ба таври раќамї, шаф­
фоф ва сариваќтї анљом дода шавад.

Њељ гуна платформа ё технологияи 
муосир наметавонад љойгоњи омўз­
горро иваз намояд. Баръакс, раќами­
кунонї талаботро ба касбият ва са­
лоњияти омўзгор бештар мекунад.

Омўзгори муосир бояд на танњо 
соњиби дониши фаннї ва мањора­
ти педагогї, балки дорои салоњияти 
раќамї низ бошад ва тавонад захи­
рањои электрониро дуруст интихоб ва 
истифода кунад. 

Дар ин самт, платформаи Omuz­
gorPro.tj, ки дар асоси муњити омў­
зишии Moodle тањия гардидааст, ба­
рои рушди низоми такмили ихтисоси 
омўзгорон имкониятњои нав фароњам 
меорад. Њамзамон, Системаи иттило­
отии такмили ихтисоси омўзгорон ба­
рои љамъоварї, тањлил ва бањодињии 
маълумоти марбут ба рушди касбии 
омўзгорон хидмат мекунад.

Иштироки Љумњурии Тољикис­
тон дар арзёбии байналмилалии 
PIRLS-2026 бо истифода аз техно­
логияњои муосири раќамї баргузор 
гардид. Хонандагони синфи 4-уми 
муассисањои тањсилоти умумї супо­

ришњои арзёбиро тавассути таљњизоти 
компютерї, аз љумла, ноутбукњо иљро 
намуданд. Дар Тољикистон арзёбї ба 
таври берунхат (офлайн) роњандозї 
гардида, истифодаи технологияњои 
раќамї имкон фароњам овард, ки ра­
ванди санљиш ба талаботи муосири 
байналмилалї мутобиќ ва натиљањо 
ба таври даќиќу шаффоф љамъоварї 
карда шаванд.

Марњалаи асосии PIRLS-2026 дар 
171 муассисаи тањсилоти умумии 52 
шањру ноњияи љумњурї бо иштироки 
таќрибан 7 њазор хонандаи синфи 4-ум 
баргузор гардид. Њадафи он муайян 
намудани сатњи саводнокии хониш, 
ќобилияти дарки матн, тањлил, хуло­
сабарорї ва истифодаи амалии итти­
лооти хондашуда мебошад.
ОМОДАСОЗИИ КАДРЊО БАРОИ 

ИЌТИСОДИ РАЌАМЇ
Раќамикунонии маориф ба раќами­

кунонии худи низоми таълим мањдуд 
намешавад, балки вазифаи муњимта­
рини он омода намудани насли дорои 
дониш ва малакањои зарурї барои 
иќтисоди раќамї мањсуб меёбад. 

Тибќи маълумоти пешнињодшуда, 
соли тањсили 2025-2026 дар 11 муасси­
саи тањсилоти олии касбии љумњурї аз 

рўйи се ихтисоси самти раќамикунонї 
474 донишљў тањсил менамуд. Аз ин 
шумора 452 нафар дар ихтисоси иќти­
содиёти раќамї, 12 нафар дар педаго­
гикаи раќамї ва 10 нафар дар самти 
раќамикунонии логистика ва наќлиёт 
тањсил доштанд.

Яке аз самтњои нави рушди тањси­
лоти умумї омўзиши асосњои зењни 
сунъї дар синфњои 10-11 мебошад. 
Љорї намудани чунин самт ба ташак­
кули саводнокии раќамї, тафаккури 
алгоритмї ва истифодаи масъулонаи 
технология равона шудааст.

Татбиќи самараноки ин раванд омо­
дасозии омўзгорон, тањияи маводи ме­
тодї, тайёр намудани тренерони миллї 
ва ташкили низоми устувори дастгирии 
машваратию техникї талаб мекунад.

Дар ин раванд, њамкории байнал­
милалї ва истифодаи таљрибаи пеш­
ќадами кишварњои дорои низоми му­
осири тањсилоти раќамї метавонад 
ба рушди босуръати иќтидори миллї 
мусоидат намояд.

ИНФРАСОХТОР – ОМИЛИ 
ДАСТРАСИИ БАРОБАР

Барои рушди муњити раќамии ма­
ориф инфрасохтори устувор ањамми­
яти калидї дорад. Тибќи маълумоти 
пешнињодшуда, дар муассисањои тањ­
силоти умумии љумњурї 104 њазору 
240 компютер, 7653 тахтаи электронї 
ва 8834 проектор мавриди истифода 
ќарор доранд. Ба интернет 2644 муас­
сиса пайваст мебошад.

Њамзамон, яке аз масъалањои њал­
талаб суръат ва устувории интернет 
мебошад. Барои истифодаи пурраи 
хидматрасонињои раќамї на танњо 
пайвастшавї, балки интернети бо­
суръат ва устувор зарур аст. Дар до­
ираи лоињаи «Асосњои раќамии Тољи­
кистон» ва ташаббуси GIGA корњои 
дахлдор идома доранд.

Дар ин замина, бояд ба масъалаи 
дастрасии баробар низ таваљљуњи мах­
сус зоњир карда шавад. Муассисањои 
таълимии дењот, минтаќањои кўњї, хо­
нандагони дорои эњтиёљоти махсус ва 
оилањои дорои имкониятњои мањдуд 
набояд аз раванди раќамикунонї бе­
рун монанд.

ХУЛОСА
Марњалаи нави раќамикунонии 

соња таќозо менамояд, ки ислоњоти 
ягонаи раќамии маориф ташаккул 
дода шавад. Пайваст намудани плат­
формањои мављуда, њамоњангсозии 
пойгоњњои маълумот, таъмини мубо­
дилаи босамари иттилоот ва пешги­
рии такрори маълумот аз љумлаи ва­
зифањои муњимми давраи минбаъда 
мебошанд.

Њамзамон, масъалањои њифзи маъ­
лумоти шахсї ва амнияти киберї бояд 
дар маркази таваљљуњ ќарор гиранд. 
Бо афзоиши њаљми маълумоти раќамї 
масъулияти муассисањои таълимї ва 
маќомоти идоракунї барои њифзи 
маълумоти хонандагон, омўзгорон ва 
волидон низ меафзояд.

Бо татбиќи пайгиронаи сиёсати 
давлатї ва њамкории созандаи љо­
нибњо раќамикунонии маориф мета­
вонад ба яке аз омилњои асосии тањки­
ми сифати тањсилот, рушди сармояи 
инсонї ва омода намудани насли до­
нишманду соњибмаърифат барои љо­
меаи муосир табдил ёбад.

Бадриддин МУЗАФФАРЗОДА, 
муовини вазири маориф ва илми 

Љумњурии Тољикистон, 
номзади илмњои иќтисодї

ТАЊЛИЛ

РАЌАМИКУНОНИИ МАОРИФ – ОМИЛИ БАЛАНД 
ГАРДИДАНИ СИФАТИ ТАЊСИЛОТ

Њамчу луълу кунад, эй пур, туро илму амал,
Роњи боби ту њамон аст, бирав бар рањи боб!

Носири Хусрав 

Дар вилояти Суѓд беш аз 1300 корхонаи саноатї фаъолият менамояд.

РАНГОРАНГ
РИСОЛАТ СУЛЊУ СОЗАНДАГЇ

МУЖДА

Барои падару модар таваллуди фарзанд танњо як рўйдо­
ди биологї нест. Он оѓози силсилаи бузурги умедњо мебо­
шад ва тадриљан тарбияи шоистаи он дар мењвари фаъоли­
яти волидайн ќарор мегирад.

Кўдак ба муассисаи томактабї меравад, зеро ин зина 
шароит фароњам меорад, ки онњо барои тањсили пурсамар 
ба давраи минбаъда омода шавад. 

Сипас 11 соли тањсил оѓоз меёбад. Њар субњ падару мо­
дар фарзандро ба мактаб мефиристанд. 

Пас аз мактаб интизории нав оѓоз меёбад: фарзанд бояд 
ба донишгоњ дохил шавад.

Чор-панљ сол ва шояд бештар аз он вобаста ба ихтисос 
тањсил мекунад.

Агар ба таври шартї тамоми давраи аз таваллуд то 
соњибкасб шудани љавонро њисоб кунем, таќрибан чоряк 
асри њаёти ўро ташкил медињад. Яъне, падару модар солњо 
интизор мешаванд, харољот мекунанд, ѓам мехўранд, фар­
зандро дастгирї менамоянд ва дар нињоят, мехоњанд на­
тиља бинанд. 

Дар суханронии Пешвои миллат масъалаи интихоби 
касб низ махсус таъкид шуд. Бо назардошти таѓйирёбии 
бозори мењнат ва рушди технологияњо зарурати ташакку­
ли фарњанги интихоби касб ва муайян намудани ќобилияту 
лаёќати касбии наврасон таъкид гардид. Ин масъала ањам­
мияти стратегї дорад, зеро интихоби касб набояд танњо аз 
рўйи хоњиши падар, модар ё «обрўи ихтисос» сурат гирад. 
Љавоне ба хотири иљрои хоњиши дигарон касберо интихоб 
мекунад, ки ба ќобилияту шавќи ў мувофиќ нест, метаво­
над диплом дошта бошад, вале соњибикасб набошад.

Пешвои миллат бо таъкид ба зарурати ѓамхории њаме­
шагї ба кўдак, аз љумла, таъмини ѓизои босифат ва муно­
сибати мењрубонона ба ў ишора намуданд.

Кўдаке, ки бояд фардо шањрванди босавод, солим, 
масъулиятшинос ва созандаи љомеа гардад, имрўз ба муњи­
ти солими љисмонї ва равонї ниёз дорад. Ѓизои босифат 
ба саломатї, муносибати мењрубонона ба ташаккули шах­
сият ва муњити осоиштаи оилавї ба рушди маънавии кўдак 
таъсир мерасонад.

Агар мо аз фарзанд дониш талаб кунем, вале ба ў муњи­
ти омўзиш фароњам наорем, интизорињои мо натиљаи дилхоњ 
намедињанд. Агар аз ў мењрубонї талаб кунем, вале худ бо ў 
даѓалона муносибат намоем, сухани мо таъсир нахоњад дошт. 

Аз ин рў, ѓамхорї ба кўдак танњо вазифаи як оила нест, 
он масъалаи муњимми иљтимої ва ояндаи миллат аст.

Дар фарњанги мардуми мо маќоли маъруф њаст: «Фар­
занди хуб – боѓи падар, фарзанди бад – доѓи падар». Ин 
љумла дар худ фалсафаи бузурги тарбияро љой додааст, 
зеро натиљаи тарбия танњо дар диплом ё маоши фарзанд 
зоњир намешавад. Натиљаи аслии тарбия дар рафтори ў, 
муносибаташ ба падару модар, Ватан, ќонун, љомеа ва ин­
сонњои дигар таљассум меёбад.

Пешвои миллат низ дар суханронии худ таъкид кар­
данд, ки рафтору гуфтори шоиста ифодагари сатњи тарбия 
ва симои маънавии шахс мебошад. Њамчунин, аз љумлаи 
омилњои ба њуќуќвайронкунї ва љиноят даст задани љаво­
нон, дур мондан аз тарбияи падару модар, фориѓболї дар 
тањсил, надоштани касбу њунар ва њадафи муайян дар зин­
дагї номбар гардид. 

Љомеа ба фарзандони имрўз њамчун табибони фардо, 
омўзгорон, муњандисон, њуќуќшиносон, олимон, барнома­
созон, роњбарон ва шањрвандони масъул менигарад. Яъне, 
интизории як оила тадриљан ба интизории миллат табдил 
меёбад. Интизорї бояд ба масъулият табдил ёбад.

Зикр кардан бамаврид аст, ки фарзанди хуб танњо са­
мараи солњои тањсил нест, балки муњаббат, эњтиром, иззат, 
тарбия, дониш, мењнат, назорат, муњити солим ва намунаи 
шахсии калонсолон аст. Аз ин рў, суханронии Пешвои 
миллат муњтарам Эмомалї Рањмонро ба муносибати Рўзи 
дониш метавон бознигарии масъулияти се нињоди асосї - 
оила, муассисаи таълимї ва љомеа арзёбї кард.

Наимї Мањмадулло РАЊИМЗОДА, 
ИЗЗАТУЛЛОЗОДА Фарзона Иззатулло, 

устодони кафедраи сиёсатшиносї ва робита бо љомеаи 
Академияи идоракунии давлатии назди

Президенти Љумњурии Тољикистон

Љумњурии Тољикистон дар 
ин давра бо ташаббусњои наљиб 
эътибору эњтиромашро дар 
сатњи љањонї боло бурд. Бо та­
шаббуси Пешвои миллат, Пре­
зиденти Љумњурии Тољикистон 
муњтарам Эмомалї Рањмон 
Ќатъномаи СММ дар бораи 
«Дањсолаи байналмилалї оид 
ба тањкими сулњ барои наслњои 
оянда, солњои 2027-2036» ќабул 
гардид. 

Боиси ифтихор ва сарфаро­
зии мардуми кишвар мебошад, 
ки ин иќдоми нек аз љониби 
љомеаи љањонї пуштибонї ёфт. 
Њадафи асосии он эњтиром гу­

зоштан ба арзишњои инсонї, 
волоияти ќонун дар љомеа, 
ќадру манзалати одам ва дар 
руњияи њамраъйї ва њамдигар­
фањмї кору фаъолият намудан 
мебошад. 

Бояд ќайд кард, ки ташаб­
бусњои байналмилалии Тољи­
кистон барои оромию осоишта­
гї, боло бурдани эътибори 
инсон дар љомеа, бењтар шуда­
ни садоќату вафодорї дар бай­
ни халќњо ва миллатњо, накуию 
накукорї бахшида шудаанд. 

Њамчунин, соли 2027 аз љо­
ниби СММ «Соли байналмила­
лии маърифати њуќуќї» эълон 

шуд. Бовар дорем, ки мардуми 
шарифи кишвар дар татбиќи 
ин ташаббуси наљиб ва Ќатъ­
номаи СММ сањми арзишманд 
мегузоранд.

Хуб аст, ки ташаббусњои 
созандаи Пешвои миллат, чи 
дар дохили мамлакат ва чи дар 
сатњи байналмилалї танњо ба 
манфити инсон ва зиндагии 
шоиста, дўстиву рафоќати бай­
ни халќу миллатњо нигаронида 
шудааст. Мањз њамин сиёсати 
созанда ва инсонпарваронаи 
Пешвои миллат буд, ки мар­
думи Тољикистон мушкилињои 
солњои аввали соњибистиќло­
лиро паси сар намуда, ба руш­
ди устувор даст ёфтанд. Дар як 
муддати кўтоњ хољагии халќи 
мо рушд намуд, зиндагии мар­
дум марњала ба марњала бењтар 
шуд. Чор њадафи муњимме, ки 
дар ин давра ба миён гузошта 
шуд, амнияти озуќаворї, ис­
тиќлоли энергетикї, рањої аз 
бумбасти коммуникатсионї ва 
саноатикунонии босуръат њи­
соб меёфт. 

Ташаббуси навбатии љони­
би Тољикистон дар шароити 
љањонишавї ва вазъи ноороми 
баъзе минтаќањои љањон тако­
ни љиддї мебахшад. 

Ќатъномаи СММ дар бо­
раи «Дањсолаи байналмилалї 
оид ба тањкими сулњ барои на­
слњои оянда, солњои 2027-2036» 
барои тарбияи насли ояндасоз 
нигаронида шудааст. Яъне, ба­
рои ояндаи орому осоишта ва 
рушдкунанда бояд заминаи му­
стањкаму устувор гузошт.

ШАРИФЇ Рухшона Њумудин,
нотариуси калони давлатии 

идораи нотариалии давлатии 
ноњияи Исмоили Сомонї 

Таълиму тарбия самар 
медињад, агар…

Тањкурсии зиндагии шоистаДар суханронии Пешвои миллат муњтарам 
Эмомалї Рањмон ба муносибати Рўзи дониш 
ва Дарси сулњ ба масъалањои таълиму тар-
бия, интихоби дурусти касб, масъулияти падару 
модар ва омўзгор, тарбияи ахлоќї ва пешги-
рии њуќуќвайронкунї таваљљуњи махсус зоњир 
гардид. Таъкид шуд, ки тарбияи ахлоќї бояд 
аз оила оѓоз шуда, дар муассисањои таълимї 
пайваста идома ёбад ва падару модарон барои 
тарбияву камолоти фарзанд муњити солим фа-
роњам оранд.

Мардуми шарафманди Љумњурии Тољикистон 
љашни 35-умин солгарди Истиќлоли давлатиро дар 

сатњи баланд таљлил намуданд. Соњибистиќлолї ба 
кишвар ва мардуми он имконият дод, ки созандагию 
ободкорї намоянд ва дар тањкими сиёсати байналми-
лалї наќши босазо гузоранд. 

Дар доираи њамкорињои 
байнидавлатї миёни Љумњу­
рии Тољикистон ва Федератси­
яи Россия ва бо маќсади тањки­
ми њамкорињои дуљониба дар 
соњаи маориф ба Љумњурии 
Тољикистон китобњои дарсии 
«Забони русї» барои синфњои 
5 ва 6-и муассисањои тањсило­
ти умумї ворид гардиданд.

Дар рафти супоридани ки­
тобњои дарсї муовини вазири 
маориф ва илми Љумњурии 
Тољикистон Б. Музаффарзода 
иштирок намуд.

Муовини вазир оид ба 
рушди минбаъдаи њамкори­
њои дуљониба дар соњаи маориф, густариши ро­
битањои таълимию фарњангї ва татбиќи ташаб­
бусњои муштарак изњори назар намуда, таъкид 
кард, ки чунин иќдомњо барои тањкими њамко­
рињои судманд миёни муассисањои соњавии ду 
кишвар ва фароњам овардани имкониятњои беш­
тар барои рушди таълим мусоидат менамоянд.

Дар идомаи суњбат мавсуф зикр намуд, ки 
њамкорињои Љумњурии Тољикистон ва Федерат­
сияи Россия дар соњаи маориф пайваста рушд 
намуда, дар ин раванд татбиќи лоињањои мушта­
рак ва дастгирии шарикони соња густариш меё­
бад.

Дар доираи ин њамкорї ба Љумњурии 
Тољикистон 682 400 нусха китоби дарсии «За­
бони русї» барои синфњои 5 ва 6 ворид гарди­

дааст. Китобњои дарсї аз љониби Вазорати мао­
рифи Федератсияи Россия дар њамкорї бо ЉСК 
«Нашриёти «Просвещение»» ба Љумњурии Тољи­
кистон супорида шуданд.

Китобњои дарсии мазкур бо дарназардошти 
талаботи муосири раванди таълим тањия гарди­
да, барои баланд бардоштани сифати таълими 
забони русї, рушди малакањои забондонї ва 
бењтар намудани заминаи таълимии хонандагон 
пешбинї шудаанд.

Китобњои дарсї тибќи тартиби муќарраргар­
дида ба муассисањои тањсилоти умумии Љумњу­
рии Тољикистон таќсим карда мешаванд.

Маркази матбуоти
Вазорати маориф ва илми 

Љумњурии Тољикистон

682 400 КИТОБИ ДАРСИИ 
«ЗАБОНИ РУСӢ» БАРОИ СИНФҲОИ 5 ВА 6

Дар шањри Душанбе бахшида ба 115-солагии Нависандаи халќии Тољикистон Сотим Улуѓзода конференсияи доир гардид.

МАВЗУИ РЎЗ
Зевару зеби занон аст њариру зару сим,
Мардро нест ба љуз илму амал зевару зеб.

Носири Хусрав 

ПРОБЛЕМА

МУЌАДДИМА
Дар суханронии Асосгу­

зори сулњу вањдати миллї – 
Пешвои миллат, Президенти 
Љумњурии Тољикистон муњта­
рам Эмомалї Рањмон ба му­
носибати Рўзи дониш ва Дар­
си сулњ масъалањои муњимми 
соњањои маориф ва илм мав­
риди тањлилу арзёбї ќарор 
гирифтанд. Пешвои миллат ба 
баланд бардоштани сатњу си­
фати таълиму тарбия, такмили 
мазмуну муњтавои китобњои 
дарсї, омода намудани му­
тахассисони баландихтисосу 
раќобатпазир, мутобиќ гар­
дондани низоми тањсил ба ра­
ванди раќамикунонї, бењтар 
намудани шароити таълим, 
рушди муассисањои тањсилоти 
олии касбї ва тањсили љавонон 
дар хориљи кишвар таваљљуњи 
махсус зоњир намуданд. Дар ин 
замина, вазифањои мушаххасе 
муайян гардиданд, ки њамчун 
барномаи амал барои ањли ма­
ориф, омўзгорону муњаќќиќон 
ва масъулони муассисањои 
таълимї хидмат менамоянд. 

Яке аз масъалањои муњим­
ме, ки дар суханронии Сарва­
ри давлат мавриди таваљљуњ 
ќарор гирифт, истифодаи ду­
русту самараноки телефонњои 
мобилї, зењни сунъї ва тех­
нологияњои муосир аз љониби 
кўдакону наврасон ва љавонон 
мебошад. Масъалаи мазкур 
дар љомеаи љањонї низ ањам­
мияти хосса пайдо карда, за­
рурати љустуљў ва татбиќи 
роњњои муассири њалли онро 
ба миён овардааст.

ТЕЛЕФОНИ МОБИЛЇ: 
ВОСИТАИ ОМЎЗИШ Ё 
ОМИЛИ ПАРЕШОНЇ?
Телефони мобилї ба љузъи 

људонашавандаи њаёти кўда­
кону наврасон табдил ёфтааст. 
Ба воситаи он хонанда метаво­
над бо падару модар тамос ги­
рад, маълумоти заруриро даст­
рас намояд ва аз барномањои 
таълимї истифода кунад. 
Аммо истифодаи бемавќеъ ва 
аз њад зиёди смартфон метаво­
над ба раванди таълим, соли­
мии равонї ва муносибатњои 
иљтимоии кўдакону наврасон 
таъсири манфї расонад. Аз 
ин рў, шумораи кишварњое, ки 
истифодаи телефонњои моби­
лиро дар муассисањои таълимї 
мањдуд ё манъ мекунанд, сол 
ба сол меафзоянд.

Бино ба маълумоти 
ЮНЕСКО, то моњи марти соли 
2026 дар 114 низоми маориф 
мањдудият ё манъи истифодаи 
телефонњои мобилї дар мак­
табњо амал мекард, ки таќри­
бан 58 дарсади кишварњои 
љањонро ташкил медињад. Бо­
ливия, Коста-Рика, Хорватия, 

Гурљистон, Малдив ва Малта 
аз љумлаи кишварњое мебо­
шанд, ки аз охири соли 2025 
дар муассисањои таълимї чу­
нин мањдудиятњоро љорї кар­
даанд.

Дар Бразилия ќонуни фе­
дералї истифодаи дастгоњњои 
электронии шахсиро дар мак­
табњои давлатї ва хусусї њам 
њангоми дарс ва њам дар ваќти 
танаффус мањдуд менамояд, 
аммо бо иљозат ва дастури 
омўзгор истифодаи онњо ба­
рои маќсадњои таълимї мум­
кин аст. Барои хонандагоне, 
ки бинобар вазъи саломатї 
ё эњтиёљоти махсус ба чунин 
дастгоњњо ниёз доранд, истис­
но пешбинї шудааст.

Дар Англия њукумат ба 
муассисањои таълимї тавсия 
додааст, ки истифодаи теле­
фонњои мобилиро дар давоми 
тамоми рўзи тањсил мањдуд 
намоянд. Тартиби мушаххаси 
татбиќи ин тавсияро њар му­
ассисаи таълимї мустаќилона 
муайян мекунад.

Дар Олмон ва Иёлоти Мут­
тањидаи Амрико манъи ягонаи 
саросарї вуљуд надорад ва ќо­
идањо асосан дар сатњи иёлат 
ё минтаќањо муќаррар карда 
мешаванд. Тибќи маълумоти 
ЮНЕСКО дар ИМА 15 иёлат 
истифодаи телефонњоро манъ 
карда, 24 иёлати дигар аз муас­
сисањои таълимї талаб меку­
нанд, ки ќоидањои мањдудку­
нандаи худро ќабул намоянд.

Комиссияи Аврупо масъ­
алаи мањдуд кардани исти­
фодаи телефонњои мобилиро 
дар мактабњои кишварњои 
Иттињоди Аврупо мавриди 
омўзиш ќарор додааст. Ба ин 
маънї, 17 сентябри соли ра­
вон Комиссияи Аврупо тарњи 
ќонунеро пешнињод кард, ки 
тибќи он, истифодаи шаба­
кањои иљтимої, видеоплат­
формањо, чатботњо ва њам­
суњбатњои зењни сунъї барои 
кўдакони то 13-сола дар њамаи 
27 кишвари Иттињоди Аврупо 
манъ карда мешавад. Тибќи 
ин тарњ, наврасони 13-14-сола 
танњо бо иљозати волидон ва 
на бештар аз як соат дар як рўз 
метавонанд аз чунин платфор­
мањо истифода кунанд. Њам­
чунин, барои њифзи наврасо­
ни то 18-сола мањдуд кардани 
дастрасї ба матолиби муњта­
вояш зараровар, пешгирии 
робита бо шахсони ношинос 
ва кам кардани унсурњое, ки 
боиси вобастагии онњо ме­
гарданд, пешбинї шудааст. 
Ширкатњое, ки ин талаботро 
риоя намекунанд, метавонанд 
ба андозаи то 6 дарсади да­
ромади солонаи љањониашон 
љарима шаванд. Ќабул ва таъ­

мини иљрои ќонун, бахусус, бо 
дарназардошти мушкилоти 
муайян кардани синну соли 
корбарон ва њифзи маълумоти 
шахсии онњо осон нахоњад буд. 
Бо вуљуди ин, дар ин самт тан­
зими фаъолияти муассисањои 
таълимї асосан ба салоњияти 
худи давлатњо вогузор шуда­
аст. 

Дар Нидерланд истифодаи 
смартфонњо, планшетњо ва 
соатњои њушманд дар синфхо­
нањо, роњравњо ва ошхонањои 
мактабњои ибтидої ва миёна 
манъ шудааст.

Дар Дания моњи сентябри 
соли 2026 сарвазир Метте 
Фредериксен пешнињод намуд, 
ки истифодаи телефонњои мо­
билї дар тамоми њудуди мак­
таб, аз љумла, дар сањни он 
пурра манъ карда шавад. Яке 
аз сабабњои пешнињоди мазкур 
натиљањои пасти хонандагон 
дар арзёбињои байналмилалии 
PISA мањсуб меёбад.

Дар Фаронса истифодаи 
дастгоњњои мобилї дар зи­
нањои тањсилоти ибтидої ва 
миёна манъ аст. Њамчунин, 
лоињаи озмоишии «танаффу­
си раќамї» амалї мешавад, ки 
тибќи он, хонандагон њанго­
ми ворид шудан ба муассисаи 
таълимї телефонњои худро ме­
супоранд.

Коршиносони аврупої бар 
он назаранд, ки мањдуд карда­
ни истифодаи телефон бояд бо 
омўзиши саводнокии раќамї, 
рушди тафаккури интиќодї, 
омода намудани омўзгорон 
ва таќвияти њамкории муас­
сисањои таълимї бо волидон 
њамроњ бошад. Яъне, њадаф 
ташаккули муносибати огоњо­
на, бехатар ва масъулона ба 
технология мебошад.

ЮНЕСКО кишварњои 
љањонро даъват мекунад, ки 
истифодаи телефонњои моби­
лиро дар мактаб танњо дар њо­
латњое иљозат дињанд, ки он ба 
раванди таълим манфиат расо­
над. Дар гузориши љањонии 
мониторинги маориф таъкид 
мешавад, ки технология бояд 
ба ниёзњои хонанда ва омўзгор 
хидмат кунад, на ин ки ба ра­
ванди таълим халал расонад.

Тибќи арзёбии ин созмон, 
истифодаи аз њад зиёди теле­
фон метавонад диќќати хо­
нандагонро парешон карда, ба 
устувории эњсосї, ќобилияти 
тамаркуз ва натиљањои таъ­
лимии онњо таъсири манфї 
расонад. Њамчунин, мањдуд 
кардани истифодаи смарт­
фонњо метавонад хатари озори 
интернетї, сабти наворњои бе­
иљозат ва пањн кардани маво­
ди тањќиромезро коњиш дињад.

Дар ин замина, ЮНЕСКО 
таъкид менамояд, ки манъ 
кардани телефон мушкило­
ти муњити раќамиро пурра 
њал намекунад. Мактаб бояд 
дар баробари љорї намудани 
мањдудиятњо ба хонандагон 
саводнокии раќамї, тарзи 
санљидани дурустии иттилоот, 
идора кардани ваќти истифо­
даи телефон ва ќоидањои раф­
тори бехатар дар интернетро 
омўзонад.

Сабаби асосии љорї на­
мудани чунин мањдудиятњо 
таъсири телефон ба диќќат ва 
фаъолияти маърифатии хо­
нанда мебошад. Паёмњо, бо­
зињо, наворњо ва шабакањои 
иљтимої метавонанд диќќати 
ўро аз шарњи омўзгор дур со­
занд. Њатто як нигоњи кўтоњ 
ба телефон метавонад љараёни 
фикрро халалдор намояд.

ТАШАББУСИ ПЕШВОИ 
МИЛЛАТ ВА РОЊЊОИ 

ЊАЛЛИ МАСЪАЛА
Дар Љумњурии Тољикис­

тон истифодаи телефони мо­
билї дар муассисањои таъ­
лимї тибќи талаботи ќисми 
10, моддаи 25 Ќонуни Љумњу­
рии Тољикистон «Дар бораи 
маориф» манъ карда шудааст: 
«Дар муассисањои таълимии 
тањсилоти умумї, ибтидоии 
касбї ва миёнаи касбї аз тара­
фи хонандагон ва донишљўён 
истифодаи телефони мобилї 
манъ аст. Дар муассисањои таъ­
лимии тањсилоти олии касбї 
ва тањсилоти касбии баъд аз 
муассисаи олии таълимї аз 
тарафи донишљўён, аспиран­
тон, докторантон, омўзгорон 
ва дигар кормандон истифо­
даи телефони мобилї дар ра­
ванди таълим манъ аст». Ин 
тадбир, пеш аз њама, ба њифзи 
раванди таълим аз омилњои 
парешонкунанда, баланд бар­
доштани масъулияти хонан­
дагон ва фароњам овардани 
муњити мусоиди донишомўзї 
равона гардидааст. Албатта, 
чунин муќаррарот маънои 
онро надорад, ки кўдакону 
наврасон бояд аз технологи­
яњои муосир ва дастовардњои 
љањони раќамї комилан дур 
нигоњ дошта шаванд. Баръакс, 
масъалаи асосї омўзонидани 
тарзи дуруст, маќсаднок ва 
самараноки истифодаи теле­
фонњои њушманд, интернет, 
шабакањои иљтимої ва дигар 
воситањои раќамї мебошад. 

Ин масъала дар суханро­
нии Пешвои миллат, Прези­
денти Љумњурии Тољикистон 
муњтарам Эмомалї Рањмон 
ба муносибати Рўзи дониш ва 
Дарси сулњ низ мавриди та­
ваљљуњи махсус ќарор гирифт. 
Сарвари давлат оќибатњои 
истифодаи бемеъёру беназо­
рати телефонњои њушманд ва 
шабакањои иљтимоиро барои 
кўдакону наврасон возењ шарњ 
дода, таъкид намуданд: «Ис­
тифодаи бемеъёру беназорати 
телефонњои њушманд ва ша­
бакањои иљтимої ба солимии 
равонї, хоб, нутќ, њофиза, 
ќобилияти азхудкунии саводу 
дониш, фаъолият ва рушди 
љисмонии онњо зарари љид­
дї расонидааст. Хонандагон 
ба љойи он ки китоб хонанд, 
малакањои худро ташаккул 
дињанд ё ба варзиш машѓул 
шаванд, соатњои зиёдро дар 
фазои маљозии шабакањои 
иљтимої сарф менамоянд».

Ин таъкиди Пешвои мил­
лат моњияти масъала ва самти 
асосии њалли онро муайян ме­
намояд. Ин љо сухан дар бо­
раи манъи истифодаи телефон 
намеравад, балки њадаф њифзи 

солимии љисмонию равонї, 
тарбияи ахлоќї, рушди зењнї 
ва таъмини ояндаи кўдакону 
наврасон мебошад. Агар исти­
фодаи воситањои раќамї бена­
зорат гузошта шавад, он мета­
вонад боиси коњиши таваљљуњ 
ба дарс, суст шудани њофиза, 
халалдор гардидани хоб, кам 
шудани фаъолияти љисмонї, 
дуршавї аз китобхонї ва пай­
до шудани вобастагии равонї 
гардад. Аз ин рў, дастуру ва­
зифагузорињои Сарвари дав­
лат муњим ва сариваќтї буда, 
татбиќи онњо муносибати ни­
зоммандро таќозо менамояд. 
Барои њалли масъала пурзўр 
намудани назорати истифо­
даи телефонњои мобилї дар 
муассисањои таълимї, баланд 
бардоштани фарњанги иттило­
отї ва саводи раќамии хонан­
дагон, ба роњ мондани дарсњо 
ва суњбатњои махсус оид ба 
истифодаи бехатару масъуло­
наи интернет, омўзонидани 
роњњои шинохтани хабарњои 
бардурўѓ, маводи зараровар ва 
ѓояњои ифротгароёна, таќвият 
бахшидани њамкории мактаб, 
оила ва љомеа вобаста ба фазои 
маљозї, вусъат додани фаъо­
лияти мањфилњои китобхонї, 
варзишї, илмї, техникї ва 
эљодї, истифодаи њадафманди 
технологияњои раќамї дар ра­
ванди таълим тањти назорати 
омўзгор, тањия ва татбиќи меъ­
ёрњои мушаххаси истифодаи 
интернет ва воситањои раќамї 
барои гурўњњои гуногуни син­
нусолї муфид хоњад буд.

ХУЛОСА
Тањлили вазъи љомеаи муо­

сир нишон медињад, ки техно­
логияњои раќамї, телефонњои 
њушманд ва зењни сунъї дар 
баробари имконоти фаровон 
хатару мушкилоти муайянро 
низ ба миён меоранд. Манъ 
кардани истифодаи телефон 
дар муассисаи таълимї наме­
тавонад њамаи масъалањои во­
баста ба технологияро пурра 
њал намояд, зеро хонандагон 
берун аз мактаб низ бо интер­
нет, шабакањои иљтимої ва 
воситањои зењни сунъї рў ба рў 
мешаванд. Бинобар ин, мањду­
дият бояд бо таълиму тарбия, 
назорати пайваста ва омўзони­
дани тарзи истифодаи огоњо­
наю масъулонаи воситањои 
раќамї њамроњ бошад. Вази­
фаи муассисаи таълимї аз он 
иборат аст, ки раванди дарсро 
аз омилњои парешонкунанда 
њифз намуда, њамзамон, хонан­
даро барои зиндагии бошуу­
рона ва бехатар дар љањони 
раќамї омода созад. Дар сура­
ти ба роњ мондани фаъолияти 
њамоњангшудаи мактаб, оила 
ва љомеа, метавон наслеро ба 
камол расонд, ки њам дорои 
донишу љањонбинии пешрафта 
бошад ва њам технологияњои 
муосирро ба манфиати рушди 
шахсї, љомеа ва давлат исти­
фода намояд. Технология бояд 
ба рушди дониш, тафаккур, 
эљодкорї ва сармояи инсонї 
мусоидат кунад.

Насриддин ОХУНЗОДА,
«Омўзгор»

Телефонњои мобилї дар муассисањои таълимї: 
мушкилот, таљрибаи љањонї ва роњњои њалли он

Китоби «Мероси таърихию фарњангии шањри Душанбе» аз чоп баромад.

РАВЗАНА
Ѓўл бошад, на олим он, ки аз ў
Бишнавї гуфту нангарї кирдор.

Абдулмаљди Саної 

Асосгузори сулњу вањдати 
миллї – Пешвои миллат, Пре-
зиденти кишвар муњтарам 
Эмомалї Рањмон зимни сухан-
ронии хеш ба муносибати Рўзи 
дониш ва Дарси сулњ дар муас-
сисаи тањсилоти миёнаи уму-
мии №105-и шањри Душанбе 
зикр намуданд: «Дар пешраф-
ти соњаи маориф ва густари-
шу таќвияти сатњи сифати 
таълиму тарбия муассисањои 
тањсилоти олии мамлакат 
наќши шоиста доранд. ... За-
минањои моддиву техникї ва 
шароиту имкониятњои муас-
сисањои тахсилоти олї мун-
тазам бењтар шуда истода-
анд». 

Воќеан њам, дар солњои 
соњибистиќлолї шумораи 
муассисањои тањсилоти олии 
касбї дар љумњурї афзуда, 
айни замон теъдоди онњо ба 
51-то расидааст. Бар замми 
ин, ба як ќатор муассисањои 
тањсилоти олии кишвар маќо­
ми байналмилалї дода шуда­
аст. 

Бо маќсади шиносої пай­
до кардан бо вазъи таъминоти 
китобњои дарсї ба ду муасси­
саи бонуфузи љумњурї – До­
нишгоњи технологии Тољики­
стон ва Донишгоњи давлатии 
тиљорати Тољикистон рафтем. 
Ректори Донишгоњи техноло­
гии Тољикистон Зоир Рањмон­
зода иттилоъ дод, ки таъмин 
бо китобњои дарсї ва адаби­
ёти таълимиву методї яке аз 
омилњои баланд гардидани 
сифати тањсилот ба њисоб 
меравад. Бо ин маќсад, дар 
соли тањсили 2025-2026 нуњ 
љаласа доир шуда, дар онњо 
22 масъала, аз љумла, татбиќи 
натиљаи корњои таълимї-ме­
тодии омўзгорон дар љараёни 
таълим, баррасї ва ба нашр 
пешнињод намудани китобњои 
дарсї, дастурњои таълимию 
методї ва илмї, аз љумла, 4 
китоби дарсї, 24 дастури таъ­
лимї, 309 дастури методї мав­
риди тањлилу баррасї ќарор 
дода шуд. Њамчунин, тайи як 
соли охири тањсил зиёда аз 20 
монография низ нашр гарди­
дааст. 

Дар суњбат бо доктори 
илмњои техникї, профессо­
ри кафедраи технологияњои 
маснуоти нассољї Холназар 
Иброњимзода маълум гардид, 
ки ў таљрибаи чилсолаи корї 
дошта, 16 соли охир дар ња­
мин донишгоњ ба шогирдон 
дарс мегўяд. Мавсуф, њамза­
мон, сардори шуъбаи татбиќи 
стратегияњои донишгоњ буда, 
муаллифи 32 китоби дарсї 
аст. Х. Иброњимзода барои 
намуна ду китоби дарсии ба 
ќарибї чопнамудааш: «Тех­
нология ва таљњизоти коркар­
ди аввалияи пахта» ва «Кор­
карди гармї, рутубатии ашё 
ва мањсулоти нассољї»-ро ба 
мо манзур намуд. 

Муовини ректор оид ба 
илм ва татбиќот Заррина 
Яминзода афзуд, ки асарњои 
таълимии бевосита аз тарафи 
устодон – олимони донишгоњ 
таълифгардида на танњо дар 
худи њамин муассисаи таъ­
лимї, балки муассисањои ди­
гари тањсилоти олии касбии 
љумњуриамон вобаста аз рўйи 
ихтисос њамчун дастури таъ­
лимї мавриди истифода ќа­
рор доранд. 

Сардори идораи корњои 
илмї-тадбиќотї Рустам На­

зарзода, ки дар самти илм ва 
инноватсия дар донишгоњ 
фаъолият дорад, гуфт, фонди 
китобхонаи илмї-электронї 
дар умум, 83565 номгўй таш­
кил додааст, ки аз ин 35 126 
ададашро дастурњои таълимї, 
китобњои дарсї дар бар ме­
гиранд. Бояд гуфт, ки аз фон­
ди умумии китобхона 20214 
ададашро китобњои вобаста 
ба фанњои даќиќ ташкил ме­
дињад.

Ѓайр аз устодоне, ки дар 
донишгоњ фаъолият менамо­
янд, китобњои дарсии муал­
лифони беруна низ истифода 
мешаванд. Вале агар ба ки­
тобњои дарсии устодони худи 
донишгоњ таваљљуњ намоем, 
дармеёбем, ки дар ду соли 
охир (2024-2026) 29 номгўйро 
ташкил медињад. Китобњои 
дарсии З. Рањмонзода «Ит­
тилоотонї ва идоракунии 
сифати хизматрасонињои таъ­
лимї», Њ. Аъзамќулов «На­
зарияи иќтисодї», Ѓ. Њаки­
мов «Равандњо ва дастгоњњои 
истењсоли хўрокворї», М. 
Икромї «Усулњои физикї-хи­
миявии муоинаи маводњо», 
«Асосњои биохимия», Ш. На­
заров «Технологияи шир ва 
мањсулоти ширї», Б. Ќурбон­
зода «Технология ва таљњи­
зоти истењсоли ресандагї» ва 
ѓайра аз њамин ќабиланд. 

Муовини ректор оид ба 
татбиќи стратегияњо ва руш­
ди технологияњои инноватси­
онї, номзади илми иќтисодї 
Фирўз Ѓаффорзода иброз 
дошт, ки дар замони рушди 
технологияи навин, навишта­
ни дастурњои таълимї, тањия, 
тарљумаи дигар воситањои 
таълимї, хусусан, бо забони 
давлатї кори зањматталаб ме­
бошад. 

– Яке аз омилњои муњимта­
рини бењтар намудани ра­
ванди таълиму тарбия ва 
баланд бардоштани сифати 
он, мављуд будани заминаи 
моддї – техникии њозираза­
мон, бар замми ин, васоити 
таълимї, аз љумла, китобњои 
дарсї ба шумор мераван­
д,-гуфт зимни суњбат ректори 
Донишгоњи давлатии тиљо­
рати Тољикистон Хайрулло 
Назарзода,-зеро ин бевосита 
ба омода намудани мутахас­
сисони баландихтисоси раќо­
батпазир дар бозори мењнат 
мусоидат менамояд. 

Мудири шуъбаи иттилоот 
ва робита бо љомеаи дониш­
гоњ Муњитдин Њамитов иброз 
дошт, ки дар нуњ кафедраи 
тахассусии донишгоњ наќшаи 
чопи маводи таълимї ва таъ­
лимї-методї дар соли тањсили 

2025-2026 аз панљоњ то сад фи­
сад иљро гардидааст. Китоб­
њои дарсии «Менељмент, 
маркетинг ва иќтисодиёти 
мењнат», «Бањисобгирии бух­
галтерї ва аудит», «Иќтисоди 
љањон ва МИБ» ва «Фаъоли­
яти бонкї» аллакай дар ис­
тифодаи устодону шогирдон 
ќарор доранд, ки муалли­
фонашон устодони дониш­
гоњанд. Ѓайр аз ин, 25 маводи 
таълимї, таълимї-методї, 
китобњои дарсї соли тањсили 
2025-2026 дар љаласањои ко­
миссияи экспертї оид ба табъу 
нашри фанњои тахассусї бар­
расї гардида, ба чоп тавсия 
шудаанд. Ба таври намуна аз 
њамин силсила метавон ки­
тобњои дарсии Ќ. Кабутзода, 
Њ. Абдурањмон «Идоракунии 
маркетинг», Ф. Рустамзода, 
М. Муќаддасзода «ФИБ – 
корхона», А. Мирзоалиев, Ё. 
Мирзоалиев «Стандартњои 
байналмилалии њисоботи 
молиявї» ва Л. Њалимов, Њ. 
Одинаев «Низоми бонкї»-ро 
номбар намуд.

Мудири китобхонаи илмї 
Абдуалим Њомидов зикр 
намуд, ки китобхонаи элек­
тронї навъи низоми дастёбї 
ба захирањои иттилоотист, 
ки ба бењбудии хидматрасонї 
дар ин самт мусоидат менамо­
яд. Он дар канори китобхонаи 
анъанавї ба раванди хониш 
таъсири мусбат мерасонад. 
Њоло дар китобхона адабиёти 
таълимї 55930 нусхаро таш­
кил медињад. 

Чунонки М. Њамитов 
иброз дошт, ба њар сурат, 
доир ба баъзе фанњои таълимї 
норасоии китобњои дарсї ба 
назар мерасад. Дар маљмуъ, 
85 фисади китобњои таълимї 
дар истифодаанд. Бар замми 
ин, аксари китобњои чопї дар 
шакли электронї низ дастрас 
карда шудаанд. Муовини 
якуми ректор оид ба таълим 
Абдукарим Ќурбонов зикр 
намуд, ки бе китоби дарсї на­
метавон сифати тањсилотро 
таъмин ва мутахассисони вар­
зидаро омода кард. Бинобар 
ин, љињати навиштан кито­
бњои дарсї олимон дар асоси 
шартнома љалб шудаанд. 

Дар њаќиќат, китоб ман­
баи дониш ва аќлу хирад 
буда, мутолиа ва истифодаи 
маќсадноки он муљиби комё­
бињои њар фард аст. Бинобар 
ин, бо китоб таъмин намуда­
ни муассисањои таълимї ба 
баланд гардидани сифати тањ­
силот мусоидат менамояд. 

Њотам ЊОМИДЗОДА, 
«Омўзгор»

Яке аз тањдидњои љиддии замо­
ни муосир љанги иттилоотї мебо­
шад. Пањншавии васеи шабакањои 
иљтимої ва платформањои раќамї 
имконият фароњам овардааст, ки 
иттилооти тањрифшуда, ѓояњои иф­
ротї ва арзишњои бегона ба осонї 
ба шуури љомеа роњ ёбанд. Дар чу­
нин фазо, агар шањрвандон дорои 
худшиносии миллї ва тафаккури 
интиќодї набошанд, онњо ба осонї 
зери таъсири таблиѓоти беруна ќа­
рор мегиранд. 

Дар шароити ноустувории баъ­
зе минтаќањои љањон, ифротгароии 
идеологї ва мазњабї ба тањдиди љид­
дии амнияти миллї табдил ёфтааст. 
Таљрибаи солњои гузашта нишон ме­
дињад, ки гурўњњои ифротї бештар 
љавононеро њадаф ќарор медињанд, 
ки дорои њувияти заиф, ноустувории 
иљтимої ва эњсоси бегонагї нисбат 
ба љомеа мебошанд. Дар Паёми нав­
батии Пешвои миллат ба Маљлиси 
Олї (16.12.2025) таъкид шудааст, ки 
худшиносии миллї ва эњсоси масъу­
лият нисбат ба Ватан омили муњим­
ми муќовимат ба чунин тањдидњост. 
Љомеае, ки шањрвандони он худро 
ќисми људонопазири давлат эњсос 
мекунанд, камтар ба таъсири ѓояњои 
ифротї гирифтор мешавад.

Муњољирати мењнатї, ки барои 
Тољикистон падидаи иљтимоиву 
иќтисодї буда, аз як тараф, имко­
нияти бењтар кардани сатњи зинда­
гиро фароњам меорад, аз љониби 
дигар, дурї аз муњити фарњангии 
миллї метавонад боиси сустшавии 
робитањои њувиятї гардад. 

Яке аз мушкилоти љиддии љо­

меаи муосир таѓйироти босуръати 
арзишњост. Арзишњои суннатии 
љомеа, аз ќабили эњтиром ба ка­
лонсолон, масъулияти шањрван­
дї ва њамбастагии иљтимої зери 
таъсири фарњангњои бегона ќарор 
мегиранд. Барои Тољикистон, ки 
љомеаи он бар пояи арзишњои њам­
дигарфањмї ва њамбастагї ташак­
кул ёфтааст, аз даст рафтани ин 
арзишњо метавонад ба заифшавии 
пояњои иљтимої оварда расонад. 

Дар шароити муосир ватан­

дорї унсури муњимми амнияти 
миллї ба њисоб меравад. Давлате, 
ки шањрвандони он дорои њисси 
баланди ватандорї мебошанд, дар 
муќобили тањдидњои дохиливу хо­
риљї устувортар аст. 

Аз тањлилњо бармеояд, ки масъ­
алаи њисси ватандорї ва худшино­
сии миллї дар шароити кунунии 
љањонї барои Љумњурии Тољикис­
тон ањаммияти њаётан муњим до­
рад. Љањонишавї, љанги иттилоотї, 
ифротгароии идеологї, муњољират 
ва таѓйироти арзишї хатарњое ме­
бошанд, ки метавонанд ба њувияти 
миллї таъсири манфї расонанд.

Истамой МИРЗОЕВА, 
омўзгори забони хориљии

МТМУ №14-и шањри Гулистон

Дастури методии 
«Мир начинается с каж­
дого из нас: воспитание 
культуры мира» («Сулњ аз 
њар яки мо оѓоз мешавад: 
тарбияи фарњанги сулњ») 
ба табъ расид, ки муалли­
фи он Т. Холиќова мебо­
шад. 

Тањияи дастури маз­
кур бо ташаббуси байнал­
милалии Тољикистон дар самти 
тањкими сулњ иртиботманд мебо­
шад. Бо ташаббуси Президенти 
Љумњурии Тољикистон, Пешвои 
миллат муњтарам Эмомалї Рањ­
мон Маљмаи Умумии Созмони 
Милали Муттањид 25 июни соли 
2026 ќатъномаи «Дањсолаи бай­
налмилалї оид ба тањкими сулњ 
ба хотири наслњои оянда», солњои 
2027-2036-ро ќабул намуд. Ња­
дафњои дањсола тањкими сулњ, 
ташвиќи муколама, густариши 
њамкории байни наслњо ва њиф­
зи манфиатњои наслњои ояндаро 
фаро мегирад. 

Муаллиф кўшиш кардааст, ки 
мафњумњои сулњ, дўстї, мењру­
бонї, њамдигарфањмї, эњтиром, 
ризоият ва масъулияти шахсиро 
бо дарназардошти синну соли хо­
нандагон шарњ дињад. 

Дастур аз 11 сенарияи алоњи­
даи дарсњои тарбиявї барои хо­
нандагони синфњои 1-11 иборат 
аст. Мавзуъњо мутобиќ ба хусуси­
ятњои синнусолии хонандагон тар­
тиб дода шудаанд. 

Дарсњои тарбиявї дар бароба­

ри суњбату шарњи омўз­
гор, бозињои интерактивї, 
викторинањо, муаммоњо, 
машќњои эљодї, бањсу 
муњокима, тањлили вазъ­
иятњо, кор бо санадњои 
таърихї, мизи мудаввар 
ва лоињањои хурдро фаро 
гирифтаанд. 

Дар синфњои 1-4 та­
ваљљуњи асосї ба тарби­

яи ахлоќиву эњсосї – мењрубонї, 
дўстї, оила, эњтиром ва муњаббат 
ба Ватан равона шуда, дар син­
фњои 5-7 хонандагон тадриљан бо 
таърихи истиќлолу вањдати миллї 
ошно мегарданд. Барои синфњои 
8-11 бошад, истифодаи маводи 
таърихї, санадњо, санањо, мубоњи­
сањо ва масъалањои тањлилї пеш­
бинї шудааст. 

Дастури «Сулњ аз њар яки мо 
оѓоз мешавад: тарбияи фарњанги 
сулњ», пеш аз њама, барои роњба­
рони синфњо, омўзгорон ва дигар 
кормандони муассисањои тањси­
лоти умумї пешбинї гардида­
аст. Муаллиф таъкид мекунад, 
ки омўзгор метавонад вобаста ба 
сатњи омодагї, шавќу раѓбат ва 
хусусиятњои синфи худ мазмун, 
давомнокї, шакл ва усулњои бар­
гузории машѓулиятњоро таѓйир 
дињад. 

Ба ин маънї, китоби мазкур 
метавонад њамчун маводи ёрира­
сони методї љињати баргузории 
дарсњои тарбиявї ба омўзгорон 
хидмат намояд. 

«Омўзгор»

МАКТАБИ ОЛЇ ХУДШИНОСЇ

Таъмин бо китобҳои 
дарсӣ дар меҳвар

Дар асри XXI, ки бо суръати бесобиќаи љањонишавї, инќи-
лоби иттилоотї ва тањаввулоти шадиди геополитикї тавсиф 
меёбад, масъалаи њифз ва тањкими худшиносии миллї ба яке 
аз мушкилоти калидии давлатњои миллї табдил ёфтааст. 

Омили муҳимми амнияти кишвар

Дастури нав барои дарсњои тарбиявїДастури нав барои дарсњои тарбиявї

Дар шањри Душанбе «Стратегияи њифзи саломатии ањолии Љумњурии Тољикистон барои давраи то соли 2030» баррасї шуд.

ФАНЊОИ ДАЌИЌ
Илм бо кор судманд бувад,
Илми бекор пойбанд бувад.

Абдулмаљди Саної 

САЙЌАЛИ ЗЕЊН

ЊАЛЛИ МАСЪАЛАЊО ДОИР БА ОЛИМПИАДА
Машѓулияти бисту њафтум (синфњои 8-9) 

МАСЪАЛАҲОИ ШАВҚОВАРИ ФИЗИКӢМАСЪАЛАҲОИ ШАВҚОВАРИ ФИЗИКӢ

ИСБОТИ НОБАРОБАРИЊО
Масъалаи 124. Исбот кунед, ки барои дилхоњ 

ададњои њаќиќии а ва b нобаробарии зерин иљро ме­
шавад:

a4 + a2b2 + b4

3  > a
3b + ab3

2  .
Масъалаи 125. Нобаробарии х2 + у2 + z2 + > 14-ро 

исбот кунед, агар x + 2y + 3z > 14 бошад.
Масъалаи 126. Исбот кунед: 

1
n + 1

 + 1
n + 2

 + 1
n + 3

 + ... + 1
2n

 > 1
2

 , (n > 1).

Масъалаи 127. Нобаробариро исбот кунед: 

√6 + K + √6√6 +  + √12 + K + √12√12 +  + 

+ √20 + K + √20√20 +  < 12.
Масъалаи 128. Исбот кунед: cos2xsinx < 3√6

16  .
Масъалаи 129. Нобаробариро исбот намоед: 
a2 + b2 + 4 > ab + 2a + 2b
a2 + b2 + 1 > ab + a + b.

ЊАЛЛИ МАСЪАЛАЊО 
124. Исбот. Нобаробарии додашударо ба мах­

раљи умумї оварда, онро табдил медињем:
2a4 + 2a2b2 + 2b4 > 3a3b + 3ab3;
2a4 + 2a2b2 + 2b4 – 3a3b – 3ab3 > 0.
Тарафи чапи нобаробариро бо методи гурўњбан­

дї ба њамзарбњо људо мекунем:
(2a4 + 2a2b2 + 2b4 – 3a3b – 3ab3 > 0;  
(2a4 – 4a2b2 + 2b4) + (6a2b2 – 3a3b – 3ab3 > 0;
2((a2)2 – 2a2b2 + (b2)2) – 3ab (a2 – 2ab – b2) > 0;
2((a2 – b2)2 – 3ab (a – b)2 > 0;
2(a – b)2 (a + b)2 3ab (a – b)2 > 0;
(a – b)2(2(a + b)2 – 3ab) > 0;
(a – b)2(2a2 + ab + 2b2) > 0.
Азбаски |ab| < a2 + b2

2
 аст, он гоњ  2a2 + ab + 2b2 > 

0 мешавад.
Љавоб: Исбот шуд.

125. Исбот. Нобаробариро ба 14 зарб мекунем:
(x2 + y2 + z2) ∙ 14 > 142 ё ки 
(х2 + у2 + z2) ∙ (12 + 22 + 32) > 142;
(х2 + у2 + z2) ∙ (12 + 22 + 32) > (х + 2у + 3z)2 > 142.
Аз ин љо х2 + у2 + z2 > 142 мешавад.

Љавоб: Исбот шуд.
126. Њал. Маълум аст, ки 

1
n + 1 > 1

n + n = 1
2n ;

1
n + 1 > 1

n + n = 1
2n ;

1
n + 2 > 1

n + n = 1
2n ;

1
n + (n – 1) > 1

n + n = 1
2n ;

1
n + n = 1

2n мешавад.

Тарафњои чап ва рости ифодањои њосилшударо 
љамъ мекунем:

1
n + 1 + 1

n + 2 + K + 1
2n > 1

2n + 1
2n + K + 1

2n = 1
2n ∙ n = 1

2  
1

n + 1 + 1
n + 2 + K + 1

2n > 1
2n + 1

2n + K + 1
2n = 1

2n ∙ n = 1
2

n ҷамъшаванда

.

Љавоб: Исбот шуд.
127. Исбот. Тарафи чапи нобаробариро ба та­

риќи зерин табдил медињем:
√6 + K + √6√6 +  + √12 + K + √12√12 +  + 

+ √20 + K + √20√20 +  = √6 + K + √6 + 3√6 +  + 
+ √20 + K + √20√20 +  = √6 + K + √6 + 3√6 +  + 
+ √12 + K + √12 + 4√12 +  + 
+ √20 + K + √20 + 5√20 +  = 
= √6 + K + √9√6 +  + √12 + K + √16√12 +  +
+ √20 + K + √25√20 +  = √6 + K + 3√6 +  +
+ √12 + K + 4√12 +  + √20 + K + 5√20 +  = 
= 3 + 4 + 5 = 12.
Азбаски ба тарафи чапи нобаробарї, ададњои 3, 

4 ва 5-ро љамъ карда будем, бинобар ин, њама ваќт 
тарафи чапи нобаробарї аз 12 хурд мешавад. 

Љавоб: нобаробарї исбот гардид.
128. Исбот. Њар ду тарафи нобаробариро ба 

квадрат мебардорем:

cos6xsin2x < 3√6
16  .

Тарафи чапи нобаробариро ба намуди зерин на­
вишта, онро табдил медињем: 

cos6xsin2x = 27 ∙ cos2xsin x
3  ∙ cos2 x

3  ∙ cos2 x
3  ∙ (1 – cos2 x) < 

< 27 ∙

< 27 ∙

< 27 ∙

< 27 ∙ = 27 ∙ 27
.

 

Аз ин љо |cos2xsin x| < 3√6
16  шуда, cos2xsin x < 3√6

16    
мешавад. 

Љавоб: Исбот шуд.
129. Њал. Њар ду тарафи нобаробариро ба 2 зарб 

мекунем:
2а2 + 2b2 + 8 > 2ab + 4a + 4b.
2а2 + 2b2 + 2 > 2ab + 2a + 2b.
Нобаробариро табдил дода, ифодаи њосилшуда­

ро гурўњбандї карда, њосил мекунем:
2а2 + 2b2 + 2 – 2ab – 2a – 2b > 0;
(a2 – 4a + 4) + (а2 – 2ab2 + b2) + (b2 – 4b + 4) > 0;
а2 + 2a + 1 + a2 – 2ab2 + b2 + b2 – 2b + 1 > 0;
(a – 2)2 + (a – b)2 + (b – 2)2 > 0.
(a – 1)2 + (a – b)2 + (b – 1)2 > 0.
Суммаи се узви тарафи чапи нобаробарї њанго­

ми a ≠ 2 ва a = 1 b ≠ 2 a, b a ≠ 1 будан, аз сифр калон 
аст. Пас, нобаробарии матлуб дуруст аст.

Мамадљон МАЊКАМОВ, 
профессори кафедраи методикаи таълими

математикаи ДДОТ ба номи Садриддин Айнї 

Масъалаи 1. Дар дарѓоти неругоњи 
барќи обї њар сония 510 тонна об ба 
ќадри 10 м ба поён меафтад. Тавоноии 
барќи неругоњ 10 Мвт аст. ККФ (ко­
эффитсиенти кори фоиданок)-и оби 
ѓалтон чї ќадар аст?

Дода шудааст: 
m = 510 тонна = 510 ∙ 103кг 
h = 10 м 
N = 10 МВт = 10 ∙ 106 Вт ________________________
η = ?

Њалли масъала
Њалли масъала бо роњи якум. Барои 

њалли ин масъала аз формулаи зерин 
истифода бурда, формуларо табдил­
дињї мекунем:

η = 
N

1

N
2

 ∙ 100%    N = А
t

F = mq    A = F ∙ S

ϑ = S
t      S = ϑ ∙ t

N = А
t  = N = F ∙ S

t  = F ∙ ϑ ∙ t
t  =

= F ∙ ϑ     N = F ∙ ϑ     ϑ = √qR 
Ин формулањоро дар формулаи 

боло мегузорем:

η = 
N

1

N
2

 ∙ 100% = 
N

1

F ∙ ϑ ∙ 100% ∙ =

=
N

1

√qR
 ∙ 100% = 

N
1

mq√qR
 ∙ 100%

η = 
N

1

mq ∙ √qR
 ∙ 100%.

Акнун ќиматњои дар боло бударо 
дар ин формула гузошта, суди ККФ-и 
оби ѓалтонро меёбем.

η = 
N

1

mq ∙ √qR
 ∙ 100% = 

= 
10 ∙ 106 Вт

510 ∙ 103 кг ∙ 10м/с2√10м/с2 ∙ 10 м
 ∙ 100% = 

= 
10 ∙ 106

51 ∙ 105 √100
 ∙ 100% =

= 10 ∙ 106

51 ∙ 105 ∙ 10
 ∙ 100% =

= 10 ∙ 106

51 ∙ 105 ∙ 10
 ∙ 100% =

= 10 ∙ 106

51 ∙ 106
 ∙ 100% = 10

51
 ∙ 100% =

= 0.2∙100% = 20 % 
Љавоб : 20 % 

Яъне, ККФ-и оби ѓалтон ба 20% 
баробар будааст.

Роњи дуюми њал. Ин масъаларо бо 
роњи осонтар њал карда, ин форму­
лањоро дар он мегузорем.

η = 
N

1

N
2

 ∙ 100%    N = Аt     F = mq   ϑ = St    S = h

N = Аt  = F ∙ S
t  = mqh

t      ϑ = St      

t = Sϑ  = 
S

1

√qR
 = 10 м

√10 ∙ 10
 =

= 10 м
√100

 = 10 м
√10 м/с

 = 1 с.

N = Аt  = F ∙ S
t  = 

mqh
t  =

= 5.1 ∙ 105 ∙ 10 ∙ 10 м
1 с  = 5.1 ∙ 105 ∙ 100

1 с  = 

= 5.1 ∙ 105 ∙ 102

1 с  = 5.1 ∙ 107

1 с  = 

= 5.1 ∙ 107 ВТ
1 с

 

η = 
N

1

N
2

 ∙ 100% = 1 ∙ 107

5.1 ∙ 107  ∙100% = 

= 1
5  ∙ 100% = 0.2 ∙ 100% = 20 %

Љавоб: 20%

Яъне, љавоби ин масъала бо роњи 
дуюм њам 20% њосил шуд.

Масъалаи 2. Тавоноии фоиданоки 
насос 10 кВт аст. Њамин гуна насос 
дар чуќурии 18 м дар 1 соат чї ќадар 
об мебарорад?

Дода шудааст:
N = 10 кВт = 10∙103 Вт
h = 18 м
t = 1 соат = 60 даќиќа = 60 ∙ 60 c = 3600 c ________________________
V = ?

Њалли масъала
Дар њалли ин масъала формулањои 

зеринро истифода мебарем: 

N = Аt     F = mq    A = F ∙ S    ϑ = St
Ин формулањоро дар формулаи та­

воної мегузорем:

N = Аt  = F ∙ S
t  = mqh

t     ρ = mV   
m = ρ ∙ V
N = Аt  = F ∙ S

t  = 
mqh

t  = 
ρVqh

t    N = ρVqh
t  

N = A/t = (F∙S)/t = mqh/t = ρVqh/t N 
= ρVqh/t 

Акнун аз формулаи њосилшуда 
њаљми оби насосро меёбем, ки он чї 
ќадар обро кашида  баровардааст:

N = ρVqh
t     tN = ρVqh    V = 

Nt
ρqh  

V = 
Nt

ρqh  = 10 ∙ 103 Вт ∙ 3600 с
1000 кг/м3 ∙ 10 м/с2 ∙ 18м = 

= 104 ∙ 36 ∙ 102

18 ∙ 104  = 36 ∙ 106 ∙ 10–4

18 ∙ 104  = 

= 36 ∙ 106 ∙ 10–4

18  = 36 ∙ 102

18  = 
3600

18  = 200 м3. 

Љавоб: 200 м3
Яъне, насос дар як соат ба миќдори 

200 м3 об кашидааст.

Раљабалї САФАРОВ,
 омўзгори физикаи МТМУ №24-и

ноњияи Фирдавсї 

Зиёда аз 40 њазор љавони Тољикистон дар муассисањои тањсилоти олии ќариб 50 кишвари љањон илму дониш ва касбњои муосир меомўзанд.

ХЕШТАНШИНОСЇАз илм мурод љуз амал нест.
Камоли Хуљандї

Тањия ва нашри китобњои дарсии насли нав дар заминаи 
муносибати босалоњият яке аз њадафњои Стратегияи миллии 
рушди маорифи Љумњурии Тољикистон барои давраи то соли 
2030 мебошад. Ин њадаф зарурати бознигарии муњтавои таъ­
лим, сохтори китобњо, шакли пешнињоди мавод, низоми су­
поришњо ва роњњои арзёбии донишро ба миён мегузорад.

Китоби дарсие, ки дар асоси муносибати босалоњият тањия 
мешавад, бояд хонандаро водор кунад, ки пас аз иљрои машќ 
далел биёрад, њангоми омўзиши мавзуъ робитаи онро бо ња­
ёти воќеї пайдо кунад. Дар чунин китоб љойи супоришњои 
тањлилї, масъалањои амалї, корњои љустуљўї, мушоњида, 
муќоиса ва хулосабарорї бештар мешавад. 

Тањияи китоби дарсї раванди мураккаб ва бисёрзинагист. 
Пеш аз он ки китоб ба дасти хонанда расад, муњтавои он бояд 
аз чанд марњалаи муњимми тањия, баррасї, ташхис, тањрир ва 
омодасозии нашрї гузарад. Дар ин раванд мутобиќати ки­
тоб ба стандартњои таълимї, барномањои фаннї, талаботи 
синнусолї, сатњи омодагии хонанда ва хусусиятњои муњити 
таълимї ањаммияти њалкунанда дорад.

Ба гуфтаи Њусайн Мањмудзода, сармутахассиси Маркази 
тањия, нашр ва муомилоти китобњои дарсї, илмию методї, 
соли љорї 51 номгўйи китоби дарсї ва стандарту барномањои 
таълимї бо теъдоди њудудан 3 миллион нусха зина ба зина ба 
нашр расидаанд. 

Таљдиди китобњои дарсї дар Тољикистон дар доираи њам­
корињои байналмилалї низ идома дорад. Имсол дар асоси 
Созишномаи байнињукуматї миёни Љумњурии Тољикистон 
ва Федератсияи Россия аз љониби нашриёти «Просвеще­
ние»-и Россия китоби дарсии насли нав аз фанни забони русї 
барои хонандагони синфњои 5-6-уми муассисањои тањсилоти 
умумии таълимашон бо забони тољикї дар ду ќисм ба теъдо­
ди умумии 842 њазору 400 нусха нашр гардид. 

Њамчунин, дар доираи марњалаи дуюми Лоињаи муштара­
ки «Дастгирии амалишавии Стратегияи миллии рушди мао­
рифи Љумњурии Тољикистон» бастањои адабиёти таълимию 
методї аз фанњои математика ва забони тољикї барои синфи 
6-ум пурра тањия шуда, ба нашр пешнињод гардиданд.

Дар њамкорї бо Лоињаи ЮНЕСКО – «Тањкими муносиба­
ти босалоњият ва технологияњои иттилоотию коммуникатси­
онї дар раванди таълими фанњои даќиќ ва риёзї ва тањсилоти 
касбию техникї дар Љумњурии Тољикистон» низ тањияи китоб­
њои дарсии насли нав ва тавсияњои методї барои омўзгорон 
аз фанњои физика барои синфњои 7-11, химия барои синфњои 
8-11 ва биология барои синфњои 7-11 ба анљом расидааст.

Аз оѓози соли љорї то имрўз ба раёсат ва шуъбањои мао­
рифи шањру ноњияњои љумњурї ва муассисањои дигари таъ­
лимї, аз љумла, мактабњои президентї, гимназияњо, литсей­
њо барои хонандагони болаёќат, мактаб-интернатњо барои 
кўдакони ятим ва муассисањои тањсилоти ибтидої ва миёнаи 
касбї беш аз 5,5 миллион нусха китоби дарсї ва маводи таъ­
лимї дастрас карда шудааст. 

Зимни суханронии худ Пешвои миллат ба муносибати 
Рўзи дониш ва Дарси сулњ таъкид намуданд, акнун зарур аст, 
ки мо бештар ба сифати китобњои дарсї ва мутобиќ намуда­
ни он ба стандартњои љањонї таваљљуњ намоем. Вобаста ба 
ин, Сарвари давлат супориш доданд, то Вазорати маориф 
ва илм вазифадор карда мешавад, ки љињати боз њам такмил 
додани сифат ва муњтавои китобњои насли нав пайваста чо­
раљўйї намояд.

Мактаби муосир бояд хонандаеро омода кунад, ки дар 
муњити зудтаѓйирёбандаи илм, технология ва муносибатњои 
иљтимої зиндагї ва фаъолият кунад. Бинобар ин, китоби 
дарсї низ бояд ба чунин воќеият љавобгў бошад. Дар он до­
ниш бояд бо малака, назария бо амал, матни чопї бо имко­
ноти раќамї ва омўзиши фаннї бо ташаккули тафаккур пай­
ванд дошта бошад.

Дар Тољикистон раванди навсозии муњтавои таълим ва 
гузариш ба муносибати босалоњият дар таълим идома дорад, 
масъалаи китоби дарсї низ ба марњалаи нави худ ворид шу­
дааст. Маќсад фароњам овардани чунин муњити таълимї аст, 
ки китоб дар он ба воситаи рушди дониш, тафаккур, малака 
ва маънавиёти хонанда табдил ёбад. 

Шодї РАЉАБЗОД,
«Омўзгор»

МУНОСИБАТИ БОСАЛОЊИЯТ

Такмили сифати 
китобњои дарсї

Китоби дарсї тарзи андеша ва тафаккури хонандаро шакл 
медињад. Аз ин љост, ки дар шароити муосир масъалаи тањия ва 
нашри китобњои дарсии ба талаботи замон мувофиќ ањаммияти 
махсус касб мекунад. Агар муњтавои китоб аз воќеияти зиндагии 
хонанда дур бошад, супоришњо танњо ба азёдкунї такя кунанд ва 
дониш дар он њамчун маљмуаи маълумоти људогона пешнињод шавад, 
имкони ташаккули малакањои зарурии асри нав мањдуд мегардад. 
Китоби дарсии муосир бояд хонандаро ба љустуљў, тањлил, бањс, 
њалли масъала ва истифодаи дониш дар њолатњои воќеї рањнамун 
созад.

Аз бомдоди таърих миллати 
тољик дорои мактаби хоси комил
њуќуќ ва тамомиёри худсозиву шах-
сиятсозї будааст. Ин мактаби дар 
чанд сатњ амал намуда, њадафи 
нињоии он тарбияи инсони ормонї ва 
муќовим буда, аз муњити хонаводагї 
оѓоз мегардидааст. Шароити сахти 
кўњистон ва њолатњои буњронї, ки 
тољикњо дар тўли таърих бо ин муш-
килот дасту панља нарм мекарданд, 
таќозо менамуд, ки рушди шахси-
ятњои баробарвазн ва њамсон ба ин 
тањдидњо обутоб ёбанд. Тарбияи 
инсони боиродаву ќавї аз рукнњои ав-
валини ин мактаби худсозї будааст. 
Мактаби худсозии миллї бар пояи маърифати 
анъанавї ва тамаддуни ќадимї устувор мебо-
шад. 

Мактаби худсозї ва эътибори худсолориро 
метавон ба чанд марњала таќсим кард. Таъки­
дамон дар ин маќола ба 35 соли Истиќлоли 
давлатї њамчун намунаи боризи худсозї ва 
намоди шахсиятсозї мебошад. 

Њамин аст, ки матни суханронии Пешвои 
миллатро ба ифтихори 35-умин солгарди Ис­
тиќлоли давлатї коршиносони вафодори сох­
ти дунявї нишонаи эњёи рисолати тамаддунї 
дар пањнои Ориёнои таърихї унвон карданд. 
Маќому мартабаи Президенти Тољикистон­
ро дар миёни форсизабонони љањон, ки аз 150 
млн бештаранд, ба сифати шахсият ва Рањбари 
фавќулода хирадманд бо доштани фарњанги 
мудирияти воло бањогузорї намуд. Ба аќидаи 
коршиносон, бо дарназардошти буњрони фа­
рогири кишварњои форсизабон, Рањбари дав­
лати тољикон ташаббусро рўйи даст гирифта, 
амалан ягона муњофизи хотираи таърихї ва 
арзишњои илман асосноки ориёї мебошад. Ба 
шарофати Пешвои миллат, имрўз шањри Ду­
шанбе наќшеро ифо намуда истодааст, ки дар 
гузашта марказњои тамаддунии тољикон дар 
Хуросон ва Мовароуннањр иљро мекарданд. 

Аксари олимони соњаи сиёсатшиносї муъ­
таќиданд, ки тасмимњои Пешвои миллат 
муњтарам Эмомалї Рањмон дар арсаи дип­
ломатияи фарњангї, ки онро коршиносон 
комёбии «неруи нарм»-и сиёсати хориљии 
Тољикистон медонанд, таљлили бозёфти ёд­
горињои таърихї, љашни шањрњои ќадимї ва 
шахсиятњои шинохтаи илму адаби тољик-форс 
ва дигар расму оинњои миллї, аз љумла, Нав­
рўз, Мењргон, Тиргон ва Сада шуњрати љањонї 
касб карда, заминаи омўзиш ва муаррифии ин 
рўйдодњои таърихї гардад. Њамин бардошти 
мусбати Президенти Тољикистон сабаб шуда­
аст, ки тарафдорони ин мактаби илмї дар хо­
риљи кишвар маркази тољикшиносиро таъсис 
дода, дар бораи таърих, забон, адабиёт, дав­
латдории тољикон ва маќоми онњо дар мин­
таќа асарњои илмї ба забонњои хориљї нашр 
менамоянд. 

Тољикони бурунмарзї боварманд њастанд, 
ки суханронии Президенти Тољикистон муњта­
рам Эмомалї Рањмон дар љашни Истиќлоли 
давлатї стратегияи мукаммал ва нуктаи такя­
гоњии масъалањои таърихї ва таърихнигории 
муосири тољик аст, зеро дар он дар бораи эњё 
кардани тамаддуни ориёї таъкид гардидааст, 
ки масъулияти на танњо шањрвандони Тољики­
стон, балки кулли форсизабонони дунё мебо­
шад. Аз суханронии Пешвои миллат бармеояд, 
ки Тољикистон ягона кишвари форсизабони 
дорои сохтори дунявї дар љањон аст. 

Бо илњом аз суханронии Пешвои муаззами 
миллат корбарони шабакањои иљтимої ёдовар 
мешаванд, ки љавњари аслии мавзуи суханњои 
Президенти Тољикистон на тањдиду хатарњои 
рўзафзуне, ки тољикон дар тўли зиёда аз 35 сол 
бо онњо дасту панља нарм мекунанд, мебошад, 
балки дарки иќтидори худї ва такя ба неруи 
дохилї ёфтани роњњали масъалањои калон­
миќёси минтаќавї мебошад. Ин неруи худї 
иборат аст аз хислати волои роњбарии Пре­
зидент ва Њукумати кишвар, равшанфикрони 

пешоњанг ва љавонон, дар маљмуъ, халќи ша­
рифи Тољикистон. Аз ин нуќтаи назар Тољи­
кистон сипари боэътимоди минтаќа ва љањон 
мањсуб мешавад, зеро сарњади давлатии Тољи­
кистон – марзи тамаддунї ва њомиву муњофи­
зи арзишњои дунявимадори кишварњои љањон 
ва тамаддуни тољикон аст. 

Љумњурии Тољикистон бо сарварии оќи­
лонаи Пешвои миллат давраи эњёи рушду та­
раќќиро гузаронида истодааст. Тољикистон 
дар муќоиса бо дигар кишварњои дуру наздик 
њамчун намунаи ибрат баромад карда, дар та­
моми соњањои пешбурди иќтисоди миллї ва 
тамаддуни тољикї пешоњанг аст. 

Сулњљўї ва љонибдорї аз њамзистии осо­
ишта, ки дар мењвари суханронии Љаноби Олї 
ќарор дошт, обрўю эътибори Тољикистонро 
дар арсаи байналмилалї боз њам таќвият бах­
шидааст. 

Маънавиёти миллати тољик аз ањди ќадим 
њамвора аз инъикосу пиёдасозии арзишњои 
дунёмадорї, шахсиятсозї, давлатмењварї, 
њунарварзї, андешамандї, инсонпарварї, 
њаётдўстї, шањрнишинї, арљгузорї ба кору 
пайкор, авлавияти илму пажуњиш, руњияи 
солим ва иродаи ќавии шикастнопазир дар 
муќобили мушкилоти рўзгор саршор будааст. 

Сайри такомули инсонсозї ба як мактаби 
комилњуќуќ ва тамомайёр ниёз дорад: макта­
би дорои омўзгори њаќиќї – таљриба. Инсон­
ро баъзе пажуњишгарон «мављуди ношинохта» 
унвон кардаанд, вале агар њакимона ва бо усу­
ли фалсафї ба умќи масъала зењн монем ва ба 
ин масъала одилона бархўрд кунем, ба шинох­
ти инсон ба осонї ва суњулат метавон дарёфт, 
агар ў рисолатасос, њадафмадор ва серталош 
бошад. Дар ин љо масъалаи «инсони ормонї» 
рў мезанад, ки дар тасвири симои инсони зањ­
маткаш ва бовиќор инъикос ёфтааст. 

Ба гуфти нависандаи тољик Мирзо Шукур­
зода, инсони солор, љавонмард ва таъбири ди­
гаре аз ин вожа, айёр дорои се сифати аслист:

1. Сахо, яъне, саховат дар андешаи љавон­
мардон ба ин маънист, ки инсон аз молу мано­
ли рўзгор он чї ба даст оварад, бояд дар роњи 
осоиши халќ сарф кунад. 

2. Сафо: ин сулук љавонмардро водор ба 
покизагии ботин менамояд: яъне, инсони во­
растаро зарур аст, ќалби хешро аз њирс ва кина 
тоза ва тамиз нигоњ дорад ва дар ин љода, баз­
лу бахшоиш низ сафои ботин мањсуб мешавад.

3. Ва нињоят, вафо: тибќи ин оин љавон­
мард бояд барои дўсти њаќиќї ва маљозї, 
њатто љонфидо бошад, аз худ бигзарад ва дар 
масири дўстї аз марг наяндешад, ба фармуди 
орифе тољикигўй:

Дар дўстї мулоњизаи маргу зист нест,
Душман бењ аз касе, ки намирад барои дўст. 
Тољикон њамчун миллати куњанбунёд ва 

тамаддунофар, ба ќавли Њофизи бузург, чун 
«булбул ба шохи сарв ба гулбонги пањлавї, ме­
хонд дўш дарси маќомоти маънавї» рисолати 
инсонсозї, равшанфикрї ва талќини љавњари 
биниши илмандўзиро ба дигарон манзур ме­
доштанд, то ки љањли мураккаби афкорї ва та­
ассуби камёфти рафторї дар љомеа бар аќлњо 
мусаллат нагардад. 

Умед НАЗАРОВ, 
номзади илмњои таърих

ИДЕОЛОГИЯ

Мактаби худсозї ва 
љавњари огоњии миллї

350 нафар донишљўи тољик дар Љумњурии Корея тањсил менамоянд.

ПЕШРАФТ
Илм чандон, ки бештар хонї,
Чун амал дар ту нест, нодонї!

Саъдии Шерозї 

Тибќи иттилои муовини директо­
ри муассиса оид ба таълим Муњайё 
Тоњирї, дар оѓози фаъолият теъдоди 
умумии хонандагон 60 нафарро таш­
кил мекард, ки инњо хонандагони аз 
синфи 1 то 4 буданд. Бо дарназардош­
ти шумораи ањолї сол ба сол шумораи 
хонандагони муассиса бештар мегар­
дад. Соли љорї ин шумора ба 220 на­
фар расида, хонандагон дар синфњои 
аз 1 то 8 тањсил доранд. 

Субњи хонандагон дар «Фурўѓи 
илм» соати 7:30 аз љамъомади па­
гоњирўзї оѓоз гардида, давоми рўз 
њафт соат дарс мехонанд ва пас аз он 
то соати 15:20 ба такмили дониш дар 
мањфилњои фаннї ва тайёр кардани 
вазифаи хонагї машѓул мешаванд. 
Тўли ин муддат ду маротиба ѓизо низ 
тановул мекунанд. 

Таълим дар муассиса бо забони 
русї сурат гирифта, њамчунин, аз 
синфи ду оѓоз намуда, ба хонандагон 
њафтае ду маротиба забони чинию ан­
глисї мувофиќи барнома ва синну сол 
омўзонида мешавад. 

– Забономўзї, пеш аз њама, барои 
дуруст хондан, навиштан, баён кар­
дани фикр ва дар оянда мутахассиси 
хубу њамќадами замон шудан ањамми­
яти калон дорад. Тавассути дарсњои 
забономўзї захираи луѓавии хонанда 
зиёд шуда, малакаи муошират ва ќо­
билияти мустаќилона фикр кардани 
ў инкишоф меёбад. Ин донишњо дар 
њаёт ва фаъолияти минбаъда, касбу 
кор низ муњимманд,-иброз медорад 
муаллима Мањина Ёѓибекова. 

Ќайд кардан ба маврид аст, ки му­
аллима Мањина Ёѓибекова хатмкардаи 
факултаи забонњои Донишгоњи давла­
тии Бохтар ба номи Носири Хусрав 
буда, айни замон дар муассисаи таъ­
лимии ѓайридавлатии тањсилоти уму­
мии «Фурўѓи илм» ба њайси омўзгори 
забони англисї ба хонандагон таълим 
медињад. Дар дарси ў, ки дар синфи 
2«б» баргузор гардид, иштирок кар­
дем. Синфхона тозаву озода, бо тахтаи 
электронї, телевизор ва мизу курсињои 
ба синну соли хонандагон мувофиќ 
љињозонида шудааст. Дар дарс 20 на­

фар њузур доштанд. Муаллима дарсро 
аз ањволпурсї бо хонандагон оѓоз на­
муд. Сипас аз онњо мавзуи гузашта   – 
«Оилаи ман» («My family»)-ро пурсон 
шуд. Хонандагон даст бардошта, дар 
бораи оилаи худ маълумот доданд. 
Мањина Ёѓибекова бо истифода аз усу­
ли суолу љавоб ва шарњ мавзуи гуза­
штаро мустањкам намуд. Ў дар тахтаи 
синф ададњои гуногунрангро бо тарти­
би аз 1 то 10 насб ва ба шумурдан оѓоз 
намуд: one, two, three, four, five,... ња­
мин тариќ, якчанд бор њамроњи кўда­
кон ин амалашро такрор кард. Ранги 
њарфњоро низ якљоя номбар карданд: 
сурх (red), кабуд (blue), сабз (green), 
зард (yellow), бунафш (purple)... 

Муаллима дар љараёни дарс кў­
шиш мекард, ки њама хонандагон 
фаъол бошанд. Ў онњоро бо нидоњои 
«Офарин!» («well done»!), «Духтари 
хуб!» («good girl!») ва «Бачаи хуб!» 
(«good boy!») руњбаланд менамуд.

Дар баробари забонњои хориљї, 
дар «Фурўѓи илм» ба омўзиши забони 
тољикї њамчун воситаи муњимми њиф­
зи њувият ва фарњанги миллї ањамми­
яти беш дода мешавад. Муаллимаи 
љавону умедбахш Љамила Њакимова 
дар ин љода пайваста зањмат мекашад. 
Муаллима њамроњи хонандагон дар­
си гузаштаро, ки «Амалњои хубу бад» 
буд, такрор намуда, ба фањмонида­
ни мавзуи нав – «Садонокњои забони 
тољикї» пардохт. Дар аввал муаллима 
бо саволњои гуногун, аз ќабили «Њарф 
чист?», «Овоз чист?», «Овоз ва њарф 
аз њамдигар чї фарќият доранд?» ба 
шогирдон мурољиат намуда, аз онњо 
посух гирифт. Сипас зикр намуд, ки 
овозњо ба ду гурўњ: садонок ва њам­
садо људо мешаванд ва махсусиятњои 
онњоро шарњ дод. Муаллима бо исти­
фода аз аёният, вараќањои супоришї, 
тахтаи синф, расмњо, коѓазу ќаламњои 
ранга ва бозии шавќовар дарсро љо­
либ баргузор намуд. Дар охир фаъо­
лияти хонандагонро ба назар гириф­

та, ба онњо бањо гузошт ва супориш 
дод, то дар хона садонокњоро аз ёд ва 
ба њар кадоме як калима навишта, дар 
зери он хат кашанд. 

Дар рушду пешрафти хонандагон 
сањми омўзгорон зиёд аст. Омўзгор 
аст, ки чароѓи илму донишро дар зењ­
ни хонанда меафрўзад, мењри ўро ба 
омўзиш меафзояд ва ин нуктаро ба 
назар гирифта, роњбарияти муассиса 
бештар ба кор мутахассисони лаёќат­
мандро љалб месозанд.

– Њамасола омўзгорони љавони 
фаъол хатмкардагони Донишгоњи дав­
латии омўзгории Тољикистон ба номи 
Садриддин Айнї ва Донишгоњи бай­
налмилалии забонњои хориљии Тољи­
кистон ба номи Сотим Улуѓзода ба 
кор љалб мегарданд. Бо онњо корбарї 
мекунем, тарзи дарсдињиро мефањмо­
нем. Тавре ки мегўянд, нињол дар як 
љой месабзад. Омўзгоре, ки аллакай 
таљрибаи корї дораду раванди таъли­
му тарбия ва кор дар муассисаро хуб 
медонад, бо онњо кор кардан хуб аст. 
Кўшиш мекунем, тибќи низомномаи 
муассиса ва Ќонуни Љумњурии Тољи­
кистон «Дар бораи маќоми омўзгор» 
талаботи омўзгорро ба эътибор ги­
рифта, ќонеъ созем. Дар баробари ин, 
мо шароит фароњам овардаем, то як­
нафарї фарзанди њар корманд ин љо бе 
супоридани њаќќи моњона, яъне, рой­
гон таълим гиранд,-мегўяд М. Тоњирї. 

Ќабули хонандагон ба муассиса 
вобаста ба синну сол тариќи суњбат ва 
озмун сурат мегирад. Сатњи дониши 
хонандагон аз љониби мутахассисон 
давра ба давра санљида ва бо нафаро­
не, ки нишондињандаи паст доранд, 
дарсњои иловагї гузаронида мешавад. 

– Беш аз панљ сол аст, ки дар муасси­
са бо санљиши сифати тањсилот машѓу­
лам. Санљиш, асосан, тариќи корњои 
хаттї ва тестї гузаронида мешавад. Бо 
сабабњои гуногун гоњњо хонанда бар­
номаи таълимиро аз худ карда наме­
тавонад. Њар чоряк мо хонандагонро 

месанљем. Аз синфњои болої дањ ва по­
ёнї аз шаш фан мониторинг мегузаро­
нем. Натиљаи сифати тањсилот, тибќи 
нишондињандаи мониторинг, сол аз 
сол баланд шуда истодааст. Арзёбии 
мо дар соли хониши гузашта 88 дарсад 
аст. Як сол пеш 76 дарсад буд,-иброз 
намуд роњбари шуъбаи санљиши сифа­
ти тањсилот Шањноза Абдуллоева. 

«МЕЊРОНА»
Кўдакистони «Мењрона» дар назди 

Муассисаи таълимии ѓайридавлатии 
тањсилоти умумии «Фурўѓи илм» таъ­
сис ёфта, барои омодасозии кўдакон 
ба зинаи минбаъдаи тањсил наќши 
муњим дорад. Кўдакистон фаъолияти 
худро соли 2019 бо ќабули 29 кўдак 
оѓоз кард. Дар солњои минбаъда шу­
мораи тарбиятгирандагон тадриљан 
афзоиш ёфта, гурўњњо вобаста ба син­
ну соли кўдакон ташкил гардиданд. 
Имрўз кўдакистон дорои чор гурўњи 
синнусолї буда, тарбиятгирандагон 
аз чорсолагї ба муассиса ќабул кар­
да мешаванд. Таваљљуњи инфиродї 
ба њар кўдак яке аз самтњои муњимми 
фаъолияти муассиса мањсуб мешавад 
ва бо њамин маќсад дар њар гурўњ шу­
мораи кўдакон то 25 нафарро ташкил 
медињад. Кўдакистон иќтидори фа­
рогирии 100 нафарро дорост. Айни 
замон дар он таќрибан 70 кўдак ба 
таълиму тарбия фаро гирифта шуда, 
ќабули кўдакон идома дорад.

Тавре ки М. Тоњирї зикр намуд, 
яке аз хусусиятњои асосии фаъолия­
ти муассиса дар он аст, ки ќисми зи­
ёди хонандагони синфњои ибтидоии 
«Фурўѓи илм» мањз тарбиятгиранда­
гони њамин кўдакистон мебошанд. 
Дар кўдакистон мутахассисони соњиб­
таљриба фаъолият мекунанд. Онњо 
њамасола кўдаконро ба мактаб омода 
намуда, барои рушди ќобилиятњои 
зењнию забонии онњо заминаи мусоид 
фароњам меоранд. 

Самти асосии фаъолияти «Мењро­
на» омўзиши забонњои хориљї мебо­
шад. Забони асосии таълим русї буда, 
барои рушди малакањои кўдакон њаф­
тае ду маротиба дарсњои забонњои ан­
глисї ва чинї низ баргузор мешаванд. 
Чунин муносибат ба кўдакон имкон ме­
дињад, ки аз хурдсолї бо забонњои гуно­
гун шинос шуда, захираи луѓавии худро 
тадриљан ѓанї намоянд.

Шањноза БОБОМУРОДОВА,
«Омўзгор»

Оила ва мактаб ду рукни асосии тар-
бияи кўдак ба њисоб рафта, амалу раф-
тори минбаъдаи кўдак аз он вобастагї 
дорад. Мањз дар муњити оила ва мактаб 
шахсияти кўдак ташаккул ёфта, ахлоќ, 
љањонбинї ва рафтори ў шакл мегирад. 

Агар дар оила муњити солим, мењру 
муњаббат ва њамдигарфањмї њукмфар­
мо бошад, кўдак хушахлоќ, боодоб ва 
масъулиятшинос ба воя мерасад. 

Абуалї ибни Сино мефармояд: 
«Тарбияи дурусти фарзанд аз муњи­

ти солими оила сар мешавад». Аз ин 
бармеояд, ки ноустувории оила ба 
фарзанд таъсири манфї мерасонад. 
Муњаббат ва дастгирии оила барои 
рушди руњию љисмонии кўдак муњим 
аст. 

Мактаб на танњо макони гириф­
тани дониш, балки омили ташаккули 
ахлоќ, одоб ва шахсияти кўдак дар љо­
меа мебошад. Пеш аз он ки кўдак дар 
муассиса дониш омўзад, нахуст ўро 
тартибу интизом, ба монанди дуруст 
нишастан, муносибат бо омўзгорон ва 
њамсолони худро омўзонида, сипас ба 
навиштану хондан водор менамоянд. 

Педагоги машњури чех Ян Амос 

Коменский ќайд кардааст: «Мактаб 
коргоњи инсонсозист». 

Оила сарчашмаи тарбияи кўдак 
мебошад, дар ин муњит кўдак одоб, 
эњтиром, муњаббат ва муносибатњои 
дурустро меомўзад. Мактаб љойи омў­
зиш ва рушди маънавї аст. Дар мактаб 
кўдак дониш, тарзи муносибат бо љо­
меа ва малакањои иљтимоиро меомў­
зад. Њамкории оила ва мактаб имко­
ният фароњам меорад, ки кўдак дониш, 
малакаву мањорат ва ахлоќи хуб гирад 
ва ба шахсияти комил табдил ёбад. 

Муминамоњ БОЙМУРОДОВА, 
омўзгори синфњои ибтидоии
МТМУ №36-и ноњияи Айнї

ДАСТОВАРД

МАСЪУЛИЯТ

Маориф њамчун заминаи асосии 
рушди давлат ва љомеа њамеша дар 
мењвари сиёсати иљтимої ќарор до-
рад. Аз ин рў, дар баробари муасси-
сањои тањсилоти давлатї, ташаккул 
ва рушди муассисањои таълимии 
ѓайридавлатї метавонад ба гуно-
гунрангии имконоти таълимї, љорї 
намудани усулњои нав ва такмили 
муњити омўзиш мусоидат намояд. 
Ин аст, ки сол то сол дар кишвар 
дар баробари муассисањои давлатї 
шумораи кўдакистону мактабњои 
хусусї афзуда истодааст. Муассисаи 
таълимии ѓайридавлатии тањсилоти 
умумии «Фурўѓи илм» низ мањз бо 
њамин маќсад соли 2019 дар ноњияи 
Рўдакї дари худро барои хонандагон 
боз намуд. 

ФАЪОЛИЯТИ САМАРАБАХШИ 
«ФУРЎЃИ ИЛМ»

 Омўзгори забони англисии муас-
сисаи таълимии ѓайридавлатии 

тањсилоти умумии «Фурўѓи илм» Мањина 
Ёѓибекова, ки дар дарси ў иштирок наму-
дем, ѓолиби љойи якуми озмуни љумњурия-
вии «Рушди маориф дар замони Истиќло-
ли давлатї» мебошад. Озмуни мазкур бо 
ташаббуси њафтаномаи «Омўзгор» дар 
њамкорї бо Вазорати маориф ва илми 
Љумњурии Тољикистон бахшида ба 35-со-
лагии Истиќлоли давлатї баргузор шуд. 
Ба даст овардани љойи якум дар чунин оз-
мун худ далели сатњи баланди касбият ва 
донишу мањорати эљодист.

P.S.

Њамбастагї дар тарбия 

Ёддошти тафоњум байни Вазорати маориф ва илми Љумњурии Тољикистон ва Вазорати маорифи Љумњурии Корея ба имзо расид.

ЉАШНВОРА
Олимеро, ки гуфт бошаду бас,
Њар чи гўяд, нагирад андар кас.

Саъдии Шерозї 

22 СЕНТЯБР – РЎЗИ РЎДАКЇ

ОЛИМОНИ МО

Устод Рўдакї ба унвони поягузори 
адабиёти классикии тољику форс на 
танњо дар шаклгирию ривољи шеъри 
форсии тољикї, балки дар густариши 
њикмату фалсафаи ориёї, тањкими ар-
зишњои гузаштаи аљдодї ва тањаввули 
андешаи миллї дар давра ва шароити 
хоси таърихї сањми асосї гузошта-
аст. Аз ин љост, ки бо гирифтани исми 
устод Рўдакї мо на танњо шеъру ада-
биёту забон, балки кулли фарњанги 
замонро дар назар мегирем ва дар ои-
наи шеъру андешаву афкори ў, ки дар 
мероси андакмондааш мањфузанд, худ 
ва миллияти худро, ќабл аз њама, ме-
бинему мешиносем. Бинобар ин, устод 
Рўдакї симои миллии мост ва шеъри 
ў оинаест, ки миллиятро бо тамомии 
чењраву ќадду басту андомаш барои мо 
менамоёнад ва мешиносонад.

Бо таваљљуњ ба мазмуну муњтавои 
ин масъала чанд нуктаро ташрењ бах­
шидан мехоњам.

Якум. Устод Рўдакї аз тариќи 
шеър ба мо шодзистиро, ки арзиши 
олии инсонї дар фарњанги бостонии 
миллї талаќќї шудааст, аз тариќи 
шеъри асили миллї бозгардонд. Ба 
байти машњури устод таваљљуњ меку­
нем:

Шод зї бо сиёњчашмон шод, 
К-ин љањон нест љуз фасонаву бод.
З-омада шодмон бибояд буд
В-аз гузашта накард бояд ёд.
Аз ин љост, ки зиндагипарастию 

шодзистї паёми асосии устод Рўда­
кист, ки ба наслњои пешину пасин во­
гузоштааст. 

Дуюм. Хирадмандї ва фарзона­
гї њидояти дигари устод барои мо ва 
ояндагони мост. Ба ин маънї:

Ин љањонро нигар ба чашми хирад,
Не бад-он чашм, к-андар ў нигарї.
Сеюм. Андўхтани таљрибаи рўзгор 

паём ва панди дигари устод Рўдакист. 
Ба ин мазмун мегўяд:

Бирав, зи таљрибаи рўзгор бањра 
бигир,

Ки бањри дафъи њаводис туро ба 
кор ояд.

Чањорум. Мардию солорї ба унво­
ни аслњои ахлоќї ва њувиятї шинох­
та шудаанд. Ба назари устод, дар њо­
латњои сахти зиндагї ва балою хатару 
тањдидњо фазлу мардонагї ва соло­
рию доної падид меоянд ва мушкило­
ту уќдањои мављударо рафъ месозанд. 
Ба ин маъно мегўяд: 

Андар балои сахт падид оянд,
Фазлу бузургмардию солорї.
Панљум. Ба назари устод Рўдакї, 

озодагї сифати бузурги инсонист ва 
њар озодае, ки чањор чиз – тандурус­
тї, некхўйї, накуномї ва хирдамандї 
дошта бошад, шодзистию беѓамї ка­
фолати зиндагиаш аст. Ба ин маъно 
мегўяд:

Чањор чиз мар озодаро зи ѓам 
бихарад,

Тани дурусту хўйи неку номи неку 
хирад.

Њар он кї эзадаш ин чањор рўзї кард,
Сазад, ки шод зияд шодмону ѓам 

нахўрад.
Шашум. Њикмату фалсафа љавњари 

бинишу љањоншиносї ва шеъру анде­
шаи устод Рўдакиро ташкил медињад. 
Ин аст, ки масъалањои фалсафию њик­
мат дар шеъри устод Рўдакї дар авла­
вияти њунарї ва њирфаї ќарор гириф­
таанд. Дигар ин ки талќини фалсафаю 
њикмати њаракату сайру гашт ва рушду 
инкишоф, ки дар истилоњи диалектика 
матрањ мегардад, аз љумлаи мушахха­
соти шеъру андешаи устод Рўдакист. 
Ба назари донишмандон, устод Рўдакї 
асрњо пеш аз Његел ба љавњари диалек­
тика (Dialectic) пай бурда, дар заминаи 
назариёти тањаввулу татаввур таѓйир 
пазируфтани олами њастиро дар ќо­
либи манзум ба риштаи тасвир барка­
шида, даъво пеш меоварад, ки њељ чиз 
собиту сокин нест: куњан нав мешавад 
ва нав куњан мегардад, дармон дард 
мешавад ва дард дармон ва ин њамон 
љавњари асли диалектикї аст, ки тибќи 
он њастињо пайваста дар сайру њара­
катанд ва њар чиз (тезис – барнињод) 
ба сўйи зиди худ (антитезис – бара­
барнињод) меравад ва ба он омехта, 
аз омезиши ин ду чизи тозае (синтез – 
боњамнињод) падид меояд. 

Устод Рўдакї дар баробари тавон­
мандињои адабию эљодї марде анде­
шаманд ва файласуфмашраб низ буда, 
аз макотиби фалсафии юнонї огањї 
доштааст. 

Њафтум. Озодандешї мењвари ан­
деша ва кору пайкори фикрию мада­

нии устод Рўдакї тўли умр будааст. Аз 
ин гузашта, устод Рўдакї бо хурофоту 
таассуби замона низ сари созиш накар­
да, муддаиёни мутаассиби замонро, ки 
бар асари сиёсати фарњангпарваронаю 
инсондўстонаю миллии Сомониён 
њанўз иќтидору зарфияти чашмрасе 
надоштанд, интиќод мекард ва афко­
ри пўсидаи онњоро мазаммат менамуд. 
Дар баробари афкори муѓризонаи ху­
рофотї устод Рўдакї аз мењру отифату 
ишќу алоќаи инсонї сухан ба миён ме­
оварад ва љомеаро ба ишќу ошиќї ва 
муњаббату самимияти инсонї даъват 
менамояд. Ба ин маъност, ки мегўяд:

Рўй ба мењроб нињодан чї суд?
Дил ба Бухорову бутони Тироз.
Эзади мо васвасаи ошиќї
Аз ту пазирад, напазирад намоз.
Њаштум. Устод Рўдакї шеърро бо 

мусиќї, ки љавњари тарбиятии мо бу­
дааст, пайванд медињад. Муњимтар аз 
ин, устод Рўдакї, чунон ки сарчаш­
мањо мегўянд, дар ибтидо навозандае 
мумтоз будааст ва сози барбатро хеле 
хуб менавохтааст. Пасон ба дарбор 
љалб мешавад ва аз љумлаи пардар­
солорони шеъри форсии тољикї па­
зируфта мешавад. Яъне, мусиќї дар 
фарњанги мо бо шеър омезиш ёфтааст 
ва њар нафари шоир, пеш аз њама, дар 
мусиќї моњир буда, созеро менавох­
таву суруд мехондаааст. Чунон ки аз 
устод медонем:

Рўдакї чанг бигрифту навохт,
Бода андоз, к-ў суруд андохт!
Нуњум. Омўзишу тањќиќу тадрису 

муаррифию таблиѓу ташвиќи мероси 
устод Рўдакї дар шароити феълї ва 
замони соњибистиќлолї ба мо чї ме­
дињад? Дарвоќеъ, шеър, панд, андарз, 
мавќеъгирї ва андешаи устод њанўз 
њам дархуранд ва ба дарди фикрию 
маънавии мо, ки андак нестанду рўз 
ба рўз амиќтар мешаванд, даво ме­
бахшанд: давои мењрварзї, фарзона­
гї, дўстдорї, солорї, фазилатмандї, 
худогоњї, худшиносї, њувиятмадорї, 
хирадгаройї, донишдўстї, бања­
мойї ва инсонсозї. Аз сўйи дигар, 
дар њоле ки мушкилоту муаммоњою 

уќдањои зиёде, чун аз асли худ дур­
шавї; бењадафї; тасаллути бењувия­
тию беарзишї; ташаннуљи таассубу 
хурофоти мазњабї, решадоршавии 
хушкандешї дар њаёти иљтимоию ма­
данї; дар ойинаи фарњанги бегона 
љустани њайсияту шарофати худї; бе­
бандубории њувиятию ахлоќї; шиддат 
гирифтани сиёсати бархурдњои тамад­
дунї; тасоњуби мероси арзишманди 
миллї бар асари бетафовутию сањлан­
гории ќишрњои марбутаи ватанї; фаъ­
олшавии баъзе доирањои манфиатхоњи 
хориљї барои ба њувияти бегона майл 
додани насли наврасу љавони ватанї; 
пойин шудани масуният-иммуните­
ти фикрию њувиятї; роњандозии бо­
зињои нави геополитикї аз љониби 
баъзе ќудратњои минтаќавию љањонї; 
пањни эпидемияи хурофазадагї ми­
ёни наслњои наврасу љавони љомеаи 
тољикї ва афзоиши чолишу тањдидњои 
имрўзї дунболагири мардуманд, шеъ­
ри Рўдакї моро ба њам мехонад, ба 
хирадмандию донишмадорї даъват 
мекунад, шодзистиро тараннум мена­
мояд, ба сўйи худогоњию худшиносї 
талќин мекунад, иттињоду њамбастаги­
ро ташвиќ месозад, љуръату љасорат­
ро меситояд, ба хотири инсоният ва 
рифоњи одамї њаракат карданро аслу 
меъёри зиндагї мешумарад. Ин аст, ки 
ба шеъри устод Рўдакї ва паёмњои ў 
боз садсолањо ниёз хоњем дошт, чунки 
шеъри ў, андешаи ў, панди ў, мавќеи­
яти ў, талќиноти ў њамагї созандаву 
омўзанда буда, ба мо дар роњи бозсо­
зии њайсияти миллї, тањкими шарофа­
ти мардумї, тавсеаи ѓуруру ифтихори 
ватанї ва авлавият бахшидани фарзо­
нагию хирадмандї садсолањои дигар 
кумак хоњанд кард. 

Нозим НУРЗОДА,
муњаќќиќ

Паёми устод Рўдакї

Мавсуф фаъолияти худро 
њамчун омўзгор оѓоз ва солњои 
зиёд дар муассисањои тањсило­
ти умумї кор кард. Баъдан фаъ­
олияти худро дар муассисањои 
тањсилоти олї идома дода, дар 
Донишгоњи давлатии омўзгории 
Тољикистон ба номи С. Айнї ва 
Донишгоњи славянии Тољикисто­
ну Россия дар вазифањои гуногун 
фаъолият намуд. Дар фаъолия­
ти роњбарии муаллима таљрибаи 
омўзгорї бо дониши илмї ва 
ќобилияти ташкилию идоракунї 
пайваст гардидааст. 

Ирина Каримова доктори 
илмњои педагогї, профессор ме­
бошад. Рисолаи доктории он кас 
ба масъалањои назарияи гумани­
тарикунонии тањсилоти хонан­
дагони мактаби тољик бахшида 
шудааст. Гуманитарикунонии 
тањсилот танњо мафњуми илмї 
нест, он, пеш аз њама, муносиба­
ти инсон ба инсон аст. Тањсилот 
ваќте инсонпарвар мешавад, ки 
дар маркази он шахсияти хонан­
да ќарор гирад. 

Фаъолияти илмии Ирина Ка­
римова бо тањияи масъалањои 
муњимми педагогика, таълифи 
асарњои илмї, роњнамоии муњаќ­
ќиќони љавон ва иштироки фаъ­
ол дар рушди соњаи маориф ња­
моњанг шудааст. Зери роњбарии 
муаллима муњаќќиќони зиёде ба 
роњи илм ворид гардида, рисо­
лањои илмии худро њимоя наму­
даанд. Моњи ноябри соли 2008 
Ирина Каримова ба вазифаи 
президенти Академияи тањсилоти 
Тољикистон таъйин гардида, дар 
рушди фаъолияти ин муассисаи 
илмї-педагогї сањм гузошт. Роњ­
барии як муассисаи илмї кори 
осон нест. Дар чунин муассиса 
одамони соњањои гуногун кор 
мекунанд: академикњо, доктор­
њо, профессорњо, ходимони илмї, 
кормандони маъмурї ва тех­
никї. Њар яке љањонбинї, вазифа, 
таљриба ва маќоми худро дорад.

Ирина Каримова бо њама му­
осибати яксон дошт. Дар зимн, бо 
корманди одї бо эњтиром муно­
сибат мекард, ба суханони онњо 

гўш медод, агар имкон 
бошад, кумак мекард. 
Барои ман ин рафтор 
дарси бузурги ахлоќї 
буд, зеро вазифа инсон­
ро бузург намекунад, 
балки инсон вазифаро 
бузург менамояд. 

Соли 2014, ваќте ки 
ба Академияи тањсило­
ти Тољикистон ба кор 
омадам, фаъолияти 
худро аз вазифаи коргузор оѓоз 
кардам. Дар муњити академия бо 
олимони маъруф, докторону про­
фессорон ва шахсиятњои соњиб­
таљриба рў ба рў мешудам. Дар 
чунин вазъ баъзан як сухани нек 
метавонад ба инсон неру дињад. 
Яке аз сифатњои барљастаи Ири­
на Каримова, ки махсус, мехоњам 
таъкид намоям, хоксории ўст. 
Хоксорї барои олими њаќиќї ни­
шонаи бузургї мебошад. Шахсе, 
ки воќеан, донишманд аст, барои 
исботи бузургии худ ба дигарон 
эњтиёљ надорад.

Муаллима бо дониш, таљриба, 
мењнат ва натиљањои фаъолияти 
худ шинохта шудааст. Марњалаи 
фаъолияти Ирина Каримова ба 
њайси муовини вазири маорифи 

Љумњурии Тољикистон 
низ солњои 2005-2006 
дар њаёти ў љойгоњи 
махсус дорад. Ин вази­
фа масъулияти бузург 
дошт. Дар чунин сатњ 
ќабули ќарорњо ба фаъ­
олияти муассисањои 
таълимї, омўзгорон, 
хонандагон ва рушди 
низоми маориф таъсир 
мерасонад. Таљрибаи 

мактабдорї, фаъолияти дониш­
гоњї, корњои илмї ва таљрибаи 
роњбарї ба ў имкон доданд, ки 
дар ин самт сањми босазо гузорад. 
Имрўз ў њамчун доктори илмњои 
педагогї, профессор, академики 
Академияи тањсилоти Тољикис­
тон ва ноиби президенти Ака­
демияи тањсилоти Тољикистон 
фаъолияти худро идома медињад. 
Мавсуф аз соли 2012 узви Акаде­
мияи тањсилоти Россия мебошад. 
Ин эътироф нишон медињад, ки 
фаъолияти илмии ў на танњо 
барои рушди маорифи Тољики­
стон, балки дар фазои илмии 
кишварњои дигар низ ањаммият 
дорад. Барои хидматњои шоис­
тааш дар рушди илму маориф ва 
фарњанг бо медали «Пушкин» ва 

ордени «Дўстї» ба хотири хид­
матњои арзанда дар рушди љомеа 
ва тањкими муносибатњои дўс­
тона сарфароз гардидааст. Соли 
2025 дар Академияи миллии илм­
њои Тољикистон мањфили илмии 
«Хирад» ба фаъолияти илмї-пе­
дагогии Ирина Каримова бахши­
да шуда буд. Дар он сањми ў дар 
рушди педагогикаи миллї, тар­
бияи шогирдон ва тањкими низо­
ми маорифи кишвар таъкид гар­
дид. Ин гуна ќадршиносї нишон 
медињад, ки фаъолияти муаллима 
барои њамкасбон ва муњаќќиќони 
соња арзиши баланд дорад. Яке аз 
хидматњои муњимтарини олими 
њаќиќї тарбияи шогирдон мебо­
шад. Зери роњбарии И. Каримова 
беш аз 20 нафар рисолањои ном­
задии худро њимоя намудаанд. 
Дарвоќеъ, фаъолияти академики 
Академияи тањсилоти Тољикис­
тон Ирина Каримова ибратбахш 
буда, дар рушди илму маорифи 
кишвар сањми босазо гузоштааст.

Рухсора ОКИМШОЕВА, 
номзади илмњои педагогї, 

котиби илмии Институти 
омўзиши масъалањои давлатњои 

Осиё ва Аврупо

Донишманд ва мактабшинос
Роњи зиндагї ва фаъолияти касбии Каримова Ирина Хо-

ловна намунаи равшани он аст, ки мењнат, дониш, масъ
улият ва муњаббат ба касб инсонро ба ќуллањои баланди 
касбї мерасонанд.

Ёдгорињои таърихию фарњангии Тољикистон ба рўйхати муќаддамотии ЮНЕСКО ворид гардиданд.

     ЧАШМАНДОЗЧЕЊРАИ МОНДАГОР

РАВЗАНА Якеро гуфтанд: «Олими беамал ба чї мо-
над?» Гуфт: «Ба занбўри беасал».

Саъдии Шерозї 

МАОРИФИ ҶАҲОН
БРИТАНИЯИ КАБИР

Дар Британияи Кабир 
донишгоњњо бинобар якбо­
ра коњиш ёфтани шумораи 
донишљўёни хориљї ва љорї 
шудани андоз аз маблаѓи 
тањсил ба буњрони моли­
явї гирифтор шудаанд. 
Дар ин бора рўзномаи The 
Guardian хабар дод.

Тибќи маълумоти Ва­
зорати корњои дохилии кишвар, 
то охири моњи июл шумораи 
дархостњо барои гирифтани ра­
водиди донишљўї нисбат ба соли 
2025 ба андозаи 11 дарсад коњиш 
ёфтааст. Азбаски дархостњои ра­
водид пеш аз оѓози соли тањсил 
дар фасли тирамоњ пешнињод ме­
шаванд, ин «нишондињандањои 
нигаронкунанда» маънои онро 
доранд, ки агар чунин тамоюл 
идома ёбад, бисёре аз дониш­
гоњњои Британияи Кабир зарари 
љиддии молиявї хоњанд дид.

Њамзамон, бархе аз коршино­
сон аз он нигаронанд, ки шумо­
раи донишљўёни хориљї метаво­
над то 30 дарсад коњиш ёбад. 

ФЕДЕРАТСИЯИ РОССИЯ
Аз 1 сентябри соли 2026 муас­

сисањои тањсилоти олии касбии 
Федератсияи Россия татбиќи 
низоми нави тањсилотро идома 
медињанд. Низоми мазкур њам­
чун љойгузини низоми Болонї 
пешнињод шуда, даст кашидан аз 
сохтори дузинагии «бакалаври­
ат – магистратура»-ро пешбинї 
мекунад. Тибќи низоми нав, тањ­
силоти касбї аз се зина иборат 
хоњад буд: тањсилоти олии ба­
завї, тањсилоти олии тахассусї, 
аз љумла, магистратура, ордина­
тура ва ассистентура-коромўзї, 
инчунин, аспирантура.

Ислоњоти мазкур аз соли 2023 
дар доираи лоињаи озмоишї та­
тбиќ мешавад. Дар марњалаи ав­
вал шаш донишгоњ ба ин лоиња 
шомил гардида буд. Дар солњои 
тањсили 2026/2027–2029/2030 боз 
11 муассисаи олии таълимї, аз 
љумла, Донишгоњи федералии 
Шарќи Дур, Донишгоњи шањрии 
омўзгории Москва ва Донишгоњи 
наќлиёти Россия ба он њамроњ ме­
шаванд.

Гуфта мешавад, ки гузариш 
ба низоми нав марњала ба марња­
ла амалї гардида, ба донишгоњњо 
имкон медињад, ки барномањои 
таълимии худро бидуни ворид 
кардани таѓйироти ногањонї ба­
рои донишљўёни феълї мутобиќ 
созанд.

Натиљањои нињоии ислоњоти 
низоми тањсилоти олии касбии 
Россия то соли 2030 идома меё­
бад.

ИМА
Тибќи маълумоти Озмоиш­

гоњи иќтисоди раќамии Дониш­
гоњи Стэнфорд (Stanford Digital 
Economy Lab), норасоии шуѓл дар 
байни љавонони аз 22 то 25-солаи 
амрикої, ки дар касбњои бештар 
тањти таъсири зењни сунъї ќарор 
доранд, дар давоми як сол афзо­
иш ёфтааст. Ин нишондињанда 
аз 15 дарсад дар моњи июли соли 
2025 то 19 дарсад дар моњи июни 
соли 2026 расидааст.

Тањлилњо нишон медињанд, 
ки зењни сунъї, пеш аз њама, ва­
зифањои сода, такроршаванда ва 
сатњи ибтидоиро автоматї иљро 
мекунад. Одатан мањз иљрои чу­
нин вазифањо ба љавонон имкон 
медод, ки фаъолияти касбии ху­
дро оѓоз намуда, таљрибаи за­

рурї ба даст оранд. Аз ин рў, 
густариши технологияњои зењни 
сунъї метавонад имконоти шуѓ­
ли мутахассисони љавонро дар 
баъзе соњањо мањдуд созад.

Маълумоти Озмоишгоњи 
иќтисоди раќамии Донишгоњи 
Стэнфорд зарурати бознигарии 
барномањои омодагии касбиро 
дар мактабњо ва муассисањои 
тањсилоти олии ИМА таќвият ме­
дињад. 

ОЛМОН
Тибќи арзёбии Пажуњишгоњи 

иќтисоди Олмон, гурўњи до­
нишљўёни хориљии соли 2023, ки 
таќрибан 82 њазор нафарро таш­
кил дода, ба муассисањои тањси­
лоти олии касбии Олмон дохил 
шудаанд, дар тўли фаъолияти 
мењнатии худ ба буљети давлатї 
23,1 миллиард евро фоида мео­
ранд. Сањми умумии онњо дар ар­
зиши иловашудаи кишвар таќри­
бан 127 миллиард евроро ташкил 
хоњад дод. Андозњо ва пардохтњои 
ин донишљўён ба фондњои иљти­
мої харољоти давлатро барои 
тањсили онњо, аз љумла, таълими 
ќариб ройгон дар донишгоњњо 
њамагї пас аз ду соли хатми тањ­
сил љуброн мекунанд. Натиљањои 
тањќиќот мавќеи Хадамоти мубо­
дилаи академии Олмон (DAAD)-
ро дар мавриди зарурати афзои­
ши ќабули донишљўёни хориљї 
таќвият медињанд. Ин масъала, 
махсусан, дар шароите муњим аст, 
ки Британияи Кабир, Канада ва 
Австралия мањдудиятњоро барои 
ќабули донишљўёни хориљї беш­
тар мекунанд.

ВЕТНАМ
Зењни сунъї ба барномаи таъ­

лимии мактабњои Ветнам љорї 
карда шуд, ки хонандагон дар 
њаљми 12 соати дарсї дар як сол 
меомўзанд. Барномаи дахлдор 
аз љониби Вазорати маориф ва 
омодасозии кадрњои Ветнам ќа­
бул шудааст. Барномаи омўзиши 
зењни сунъї аз муњтавои асосї ва 
васеъ иборат хоњад буд. Ќисми 
асосии он барои њамаи хонанда­
гон пешбинї шуда, дар доираи 
машѓулиятњои мавзуї таълим 
дода мешавад. Барои њар як синф 
дар давоми соли тањсил 12 соати 
дарсї људо мегардад.

Муњтавои васеи барнома 
вобаста ба талаботу ќобилия­
ти хонандагон ва имкониятњои 
муассисањои таълимї ба таври 
иловагї пешнињод мешавад. Хо­
нандагон метавонанд донишњои 
худро тавассути машѓулиятњои 
амалии беруназсинфї такмил 
бахшанд.

Маводи таълимї ба ду зина 
таќсим мешавад: тањсилоти асосї 
ва тањсилоти умумї.

Њадафи барнома рушди са­
лоњиятњои хонандагон дар соњаи 
зењни сунъї ва омодасозии тад­
риљї мебошад, ки метавонанд ба 
равандњои тањаввулоти раќамии 
љомеа мутобиќ шаванд.

Тањияи 
Н. ОХУНЗОДА,

«Омўзгор»

Воќеан њам, Сотим Улуѓ­
зода нависандаи миллї мебо­
шад. Бесабаб нест, ки асарњои 
нависандаро дар илми адаби­
ётшиносии муосир «њамосаи 
миллии тољикї» номидаанд. 
Ва миллияти осори нависанда 
на дар забону интихоби мав­
зуъ ва ќањрамонњои асарњо, 
балки дар андешаву ѓояи мил­
лї, услубу шеваи воќеъбинона 
ва самимонаи тасвир, тањќиќу 
баррасии илмї ва бунёдии мав­
зуи интихобшуда, завќу дарёф­
ти арзишу суннатњои миллї ва 
ѓайраву ѓайрањо таљассум ёф­
тааст. Дар ин росто, њаќ ба љо­
ниби адабиётшиноси маъруф, 
устоди зиндаёд Худої Шариф 
аст, ки фармудаанд: «Сотим 
Улуѓзода адиб ва нависандаи 
бузурги тољик ва Тољикистон 
дар марњалаи худогоњии мил­
лї ва ташаккули давлатдорї 
дар Тољикистон аст. Дигар њар 
чи ки дар бораи ин шахсияти 
эљодкор мегўем, бархурд ба њу­
нар ва фаъолияти адабии ў бар 
мабнои њамин нисбати милли­
ят ва мансубияти ватании ў до­
рад.»

Сотим Улуѓзода аз шо­
гирдони содиќ ва муваффаќи 
мактаби эљодии устод С. Айнї 
мебошад, ки на танњо анъана 
ва суннатњои њунарии устоди 
хешро таќвияту густариш бах­
шидааст, балки дар муњиту за­
мони дигар худ низ соњибмак­
табу адиби тавоно гардидааст. 
Драмаву киносенарияњо дар 
бораи Рўдакиву Ибни Сино, 
Темурмалику Ањмади Дониш, 
повесту романњои таърихии 
нависанда аз бедориву хештан­
шиносї, ќањрамониву ватанпа­
растї, озодиву истиќлол, марзу 
буми фарњангу забон, љуѓро­
фиёи таърихии миллї, шукўњу 
љалоли давлатдории миллї 
ба хонандаи хеш дарс мегўяд. 
Асарњои мондагори Сотим 
Улуѓзода «Восеъ», «Ривояти 
суѓдї», «Достонњои Шоњно­
ма»-ву романи «Фирдавсї» њар 
яке њамосаи миллист. 

Бо вуљуди хидматњои шоис­
таву арзанда дар љомеа ва мавќе­
ву манзалати воло дар адабиёт, 
Сотим Улуѓзода дар замони худ 
њамеша зери фишор ва мањру­
мияту мањдудиятњо буд. Чунин 
берањмиву беадолатињои замон 
нисбат ба нависандаи бузург ва 
худогоњ чанд омил дошт: авва­
лан, мавќеи мафкуравї ва ѓоя­
вии Сотим Улуѓзода ба сиёсат 
ва идеологияи замони Шуравї 
носозгор буд, зеро аѓлаби осо­
ри нависанда, чунон ки таъкид 
доштем, бар мабнои миллият 
ва мансубияти ватании ў тавъам 
мебошад. 

Сониян, тарки кишвари 
Шуравї намудани писари на­

висанда Азиз Улуѓзода, сеюм, 
фавти њамсари нависанда низ 
ба вазъи руњии эшон бетаъсир 
намондааст. Ва ахиран, вазъи 
сиёсиву нооромињои ибтидои 
солњои навадуми ќарни XX. 
Муњаќќиќи осору рўзгори Со­
тим Улуѓзода профессор С. 
Эмомалї навиштааст, ки бино­
бар вазъи саломатии нависанда 
тамоми ташвишњои рўзгор бар 
души њамсарашон Любов Ан­
дреевна афтода буд. Рўзе баъди 
бозгашт аз бозор дар роњи хона 
як гурўњ авбошон ба тањќиру 
тањдиди њамсари нависанда да­
рафтодаанд ва ин воќеа сабаби 
ба шањри Москва кўч бастани 
оилаи Сотим Улуѓзода гардид. 

Ба бахти мардуми кишвар 
фарзанди баруманди тољик 
муњтарам Эмомалї Рањмон 
Сарвари давлат интихоб гар­
диданд. Вазъи сиёсии мамлакат 
рў ба эътидол овард, рукнњои 
давлатдорї барќарор ва усту­
вор гардиданд. Дар натиљаи 
музокирот бошад, сулњи де­
ринтизор низ ба мардум нерую 
умеди бештар бахшид. 

Истиќлоли давлатии Љум­
њурии Тољикистон дар шинохт 
ва љойгузинии маќоми Сотим 
Улуѓзода марњалаи наве гар­
дид. Дар љомеаи илмї омўзишу 
тањќиќи осору рўзгори Сотим 
Улуѓзода густариш ёфт. Нигоњу 
муњаббати мардум ба нави­
сандаи дўстдоштаи хеш афзун 
гардид, вале муњимтар аз њам, 
истиќбол аз ќадру манзалат ва 
хизматњои нависанда аз љони­
би Сарвари давлат муњтарам 
Эмомалї Рањмон сурат гириф­
тааст. Моњи майи соли 1995 
бахшида ба 50-солагии ѓалаба 
дар ЉБВ дар шањри Москва 
вохўрии сарони давлатњои аъ­
зои ИДМ баргузор гардид. 
Дар љараёни сафар Президен­
ти мамлакат ба зиёрати Сотим 
Улуѓзода ба хонаашон дар 
шањри Москва мераванд. Ин 
ташриф аз ду љињат арзишманд 
мебошад: аввалан, одамият, 
мењру муњаббат, эњтирому арљ­
гузорї ба нависандаи бузурги 
миллат, сониян, мавќеъ ва му­
носибати Давлату Њукумати 

кишвар ба нависанда. Воќеан 
њам, мулоќоту дидорбинии 
Президенти мамлакат бо Сотим 
Улуѓзода хотирмону таърихї 
мебошад. Ду нафар рў ба рўи 
њам истодаанд; яке нависандаи 
бузурги замон, ки хидматњои 
шоиставу мондагорро дар ада­
биёту фарњанг худшиносиву ху­
догоњии миллї анљом додааст. 
Ва нафари дуввум, ки ба тозагї 
Президенти мамлакат интихоб 
шудаасту барои сулњу вањдат, 
тањкими истиќлолу пояњои дав­
лати миллї талошњо дорад. Аз 
чашми яке ашк мерезад, дар ёди 
Ватан, манзилу дидори њамва­
танон, сухан гуфтан мехоњад, 
сухани шукрона аз дидору 
муњаббати Пешвои миллат, аз 
орзуву армонњои хеш, вале та­
вони сухан надорад. Аз љониби 
дигар садои мењру муњаббат, 
эњтирому самимияти Сарвари 
давлат ба гўш мерасад: «Мо 
бо Шумо зинда њастем», «До­
мулло ба Ватан бармегардед», 
«Ман омадаам, ки Шуморо 
барам». Вале вазъи саломатии 
устод Сотим Улуѓзода имкон 
надод, ки ўро ба Тољикистон 
бозпас биёранд.

27 июни соли 1997 дар шањ­
ри Москва Созишномаи уму­
мии истиќрори сулњ ва ризои­
яти миллї ба имзо расид, вале 
ду рўз пеш аз ин, 25 июн ќалби 
нависандаи мањбуби мо Сотим 
Улуѓзода аз тапидан монд. Иб­
тикори навбатии Њукумат ин 
буд, ки бо супориши Роњбари 
олии кишвар љасади нависан­
даи зиндаёдро ба Тољикистон 
оварда, дар оромгоњи Лучоб ба 
хок супориданд. 

Аз баракати истиќлол 
љашнњои 100, 110 ва 115-сола­
гии Сотим Улуѓзода бо амри 
Президенти кишвар дар саро­
сари мамлакат бо баргузории 
чорабинињои илмиву фарњангї 
таљлил гардиданд. Иќдоми ди­
гаре ба арљгузории хидматњои 
Сотим Улуѓзода бо ќарори Њу­
кумати Љумњурии Тољикистон 
аз 29 апрели соли 2009 Дониш­
гоњи байналмилалии забонњои 
хориљии Тољикистон бо номи 
Сотим Улуѓзода гузошта шуд.

Омўзишу тањќиќ ва ши­
нохти чењраи њунарии Сотим 
Улуѓзода минбаъд њам идома 
меёбад. Умед аст, ки интишо­
ри комили осори устод солњои 
наздик анљом мепазирад, хид­
матњои арзанда ва номи неки 
Сотим Улуѓзода дар хоти­
раи таърихии миллату давлат 
абадї боќї хоњад монд.

М. ИМОМЗОДА, 
профессори кафедраи назария 

ва адабиёти навини форсии 
тољикии факултети 

филологияи Донишгоњи 
миллии Тољикистон

Адиби соњибмактабу 
тавоно

Сотим Улуѓзода ва Истиќлоли давлатии Љумњурии Тољикистон ном ва мафњумњои бо њам 
тавъаманд.Чунки корномаи эљодии Сотим Улуѓзода ва шахсияти эљодии эшон бо арзишњои ис-
тиќлол созгору пайванд аст. Ёдрас кардани суханони Президенти мањбуби кишвар муњтарам 
Эмомалї Рањмон хеле бомаврид мебошад: « ... шахсиятњои тавонои адабї дар њар давру замон 
бо камоли масъулият дар асарњояшон дарду армон, орзуњои ширин, ишќу њиссиёти пурнаљобат, 
талошу љоннисорињои фарзандони муборизро барои њифзи Ватан, шарафу номус ва расму тао-
мул, марзу бум зебою мондагар офарида, ба ин васила дар ќалби мардум ифтихори ватандорї ва 
њифзи бењтарин арзишњои миллиро љо кардаанд. Нависандаи халќии Тољикистон, барандаи Љоизаи 
давлатии ба номи Абуабдуллоњи Рудакї, узви вобастаи Академияи илмњои Тољикистон, Арбоби 
шоистаи њунари Тољикистон Сотим Улуѓзода дар радифи фарзандони бузурги суханвори миллати 
тољик љою маќоми хосса дорад». 

Китоб манбаи асосии дониш ва 
омили муњимми ташаккули тафак­
кури инсон ба њисоб меравад. Њар 
гоњ китоби наве ба нашр мерасад, 
падидаи тоза мањсуб ёфта, барои 
шинохти амиќтари масъалањои му­
шаххас мусоидат менамояд. Агар 
чунин китоб дорои мазмуну муњта­
вои фарогир бошад, хушњолии ањли 
мутолиа боз њам бештар мегардад. 
Китоби нави рўзноманигори варзи­
да Набизода Саида Фазл бо номи «Мењри сухан (андеша, тањлил, му­
боњиса)» (Душанбе: «Адиб», 2026. – 416 сањ.) ба нашр расид, ки туњфаи 
хубе барои ањли ќалам ва устодону омўзгорон мањсуб меёбад.

Муаллиф дар китоб фикру мулоњизањои худро дар бораи забон, 
маќоми он дар рушди љомеа, масъалањои имло, мушкилоти китобњои 
дарсї ва дигар мавзуъњои марбут ба онњо дар шакли маќола, гузо­
риш, суњбат ва мулоњизаронї гирдоварї намудааст. Ин навиштањо 
солњои гуногун дар матбуоти даврї ба табъ расидаанд. Муаллиф 
тавассути ин навиштањо мавќеи худро дар масъалаи њифзи забони 
модарї ва асолати он равшан баён карда, хонандаро ба андеша ва 
љустуљўи роњњои њалли мушкилоти мављуда водор менамояд.

Навиштањои китоб дар се ќисм – «Рў ба забон», «Рў ба китоб» 
ва «Дар суњбати соњибзабонон» пешнињод шудаанд. Ин ќисматњо аз 
љињати мазмуну муњтаво якдигарро такмил дода, масъалањои муњим­
ми забон, муњтавои китобњои дарсї, таълиму тарбия аз дидгоњи рўз­
номанигорї ва мактабшиносї мавриди тањлилу баррасї ќарор ги­
рифтаанд.

Набизода Саида Фазл барои љомеаи журналистї ва шањрвандо­
ни кишвар чењраи ошност. Солњост, ки навиштањои ў дар матбуоти 
даврї ва шабакањои иљтимої ба нашр расида, аз љониби хонанда­
гон хуш пазируфта мешаванд. Таваљљуњ ба масъалањои забон, имло, 
муњтавои китобњои дарсї, инчунин, муаррифию тавзењи китобњо аз 
мавзуъњои мењварии навиштањояш мањсуб меёбанд.

Омўзиш ва мутолиаи китоби «Мењри сухан» барои муњаќќиќон, 
омўзгорон, рўзноманигорон, донишљўён ва доираи васеи хонанда­
гон муфид хоњад буд. 

Н. ОХУНЗОДА,
«Омўзгор»

Бо ибтикори Вазорати маориф ва илми Љумњурии Тољи-
кистон ва Академияи тањсилоти Тољикистон њафтаи 
гузашта дар шањри Душанбе конференсияи байналмилалии 
илмию амалї дар мавзуи «Стратегияи муосири соњаи ма-
ориф дар шароити раќамикунонї, тањсилоти фарогир ва 
муколамаи тамаддунњо» баргузор гашт, ки дар он гурўњи 
калони олимону устодон аз муассисањои таълимии дохили 
кишвар ва аз љумњурињои Ўзбекистону Ќазоќистон ишти-
рок доштанд.

Дар оѓози конференсия президенти Академияи тањсило­
ти Тољикистон Шодї Сафаров суханронї карда, аз љумла, 
иброз дошт, ки Истиќлоли давлатї дар Ватани мањбуби мо 
марњалаи тозаеро ифтитоњ бахшида, ба рушди бесобиќаи та­
моми соњањои њаёти мамлакат мусоидат кард. Ба шарофати 
истиќлол, махсусан, соњаи маориф таќвияту вусъат дарёфт 
ва соњаи имтиёзнок эълон гардид. Дар заминаи сиёсати хи­
радмандонаи Пешвои миллат муњтарам Эмомалї Рањмон 
таълиму тарбия дар тамоми таълимгоњњо мазмуну моњияти 
тоза пайдо карда, сатњи донишу омўзиши толибилмон хеле 
боло рафт ва пояњои моддию техникии муассисањои таъ­
лимї устувор гаштанд. Тањсилот дар љумњурї тадриљан ба 
меъёрњои байналмилалї созгор мешавад. 

Дар идомаи конфренсия дотсенти кафедраи педагогикаи 
умумии Донишгоњи Осиёи Марказии Љумњурии Ќазоќистон 
Бахтиёр Аханов, ноиби президенти АТТ И. Каримова, про­
фессори кафедраи тањсилоти педагогии Донишгоњи мил­
лии Ўзбекистон ба номи Мирзо Улуѓбек Хол Худойќулов, 
профессори кафедраи технологияи њамин донишгоњ Уктам 
Шамсиев, омўзгори калони кафедраи технологияи Дониш­
гоњи Осиёи Марказии Љумњурии Ќазоќистон Галимљон Са­
рибаев ва сармутахассиси шуъбаи педагогика ва методикаи 
таълими АТТ Саъдуллољон Неъматов суханронї карда, пе­
ромуни масоили паёмадњои соњаи маориф дар замони раќа­
микунонї, тањсилоти фарогир ва муколамаи тамаддунњо 
андешањои љолибу судманд иброз доштанд.

Пас аз итмоми њамоиши ифтитоњї кори конференсия 
дар ду бахш идома ёфт ва дар маљмуъ, аз љониби олимони 
варзида, пажуњишгарону мактабшиносони маъруфи дохилу 
хориљи кишвар беш аз сї маърўза шунида шуд. 

«Омўзгор»

«Мењри сухан»

Гуфтугў перомуни стратегияи 
муосири соњаи маориф

Шањноза БОБОМУРОДОВА
(муњаррирон)

МУХБИРОН
Ирода ТИЛАБОВА
(шањри Душанбе)

Љангибеки УЛФАТШОЊ
(ВМКБ)

Суњроб АЗИЗЇ

Худододи ИСЛОМ
(вилояти Хатлон)

Нуъмон РАЉАБЗОДА
(вилояти Суѓд)

Саодат ЭРГАШЕВА 225-81-61
(масъули обуна) 

Зарнисор НИЗОМОВА
(њуруфчин)

Нишонї: 734025, ш. Душанбе, 
хиёбони Айнї - 126. 

Почтаи электронї: 
n.omuzgor@maorif.tj

Сомонаи њафтанома: 
www.omuzgor-gazeta.tj

«Омўзгор» тањти раќами 
271/рз-97, аз 27.09.2021 дар
Вазорати фарњанги Љумњурии 
Тољикистон аз нав номнавис 
шуда, тањти раќами 0110005977 
дар Кумитаи андози назди Њу­
кумати Љумњурии Тољикистон 
ба ќайди давлатї гирифта шу­
дааст. Нашрия ба хотири чан­
дандешї маводе низ ба табъ ме­
расонад, ки идораи њафтанома 
метавонад бо муаллифон њам­
фикр набошад ва барои онњо 
масъулиятро ба уњда нагирад. 

САРМУЊАРРИР
Эњсон САФАРЗОДА

225-81-55

Навиштањо ва суратњои ба 
идораи њафтанома воридгашта 
баргардонида намешаванд. 
Идораи њафтанома навишта- 
њоро дар њаљми на бештар аз 
4 сањифаи компютерии андо- 
заи 14 (фосилаи 1,5)-и 
њарфи Times New Roman Tj ќа­
бул менамояд. 

Њафтанома дар матбааи  
нашриёти комплексии  

«Шарќи озод» ба табъ расид. 
Индекси обуна: 68850. 
Адади нашр: 44545 нусха 

QR - коди 
сомонаи расмии 

нашрияи 
«Омўзгор» 

Навбатдори шумора 
Ш. Бобомуродова

АНЉОМ
Њар кї илм хонду амал накард, бад-он мо-

над, ки гов ронду тухм наяфшонд.
Саъдии Шерозї 

САЙЌАЛИ ЗЕЊН Љавоби муаммои «Соат» 
(«Омўзгор», №37, 17.09.2026)
Аз чап ба рост:
1. Перу. 3. Асло. 5. Мансаб. 7. 

Асар. 8. Доно. 9. Соат. 11. Орзу. 
13. Бањорї. 14. Далќ. 15. Фоќа.

Аз боло ба поён:
1. Пина. 2. Умар. 3. Амад. 

4. Осло. 5. Мактаб. 6. Боњирї. 
9. Сард. 10. Тавќ. 11. Ориф. 12. 
Усма. 

Шањодатномаи гумшудаи Т-АТУ 
№0291102, ки онро соли 2009 муассисаи 
тањсилоти миёнаи умумии №35-и ноњияи 
Шоњмансур ба Забирова Шарифа Тава-
ралиевна додааст, эътибор надорад. 

Дипломи гумшудаи №0137596, ки 
онро соли 2017 Литсейи касбии касбии 
техникии ноњияи Фархор ба Рањмату-
лоев Муњаммад Исмоилович додааст, 
эътибор надорад. 

ЭЪТИБОР НАДОРАД

Аз чап ба рост:
2. Асари Садриддин Айнї. 5. Садои пас­

ту ѓафси мардона дар илми мусиќї. 8. Як 
навъ либоси аз мўй бофташуда. 9. Мансуб 
ба араб, масалан забони ***. 10. Муродифи 
«равшан». 11. «Аз *** гуфтугў дорем мо» 
(М. Турсунзода). 12. Ба сад сол баробар аст. 
14. Математик ва механики Юнони Ќадим. 

Аз боло ба поён:
1. Маќомоти ќонунбарори Федератсияи 

Россия. 2. «*** улої», асари Абуалї ибни 
Сино. 3. Зодгоњи Бадриддин Њилолї. 4. 
«Биологияи ***», китоби дарсї. 5. Шањр 
дар љануби Ироќ. 6. Њаммаънои «натиља». 
7. Муќобилмаънои «талх». 13. Исми мардо­
наи тољикї. 

Мураттиб 
Њотам ЊОМИДЗОДА,

«Омўзгор»

ТАВАЉЉУЊ

КИТОБИ НАВ КОНФЕРЕНСИЯ


